  Даланың Әділет, құқық, билік заңдары. 

Левшиннің «Қазақ ордалары мен даласының сипаттамасы» жазбасынан үзінділер («Жеті жарғы» үзінділерінен алынған)


Жарғыда жазалау заңына басты орын берілген. «Қанға – қан, жанға - жан».

Ұрлық, қарақшылық, зорлық-зомбылық, зинақорлық жасағандар өлім жазасына кесілген.

Осы жарғы бойынша өлген адамның туыстары айыптыны өлтіруге құқы болған. Алайда билер сотының үкімімен жаза жеңілдетілген. Мысалы, айыпкер жазасы үшін құн төлеп құтылған. Ер азамат үшін 1000 қой, әйел үшін 500 қой, бас бармақ зақымдалса – 100 қой, шынашақ үшін – 20 қой.

Төре мен қожаны өлтірген адам жеті адамның құнын төлеген. Сұлтан мен Төреге тіл тигізсе – 9, ал оларды ұрып-соқса – 27 мал айып төлеген.

Ата-ана өз баласын өлтіргені үшін жазаланбайды. 

Әйел зорлау – кісі өлтірумен бірдей қылмыс болып есептелген, сондықтан айыпкер өлім жазасына кесілген болмаса құн төлеген. Немесе айыпты зорланған қызға үйленіп, ата-анасына қалың мал берсе, өлім жазасынан құтылып, құн төлеуден босатылады.

Құл өмірі – құнсыз, құл иесінің құқы – шексіз. Құлдың арызына ешкім, ешқашан құлақ аспайды. 

Ата-анасына тіл тигізген немесе қол жұмсаған ұлды мойнына құрым киіз байлап, қара сиырға теріс мінгізеді де, қамшымен сабап, ауылды айналдырады. Ал қыздың қол-аяғын байлап, шешесінің билігіне берген.

Күйеуінің не әкесінің ұрлығын білген әйелі де, бала-шағасы да ешқандай жазаға тартылмайды, өйткені отбасының үстінен сөз тасуға болмайды.

Қылмысты анықтау үшін екі не үш кісі куәлікке жүреді. Куә жоқ жағдайда ант-су ішу қолданылған. Бірақ талапкер де, жауапкер де өзі үшін ант-су іше алмайды, олар үшін беделді кісілер ант бере алады. Егер айыпкер үшін ешкім ант-су ішпесе, ол сотталады. Әйелдер, қызметшілер, құлдар, күңдер куәлікке жүрмейді.

1-тапсырма. Мына сөздер мен сөз тіркестерінің мағынасын ашып, сөйлем құраңыз.

Зорлық-зомбылық, зинақорлық, талапкер, қылмыскер, тіл тигізу, қарғысқа ұшырау, құлақ аспау, әбестік.

2-тапсырма. -кер, -гер жұрнақтары арқылы жасалатын зат есімдерді жазып шығыңыз.

3-тапсырма. Мәтінде көрсетілген қылмыс пен жаза түрлері қазіргі қылмыстық кодексте қалай? Салыстырыңыз, пікір алмасыңыз.

«Жеті жарғы» – дала конституциясы

1. Сұрақтарға жауап беріңіз.

1. «Жеті жарғы» қай ғасырдың жемісі?

2. Бұл жарғыны құрауға кімдер қатысқан?

3. «Неге ол «Жеті жарғы» деп аталады?

4. «Жеті жарғы» бізге қалай жеткен?

2. Сөз тіркестерінің мағынасын түсініп алыңыз.

АҚСАҚАЛ – көпті көрген қария, үлкен кісі

ЗИЯЛЫЛАР – білімді, сауатты адамдар

САРАЛАУ – екшеу, реттеу

БАЙЛАМ – шешім

МИРАС – мұра

ЕНШІ – ұл бала бөлек үй болғанда берілетін дүние, мал-мүлік

ИМАНДЫЛЫҚ ШАРАЛАРЫ - әдептілікке үйрету жолдары

БАРЫМТА – кек алу мақсатында малды көтеріп айдап кету

ЕҢБЕКПЕН КҮНЕЛТУ – өз еңбегімен күн көру

ІЗГІЛІК ТІЛЕК – жақсы ниет, тілек

АЙЫП КЕСУ – айып салу (төлету)

ӘЗ ТӘУКЕНІҢ «ЖЕТІ ЖАРҒЫСЫ»


Ақыл парасатының арқасында Әз Тәуке аталған ханның тұсында «Жеті жарғы» атты қазақ әдеп-ғұрып құқығының тамаша ескерткіші туды. Оған атақты  Төле, би, Қазыбек би, Әйтеке би, Әнет бабалар қатынасты. Аталған заң қағазға түскені, түспегені әлі белгісіз, бірақ бұны қазақтың игі жақсылары құрандай жаттап, кейінгі ұрпаққа жеткізді. 

Бұл заңды ХVIII-XIX ғ. Абылай хан, Бұқар жырау,Жәңгір хан, Құнанбай қажы, Шыңғыс Уәлиханов, Мұса Шорманов, Ахмет Жантөрин, Шәкәрім қажы сияқты зиялылар жақсы білген. Олардан орыс саяхатшылары мен ғалымдары жазып алған. Әсіресе, орыс ғалымы, этнографы А. Левшин мен Г. Спасский жазып алған «Жеті жарғы» нсқасы өте құнды. 

Көне түркі тілінде «жарғы» деген сөз «жарлық» деген тұлғада айтылып, қазақ тілінде «әмір, билік, заң» деген мағынаны білдіреді. Ал «Кодекс Куманикусте» «жарғы» сөзі «дау, айтыс, тартыс» дегенді білдіреді. Сонда «Жеті жарғы» деген жеті салада, жеті бап-бөлім бойынша жарлық-әмір деген ұғым болса керек.

«Жеті жарғының» бұрынғы жарлықтан өзгешелігі – қатал кесім, қанды өлімге тиым салғандығы. «Қанға – қан, жанға - жан» деген байламды жеңілдетіп, құн төлеу сияқты жазаны далалық құқыққа негіздегені.

Ел аузындағы «Жеті жарғы» әдеп-ғұрыптағы күрделі жеті мәселені қамтиды.

Бірінші бап – жер дауы. Қыс қыстау, жаз жайлауда қоныс тепкен қазаққа жерден қиын дау жоқ. Өйткені, жер – атадан балаға мирас болған қоны, жер – атамекен, кіндік жұрт.

Екінші бап – отбасы сыйластығы. Әке мен бала, ене мен келін арасындағы қарым-қатынас, ата-анаға құрмет, жастар тәрбиесі, имандылық шаралары. 

Үшінші тармақ – ұрлық пен қарлыққа, барымтаға кедергі қойып, бұқараны адалдыққа шақыру, еңбекпен күнелтуге бейімделген заңдар тізбесі. «Арам жемейік, адал өлейік» деген пікір осы кезде қалыптасса керек.

Төртінші бап – ел мен ел, халық пен халық, ру мен ру арасындағы дау-дамайды әділдікпен шешуге арналған.

Бесінші бап – ел бірлігін сақтау, отан қорғау, сыртқы жауға тойтарыс беру, жасақ құру, сардар сайлау сияқты мемлекеттік ірі оқиғаларды қамтитын ережелер жиынтығы.

Алтыншы тармақ – түгелдей құн дауы жайлы. Өлімді өлімге көбейтпей, ізгілік тілекпен өмірді арашалаған «Қанға - қан» жойылып, енді құн төленіп, айып кесілетін болған. Айып «Жеті айып» аталған. 

Жетінші бап – тұтастай жесір дауы. Ол тұста ру мен руды, ауыл мен ауылды біріктіретін де, бөлектейтін де жесір дауы болғаны рас.

1- тапсырма.  Мәтін бойынша жеті сұрақ дайындаңыз.

2- Тапсырма. Әр баптың қалай аталғанын, онда қандай мәселелер қамтылғанын есте сақтаңыз. 

3- Тапсырма. Кестені толықтырыңыз.

	«Бұрыннан білемін»

Мұнда студенттер 

мәтінде кездескен бұрыннан

 білетін мәліметтерді келтіреді


	«Жаңа ақпарат»

Бұл жерде 

студенттер осы

 мәтінде 

жаңадан  білгенін 

жазады
	«Менің ойлағаныма қайшы, кереғар»
Мұнда студенттер 

бұрынғы білімдеріне 

қарама-қайшы мәтінде келтірілген мәліметтерді келтіреді («мен бұрын басқаша ойлайтын-мын, сөйтсем олай болмай шықты...»)
	«Келісе алмаймын. Білгім келеді»

Бұл бағанда студент-тер өздері

келіспейтін немесе түсініксіз болған, тағы да білгісі

келетін мәтіннің тұстарын жазады




ЗАҢ РЕТІНДЕ ҚАЛЫПТАСҚАН САЛТ-ДӘСТҮРЛЕР

1. Мәтінде кездесетін сөздер мен сөз тіркестеріне мән беріңіз.

ТӨЛІМЕН ҚАЙТАРУ – екі есе қайтару

АУҚАТТЫ АДАМ – бай адам

ТЕНТЕК – бұзақы

ЖАНАЗА - өлген адамды жерлеуге әкетерде оқитын дұға

ОҢ ЖАҚТА ОТЫРУ - әке үйінде отырған қыз

БҰРЫМ - өрілген шаш

МАСҚАРАЛАУ – жазаның бір түрі, ел алдында жария болу

ҮДЕМЕ АҚЫ – артық ақы

ҰРЫН КЕЛУ – ұрланып, көрінбей келу (жеңгелері ғана біледі)

ЗӘБІРЛЕУ – қорлық көрсету

2. Мәтінді оқыңыз.

Халықтың салт-дәстүрін бұзғандар заңды бұзғандар ретінде жазаланады.

Қарызға алынған мал жыл өткен соң төлімен қайтарылады.

Ауқатты адамдар кедейге жәрдем беруге міндетті.

Тентекке әке-шеше ғана емес, бүкіл ауыл, ақсақал жауап береді.

Арақ ішіп өлгендерге жаназа шығарылмайды.

Оң жақта отырып екіқабат болған қыз қалыңсыз беріледі.

Некесіз бала туған әйелге құрмет көрсетілмейді.

Қарабет болған қыздың бұрымын кесіп, масқаралайтын да заң бар.

Тәртіпсіз шәкіртке дүре соғылады.

Еңбегі үшін әркім ақы сұрауға хақылы. Бірақ, олардан үдеме ақы сұрауға болмайды.

Өртке, апатқа ұшыраған отбасына, ауыл, көрші-көлем көмек беруге (ақшалай, заттай, малдай) міндетті.

Күйеуі қайтыс болса, әйелі бір жылға дейін тұрмысқа шықпайды.

Әйелі қайтыс болса, ер адам жылын күтпей үйленуіне рұқсат беріледі.

Ұрын келіп жүрген күйеу кейін қалыңдығын абыройсыз деп тапса, оның бұл сөзі қабылданбайды.

Отанын, елін, дінін сатқандарды, дұшпанға жәрдемдескендерді ат құйрығына байлап, азаптап өлтіретін де заң бар.

Дала заңы бойынша ерлі-зайыптылар ажырасқанда, балалар әкесінде қалады.

Әйел бала тумаса, ері айырылысады және зәбірлемей, еншісін беріп, төркініне апарып салады.

Өлі туған балаға ат қоймайды, намаз шығармайды.

Ант бұзғанға айып бар.

1- тапсырма. Мәтінді есте сақтау үшін бір-біріңізге сұрақ қоя отырып қайталаңыз.

2- тапсырма. Жоғарыда көрсетілген салт-дәстүрлерді бүгінгі күнмен салыстырыңыз. 

3- тапсырма. Қосымша дереккөздер арқылы мәтінді толықтырыңыз.

Халық айтса – қалт айтпайды.

Бір адам көп адамға сәлем беруі керек.

Ат үстінде тұрып сәлем бермейді.

Атты адам жаяу адамға сәлем беруі керек.

Келе жатқан адам отырған адамға сәлем беруі керек.

Жақсы көретін, сыйласқан адамдарға алыс-жақын тұрғанына қарамай, әдейі барып сәлемдеседі.

Құран оқылып жатқанда үн шығармайды, жүрмейді, сөйлемейді, сәлемдеспейді.

Моншада, әжетханада сәлемдеспейді.

Табалдырықтың екі жағында тұрып қол алыспайды.

Келіндер қайын елінің үлкен адамдарына иіліп сәлем жасайды.

Келіндер үлкен кісілерден қайтқан табаққа сәлем жасаған.

Алыстан қонақ келсе, ауыл адамдары оған міндетті түрде барып сәлем береді.

                          7-модуль. Қазақ халқының билері.
Төле би

Қазақша Уикипедияның мағлұматы





Төле би

Әлібекұлы Төле би (1663—1756) — қазақтың Тәуке, Болат, Әбілмәмбет, Жолбарыс, Абылай хандары тұсында мемлекет басқару ісіне араласқан аса ірі мемлекет және қоғам қайраткері, ойшыл дана, Әз Тәуке хан құрған «Билер кеңесінің» мүшесі, атақты шешен, Ұлы жүздің төбе биі, «Жеті жарғы» деп аталатын заңдар кодексін шығарушылардың бірі. Шыққан тегі Ұлы жүздің Дулат тайпасының Жаныс руынан. Шежірешілер «тоғыз ұлды Құдайберді әулетінен Төлеге дейін бай да, би де шықпаған. Олар „қарашоғыр“ атанған қара шаруа болған» деген дерек береді.

Төле би кезінде оқыған, ірі сауатты, халқының ақындық шешендік өнерінен тәлім алған адам. Жастайынан ел арасындағы билікке араласып, әділдішімен, шешендігімен, тапқырлығымен төңірегіне кеңінен танылады.

Тәуке ханның тұсында Төле би «Билер кеңесінің» мүшесі ретінде мемлекеттік істердің оң шешілуіне айтарлықтай үлес қосқан, жыл сайын өтетеін бүкіл халықтық жиынды ұйымдастырушылардың бірі болған. Ол Орта жүздің төбе биі Келдібекұлы Қазыбекпен, Кіші жүздің төбе биі Байбекұлы Әйтекемен бірге Тәукенің Түркістан қаласын орталық етіп, үш жүз ұлыстарын бір орталыққа бағындыруға, сөйтіп бірегей Қазақ хандығын нығайтуға, жоңғар шапқыншылығына қарсы бауырлас қырғыз, қарақалпақ, өзбек халықтарының одағын құруға бағытталған шараларды жүзеге асыруға белсене қатысады. Бұл Қазақ пен Жоңғар хандықтарының арасы шиеленісіп тұрған кез болатын.

Тәуке хан өлгеннен кейін Қазақ хандығының іштей әлсіреуіне байланысты Төле би Ұлы жүзді билеп, жоңғар басқыншылары Жетісуды жаулап алуына байланысты біраз уақыт соларға тәуелді болады. Бірақ оларға алым салық төлеп тұрғанымен, саяси билікті өзінше атқарып, «ақ табан шұбырындыдан» кейінгі қазақ қауымын біріктіріп, оларды жоңғар феодалдарының езгісінен зат етуде аса зор ұйымдастыру жұмыстарын жүргізеді. Ол жоңғар қонтайшысына алым салық төлей отырып, Абылай ханмен, Барақ сұлтанмен, Шақшақ Жәнібек батырмен, сондай ақ Қоқан хандығымен байланысын үзбейді. Бұл ретте жоңғардың Жетісу жерін жаулаған қолбасшыларының бірі Сары Манджаның Төле бидің үйінде өлуі де біраз жайды аңғартқандай. Төле би Ресей мен Қазақ хандығы арасындағы қарым қатынасты қалыптастыруға күш салды. 1749 жылы Орынбор губернаторы И. И. Неплюевке өзінің жиені Айтбай бастаған елшілік жіберіп, Ресейға қосылу ниетін білдіреді.

Төле би жоңғар билеушілерінің арасындағы тақ таласын өршіте қолдап, ежелгі жаудың іштей әлсіреуіне ықпал жасайды. Абылай хан мен Төле би таққа таласқан жоңғар нояндарын алма кезек қолдай отырып, ақырында Жоңғар хандығының құлауын қамтамасыз етеді. Бұл Төле бидің Абылай ханмен бірлесе жүргізген сырт саясатының ірі нәтижесі еді.

Ел аузында Төле би туралы көптеген тарихи аңыздар сақталған. Оның атымен байланысты айтылатын нақыл сөздер, мақал мәтелдер, билік кесімдер де ел арасына кеңінен тараған. Төле би есімі тек Ұлы жүзде ғана емес, Орта жүз бен Кіші жүзде де аса құрметпен аталады. Бұл оның бүкіл қазақ халқының тағдырына қатысты ірі оқиғалардың ортасында жүргенінің айғағы. Бұған Төле бидің замандасы, тағдырласы Қаз дауысты Қазыбек бидің «Төле би дүниеден өтті» деген суық хабарды естігенде: «Төле өлді дегенше, дүниеден әділет өлді десейші. Бүтін билікке Төле жеткен, бүтін хандыққа Есім жеткен, бұл екеуіне кім жеткен?» деп, жер таянып, көзіне жас алуы да куәлік етеді. Бұл үш арысқа тірек болған үш асылдың бірінің екіншісіне берген бағасы. Бұдан асырып, жеріне жеткізіп, айту мүмкін де емес. Өйткені олар қасында бірге жүріп, бір бірінің қадір қасиетін жете таныған алыптар ғой!

Қазыбек би

Қазақша Уикипедияның мағлұматы

Мында өту: шарлау, іздеу

	Дүниеге келгені:
	1665

	Қайтыс болғаны:
	1765

	Мансабы:
	би


Келдібекұлы, Қазыбек би (1665—1765) — қазақтың мемлекет және қоғам қайраткері, Әз Тәуке хан құрған «Билер кеңесінің» мүшесі, атақты шешен, Орта жүздің төбе биі, «Жеті жарғы» аталатын заңдар кодексін шығарушылардың бірі.

Шыққан тегі Орта жүздің Арғын тайпасының Қаракесек руынан. Қазыбектің анасы Тоқмейіл ұтымды да тапқыр сөздерді көп білетін зерек кісі болыпты. Анасы айтқан есті сөздерді кішкентай күнінен жаттап өскен ол ер жете келе өзі де солай сөйлеуге машықтана бастайды. Осы өнерінің арқасында бала биден дана биге айналып, «қара қылды қақ жарған Қаз дауысты Қазыбек би», «алты алаштың ардағы» деген атаққа ие болады. Содан болар Тәуке хан мемлекет тұтастығына жарықшақ түсірмей, халықты бірлікте ұстау үшін үш жүзді өзінен шыққан үш биге билету арқылы басқарғанда, Орта жүзге осы Қазыбек биді тағайындайды. Ол ел басқару ісіне араласып, Қазақ хандығының ішкі сыртқы саясатына елеулі ықпал жасап отырады.

Жоңғар басқыншылығына қарсы халық күресін ұйымдастырушылардың бірі болған Қазыбек би елдің азаттық алуы жолында аянбай тер төгеді. Абылай сұлтан жоңғарлардың қолына тұтқын болып түсіп қалғанда, оны босатып алуға белсене араласады.

Сондай ақ ол Ресей, Бұқар, Хиуа мемлекеттері арасындағы еларалық мәселелерге де араласып, бейбітшілік пен достықты дәріптеуші мәмілегер болған, аразды татуластырып, алысты жақындастырып отырған. «Елдестірмек елшіден, жауластырмақ жаушыдан» деп, ол елшілік қызметті де мінсіз атқарған тұңғыш дипломат. Оның тұңғыш рет он сегіз жасында елшілікке атшы болып барып, басшы болып қайтқаны ел аузында әлі күнге аңыз болып айтылады.

1760 жж. Чиң империясы Қазыбекті өз жақтарына тарту мақсатымен оған елші жіберіп, мол сыйлықтар тартады. Бірақ ол Қытайдың қол астына қарауға қарсы болады. Сөйте тұрып, Абылайды Чиң империясымен тығыз қарым қатынас жасауға шақырады.

Үш жүздің ішіндегі шешуі қиын, ең күрделі мәселелердің басы қасында жүріп, хандардың сенімді ақылшысы, халықтың ханға бергісіз биі болған Қазыбек әр кез батыр жинап, ел шаппай, қылыш шауып, оқ атпай ақ ақылымен жол тауып, ел бірлігінің емшісі бола білген. Әбілқайырды өлтіріп, ел бірлігіне сызат түсуіне себепші болған Бараққа: «Сылтауратып сытыла алмайсың, не өліп тынасың, не жөніңмен жеңіп құтыласың, екінің бірі, Барақ» деуі,ақыр соңында оны мойындатып: «Уа, би аға! Айттың сен, көндім кебіңе» деуге мәжбүр етуі тек Қазыбектей айбыны ай жасырған текті бидің қолынан ғана келсе керек.

Шоқан Уәлиханұлының «XVIII ғасырдың батырлары туралы тарихи аңыздар» деген еңбегінде:

Абылай ханнан үш жүздің батырларының ішінен кімді ерекше құрметтейсіз деп сұрағанда, ол: "Бізге дейінгі ерлерден екі кісіге таңқалуға болады. Оның бірі 90 туысын Қалдан Сереннің тұтқынынан құтқарған қаракесек Қазыбек те, екіншісі өзінің сондай тұтқындағы туысын құтқарған уақ Дербісәлі. Мұның алғашқысы Қалданға өзі барып, сұрап алды. Соңғысы өзінің аулында отырып, жауын қорқытып алды

Қазақша Уикипедияның мағлұматы

	Дүниеге келгені:
	1644
Қыз-Бибі тау өңірі

	Қайтыс болғаны:
	1700

	Мансабы:
	би


Байбекұлы Әйтеке би (Айтық) (1644—1700) — қазақтың Тәуке, Болат, Сәмеке, Әбілмәмбет, Абылай хандары тұсында мемлекет басқару ісіне араласқан мемлекет және қоғам қайраткері, Әз Тәуке хан құрған «Билер кеңесінің» мүшесі, атақты шешен, Кіші жүздің төбе биі, «Жеті жарғы» аталатын заңдар кодексін шығарушылардың бірі.

Шыққан тегі — Кіші жүздің Әлімұлы тайпасынан. Ол қазіргі созылып жатқан Қыз-Бибі тауының етегінде өмірге келген.

«Тобықты Әнет бидей баталы бол, Кіші жүз Әйтекедей аталы бол» деп атақты Сегіз серінің батасында айтылғандай, Әйтеке би аталы тұқымнан. Оның арғы атасы Сейітқұл Жәдікұлы Шығай ханның серігі болған. Шығай хан Бұқардың Абдолла ханымен одақтас болып, Сырдарияның сағасындағы қонысын тастап, Самарқанның теріскейіндегі Нұрата тауына көшкенде, сонымен бірге қарауындағы елін ертіп, қотарыла көшіп келеді. Осы Сейітқұлдың сегіз баласының бірі — Әйтеке бидің әкесі Ақша да, бірі — кейін Самарқанның билеушісі болған, қазақ ханы Салқам Жәңгір 600 жауынгермен жоңғар қоңтайшысы Батырдың 50 мың әскерінің өтінде қалғанда, дер кезде көмекке жетіп, қазақ қолына айтулы жеңісті суырып әперетін атақты Жалаңтөс баһадүр. Жалаңтөс Самарқанға әмір болғаннан кейін ағасы Ақшаны Қоқанның ханы етіп сайлатады.

Ұлықбек медресесінде оқып, тәлім алған Әйтеке әуелі атасы Ақша ханның , атасы өлгеннен кейін ағасы Жалаңтөстің тәрбиелерінде болып, ел басқару істерінің қыр сырымен танысады. Оның осы кезде көргені мен білгені кейін Тәуке ханның ата заңы іспетті «Жеті жарғыны» шығаруға қатысқанда да Әйтекеге осы алған білім мен жиған тәжірибенің көп көмегі тиген болу керек.

Бір жағынан Қытай, бір жағынан жоңғар, енді бір жағынан қазақ-орыс жерін торлап, шекараға әскерлерін шоғырландырған қиын күндерде Әйтеке би Төле бимен, Қазыбек бимен біріге отырып, елді, жерді қорғауға белсене араласады. Мәртөбе мен Күлтөбеде күнде жиын кезінде алты алашты аузына қаратқан сол үшеудің біреуі — орақ ауыз, от тілді Әйтеке би ел басына терістік шығыстан қара бұлт үйіріліп келе жатқан қарсаңда бір мақсатта тізе ажыратпай талай жыл бірге күрескен серіктерін тастап, дертті болып, ата жұртына — Нұрата тауына оралады. Ол дерт Алланың жіберген ауруы емес, «Тура би туғанына жақпайды» деп, ел тағдырына қатысты мәселеде бет пен беделге қарамай турасын тіліп айтқан бидің сөзін кек тұтқан сұлтандардың қастығы еді.

Ата жұртқа келер алдында Төле би, Қазыбек би секілді үзеңгілес серіктеріне сәлем ретінде жолдаған ұзақ толғанысында Әйтеке би: «Елінен айырылған ер бақытсыз, жерінен айырылған ел бақытсыз. Құдайым ондай күнді маған көрсетпегей!» деген екен. Елім деген ердің тілегі ақ қой қашанда. Көкірегі даңғыл дана би өзі тілегеніндей елінің «ақтабан шұбырындыға» ұшырағанын көрмей, бұ жарық дүниемен хош айтысты

                                     8-модуль. Әділ би атанған Абай.

        1.Мәтінді оқыңыз.                                    

                             Абай Құнанбайұлы                                                                                                           
         Абай (Ибраһим) Құнанбайұлы (1845-1904) — ақын, жазушы, қоғам қайраткері, қазіргі қазақ жазба әдебиетінің негізін салушы, либералды білімді исламға таяна отырып, орыс және еуропа мәдениетімен жақындасу арқылы қазақ мәдениетін жаңартуды көздеген реформатор.     

           Абай 10 тамыз 1845 ж. қазіргі Семей облысының Шыңғыс тауларында Қарқаралының аға сұлтаны Құнанбайдың төрт әйелінің бірінен туған. Орта жүздің Арғын тайпасының Тобықты руынан шыққан билер әулетінен. Әкесі Өскенбайұлы Құнанбай өз заманындағы атақ даңқы алысқа кеткен адамдардың бірі болған. Патша өкіметі XIX ғасырдың ортасындағы бір сайлауда оны Қарқаралы ауданының аға сұлтандығына бекіткен. Шешесі ұлжан орта жүздің Арғын тайпасынан Қаракесек руының шешендікпен, тапқырлық, әзіл әжуамен аты шыққан шаншарлардың қызы «Абай» деп жас Ибраһимді анасы Ұлжан еркелетіп атаған. Содан бері бұл есіммен Абай тарихқа енді.

Осындай текті ортадан шыққан Құнанбай мен Ұлжаннан туған төрт ұлдың бірі Абай жастайынан ақ ерекше қабілетімен, ақылдылығымен көзге түседі. Балаға сыншы әкесі осы баласынан қатты үміт етеді. Сондықтан да ол абайды медреседе төрт жыл оқығаннан кейін, оқудан шығарып алып, қасында ұстап, ел басқару ісіне баули бастайды. Әкесінің төңірегінде ел жақсыларымен араласып, өз халқының рухани мәдениет жүйелерімен жете танысады. Өзі билер үлгісінде шешен сөйлеуге төселеді. Ұтымды сөзімен, әділ билігімен елге танылып, аты шығады. Көп ұзамай, жетпісінші жылдардың бас кезінде Қоңыр Көкше дейтін елге болыс болады. Билікке араласып, біраз тәжірибе жинақтағаннан кейін ол халық тұрмысындағы көлеңкелі жақтарға сәуле түсіруге күш салып бағады. Бірақ онысынан пәлендей көңіл тоятындай нәтиже шығара алмайды. Сондықтан халқына пайдалы деп тапқан істерін көркем сөзбен, әсіресе, өлеңмен насихаттамақ болады. Орыс әдебиетімен танысуы көп ықпал етеді.

Абай өлең шығаруды бала кезінде-ақ бастаған. Алайда жасы қырыққа келгеннен кейін ғана көркем әдебиетке шындап ықылас қойып, көзқарасы қалыптасып, сөз өнерінің халық санасына тигізер ықпалын түсінеді. Шығармалары үш жүйемен өрбиді: бірі — өз жанынан шығарған төл өлеңдері; екіншісі — ғақлия (немесе қара сөз) деп аталатын прозасы; үшіншісі — өзге тілдерден, әсіресе орысшадан аударған өлеңдері.

Абай өлеңдері түгел дерлік лирикадан құралады, поэма жанрына көп бой ұрмағаны байқалады. Қысқа өлеңдерінде табиғат бейнесін, адамдар портретін жасауға , ішкі-сыртқы қылық-қасиеттерін , мінез-бітімдерін айқын суреттермен көрсетуге өте шебер. Қай өлеңінен де қазақ жерінің, қазақтың ұлттық сипатының ерекшеліктері көрініп тұрады. Ислам діні тараған Шығыс елдерінің әдебиетімен жақсы танысу арқылы өзінің шеберлік — шалымын одан әрі шыңдайды. Шығыстың екі хикаясын «Масғұт» және «Ескендір» деген атпен өлеңге айналдырады. Ислам дініне өзінше сенген діни таным жайындағы философиялық көзқарастарын да өлеңмен жеткізеді. Абайдың дүниетанудағы көзқарасы XIX ғасырдың екінші жартысында Қазақ халқының экономикасы мен ой-пікірінің алға ұмтылу бағытта даму ықпалымен қалыптасты. Дүниетану жолында сары-орыстың төңкерісшіл демократтарының шығармаларын оқып, өз дәуірінің алдыңғы қатарлы ой-пікірін қорытып, басқаларға қазақ өміріндегі аса маңызды мәселелерді түсіндіруге қолданады. Дүниетану өңірінде екі қасиеттің — сезім мен қыйсынның , түйсік пен ақылдың қатынасын таразылайды. Сондықтан да: «Ақыл сенбей сенбеңіз, Бір іске кез келсеңіз» деп жазады.

Абай сынының тәлкегіне түскен еріншектік, дарақылық, жалқаулық, күншілдік, өтірікшілік, өсекшілдік, мақтаншақтық, жағымпаздық, жікшілдік сияқты қасиеттер қазақ баласының кейбірінің бойындағы туа біткен кемшілік емес, сол Абай өмір сүрген қоғамдағы саяси әлеуметтік қатынастардың нәтижесі екеніне ден қою қажет. Сонда, Абай бұрынғы бабаларымыздың бойынан көрген «кемшіліктерді» себеп ретінде емес, сол замандағы саяси-әлеуметтік қатынастардың салдары ретінде қарастыруға жол ашқан. 1891 жылдан бастап Абай басына ауыртпалық түсіп, бір-біріне ұласқан қайғы бұлты ашылмай қояды. Осы жылы ақынның сүйікті інісі Оспан жарық дүниеден өтеді. Одан кейін орысша әскери білімі бар, үлкен үміт күткен баласы Әбдірахманнан айырылады. Бұлардың қазасының ақын жанына қандай батқаны оның осы тақырыпқа арнаған топтама өлеңдерінен айқын көрінеді. Сөйтіп жүргенде соңғы тіренішіндей болған дарынды ақын баласы Мағауия да қайтыс болды. Осындай қабаттасқан қайғы қасіреттен күрт сынған Абай Мағауияның қазасынан кейін қырық күннен соң, өзі де дүние салады. Ақынның сүйегі Шыңғыстаудың ығындағы Жидебай мекенінде, інісі Оспанның жанына жерленеді. 

2.Мәтін бойынша сұрақтар құрастырыңыз.Сұрақтарыңыз бойынша әңгімелесіңіздер. 

                           


  АБАЙДЫҢ АҚЫНДЫҚ, АЗАМАТТЫҚ ЕРЛІГІ

         Абай туралы ойлағанда қазақ халқының елдік сипаты, қасиеті, оның Абай туған дәуірдегі даму жолы, келіп тоқтаған сатысы, бары мен жоғы, мұңы мен мұқтажы жайында ой түседі. Өйткені Абай бір өзі бүкіл халықтың есіміне атау. Абайдың ұлылығы — халықтың ұлылығы. Әр халықтың әр заман тұсында ұлы перзенттері болған. Абайдың ұлылық сипаты олардан өзгерек.

       Абай — ұлы ойшыл (философ), Абай — ұлы ғалым, Абай — ұлы ақын, Абай - ұлы ұстаз. Ойшылдығы - қазақ тұрмысының, болмысының бәрін терең біліп, дүниенің даму заңын сәйкестемек болуы, дамыған елдерге теңестірмек болуы. Ғалымдығы тұрмыс заңдарын, экономика заңдарын, тарихты білуі, тіл өнері құдіретін зерттеуі, сол арқылы тіл ұстартып, сөз жаңартуы, бүгінше айтсақ, жазба әдебиетінің де, әдеби тілдің де негізін қалауы. Ұстаздығы - адамгершіліктің ең асыл қасиеттеріне елді жетелеуі, халықтың қараңғылықтан шығуына бар қайратын сарп етуі. Ақындығы — осы ұлы мақсаттарды үгіттеуі, оны жүзеге асыру жолында поэзия құдіретін құрал етуі, ол үшін сөздің бар қорын пайдалануы, үлгі, түр жаңартуы, жаңа сөз бен жаңа міндет, жаңа мақсатты жырлауы.
зірге біздің топшылауымызда, жалпы, қазақ халқының сан қилы тағдырдан соң алай-түлей.


          Судебная и законотворческая деятельность Абая

С 15 лет Абай часто присутствовал на судебных разбирательствах. А в 20 лет он уже сам славился как хороший оратор и знаток обычаев степи, подававший надежды со временем стать знаменитым бием. Об авторитете Абая-бия свидетельствует и то, что он неоднократно избирался посредником-примирителем (Тюбе-бием) при спорах представителей разных уездов. 

Абай много лет занимал должность судьи (бия) и волостного управителя. В рапорте, подписанным генерал-майором Галкиным от 25 августа 1903 г. на имя военного губернатора Семипалатинской области, говорилось, что "Ибрагим Кунанбаев имеет от роду 60 лет, женат на 3 женах, от которых имеет около 20 человек детей, обладает состоянием 1000 лошадей и 2000 баранов, человек он весьма развитый и умный, служил 2 трехлетия бием и три трехлетия управителем Чингизской волости, затем одно 3-летие прослужил Управителем Нукурской волости по назначению от правительства. Служба Кунанбаева отличалась разумною исполнительностью и энергией, преданностью правительству и отсутствием фанатизма"[6]. 

Рассматривая дела в качестве бия, Абай проявлял глубокое знание правовых обычаев, стремился тщательно разобраться в деле и справедливо его разрешить. В то же время, Абай старался и беспристрастно установить действительных виновных, что нравилось далеко не всем, особенно из числа тех, кто благодаря своей знатности или богатству, рассчитывал на более благосклонное отношение, именно к ним со стороны молодого бия. Абай был известен не только как бий, но и как законодатель степи. В 1885 г. в местечке Карамола на берегу реки Чар (отсюда одно из названий документа – "Чарское положение") был принят один из первых правовых документов на казахском языке, изданный типографским способом и распространенный среди казахского народа. Он представлял собой свод обычаев и законов степи, был принят на чрезвычайном съезде более ста биев ряда уездов Семипалатинской области. 

Критические политические и правовые идеи Абая

Возникновение власти правителей Абай связывал с естественным стремлением людей к упорядочению общественной жизни, к самореализации, защите от возможных посягательств на их жизнь, имущество, права. 

Абай критиковал порядки, царившие в степи, противоречащие, по его мнению, как установлениям Аллаха, так и человечности. По Абаю, все люди и все религии признают, что "Богу присущи любовь и справедливость"[23]

Абай с горечью писал, что в степи не прекращается воровство, разбой, что несправедливо ведется уголовное преследование честных людей. тий – в предвыборных хлопотах, чтобы снова быть избранным. Что остается?"[29] 

По Абаю, обстоятельства жизни, обычаи, сложившиеся отношения – все вместе подчиняют людей существующей системе. Мыслитель обращал внимание на необходимость вдумчивого анализа всего происходящего, уважения к таланту, на недопустимость слепого следования за толпой и утешения себя при совершении плохих дел тем, что все так поступают. 

                                                                                      Сергей Ударцев, д.ю.н., профессор
                   9-модуль. Қазақ халқының алғашқы заңгерлері

                                      Ақбаев Жақып
          Ақбаев (Ақпаев) Жақып (1876-1934) – қазақтың тұңғыш құқықтанушы-заңгері, Алаш зиялысы, Алашорда үкіметінің мүшесі. Қазіргі Қарағанды облысының Қарқаралы ауданында туған. 1903 жылы Санкт-Петербор университетінің заң факультетін алтын медальмен бітірді. Университет бітірген соң, 1903 ж. Қарқаралыға, туған еліне оралып, қаланың бай көпесі Халиолла Бекметовтың қызы Гүлбахорға үйленеді. Сол жылдың күзінде Омбы қаласына келіп, сот палатасына қызметке тұрады. 1904 жылы палата хатшысы, 1905 жылдан бастап, бітістіруші судья міндетін атқарады. 1905-1907 ж. Ресейдегі төңкеріс саяси белсінділігін оятып, митингіліерге және жиналыстарға қатысып, сөз сөйлейді. Омбыдағы, Петропавлдағы, Семейдегі, Павлодардағы, Баянауыл мен Қарқаралыдағы демонстрацияларға қатысып, отаршылдық жүйеге, патша үкіметіне қарсы күрес жүргізе жүріп, Омбыда шығатын "Степной край" газетінде мақалалар жариялап, патшаның отаршылдық саясатын сынайды. 
Жоғары оқу орнында оқып жүргенде ілім-білімнің әр саласын меңгеруге талаптанды. Адамның есте ұстау қабілеті мен фактілерді екшелеудің әдіс-тәсілдерін жете меңгеру үшін Одесса қаласындағы мнемоника профессоры С.Файнштейннен дәріс тыңдауға және Санкт-Петербургтегі Археология институтына оқуға түсуге университет басшыларына өтініш те жазды. Мемлекеттік сынақ комиссиясында «Қазақтардың некелік құқығы» атты тақырыпты қорғауға бекітіп алады да кейін осы тақырыпты түрмеде отырғанда ары қарай жалғастырып, кеңейтіп, 1907 жылы Орыс географиялық қоғамының Семей бөлімшесінің жазбаларында жариялады. 1905 жылы маусымның 22-інде Қарқаралы жәрмеңкесінде Ресей үкіметіне қазақ халқының атынан Қоянды хұзырхатын жазған Ә.Бөкейханов, А.Байтұрсыновтармен арасында Ж.Ақбаев та бар болатын. Құзырхатта ішкі Ресейден қазақ даласына жөңкіген переселендер толқынының тоқтатылуын, мектептер ашу, білім жүйесін жақсарту мен сөз бостандығы, жалпы, ұлт теңдігі өзекті мәселеге айналды. Зиялылар «қазақ даласында ұлттық тілде білім алатын мектептер жүйесі қалыптассын» деген бастама көтерді. Олар «мекемелерде іс-қағаздарын қазақ тілінде жүргізу мәселесі күн тәртібінен түспеуі керек» деді. Сонымен қатар «патша өкіметінің Мемлекеттік думасына қазақ азаматтары да сайлансын» деген мәселе қойды. 1903-1905 жылдары Омбы, 1907-1927 жылдары аздаған үзілістермен Семей, Сырдария округтік, губерниялық соттарында қызмет атқарды. 1907 жылдан Орыс география қоғамы Семей бөлімшесінің мүшесі, 1917 жылы «Шора-и исламдағы» қазақ өкілі болды. «Алаш» партиясын және Алашорда үкіметін құруға белсене қатысып, Алашорда үкіметінің мүшесі болып сайланды. Ұлт азаттығы мен теңдігі жолындағы саяси күресі оны 20 ғасырдың басындағы қазақ зиялыларының халыққа ең ықпалды рухани жетекшілерінің бірі дәрежесіне көтерді. Ұлтына сіңірген еңбегін жоғары бағалаған Қарқаралы уезі қазақ комитеті Ақпаевтың құрметіне тегін оқытатын «Якуб (Жақып) медресесін» ашты. Саяси, таптық күреске, қоғамдық құрылыстың алмасуына тек қазақ халқының ұлттық мүддесі тұрғысынан қарады. Қазақ халқының тәуелсіз ел болуы үшін күресті. Сондықтан да Ресейдегі төрт өкімет: патша (1905-1917 ж), Уақытша өкімет (1917 ж.), Колчак (1918-1919 жж.) және Кеңестер (1920-1934 жж.) тарапынан да үздіксіз куғын-сүргін көрді. 1919 жылғы шілдеде ақ қазақтардың далалық соты оны атуға үкім шығарды. Қарқаралы, Кереку, Семей, Омбы, Алматы түрмелеріне қамалып, әлденеше рет жер аударылды. Қазақ халқының тәуелсіздігі жолындағы күрескер ақыры қызыл қырғынның құрбаны болды. Ақпаев Қазақстан Жоғарғы Сотының 1958 жылғы ақпанның 28-індегі шешімімен ақталды.

 Дереккөзі: Қазақстан ұлттық энциклопедиясы, 1-том 

 Карагандинская ОУНБ им. Н.В.Гоголя, 2007
Қаратаев Бақытжан Бейсәліұлы
(1860-1934) 
[image: image8.jpg]




      Қаратаев Бақытжан Бейсәліұлы 1860 жылы 10 мамырда Қаратөбе ауданы Ақбақай ауылында дүниеге келген.
Қазақстанның ірі тарихи тұлғаларының бірі, алғашқы қазақ заңгері, көрнекті қоғам қайраткері, ағартушы – демократ. Сұлтан тұқымы әулетінен тарайды. Кіші жүздің ханы Әбілхайыр Бақытжанның арғы атасы болып келеді. Білімге деген ынтасын байқаған әкесі оны Орынбор қаласының гимназиясына оқуға береді, ол оны “өте жақсы” деген дәрежемен бітіріп шығады
Орынбор гимназиясын бітіргеннан кейін Санкт – Петербург университетінің заң факультетіне түсіп, оны да 1890 ж. оны үздік бітіреді. Петербургта, Кутаисида, Орынборда тергеуші болып істейді. 1897 жылдан Оралда, Қаратөбеде, Жымпитыда адвокат болады. 1907 жылы екінші Мемлекеттік Думаға Орал өңірінен депутат болып қатысып, жер-су мәселесі бойынша қазақ халқының мүддесін қорғап сөз сөйлеген. 1907 – 1916 жылдары ағартушылық жұмыстарымен айналысып, «Қазақстан» газетін, «Айқап» журналын шығаруға көмектеседі. 1917 жылы большевиктер партиясының қатарына өтеді. 1918 ж. облыстық атқару комитетінің мүшелігіне сайланды. 1918 ж. наурызда «әскери үкімет» бүлік ұйымдастырып, обл. кеңес мүшелерін, (ішінде Қаратаев та бар) тұтқынға алады. 1919 ж. 24 қаңтарда Чапаев дивизиясы босатып, кейін ол Орал облыстық ревкомның құрамында ұлттар коллегиясын басқарады. 1919 ж. 24 шілдеде ол Қазәскер ревкомның мүшелігіне тағайындалады. 1920ж. 4 -12 қазанда Орынборда өткен Кеңестердің Бүкілқазақстандық 1-съезіне делегат болып, Қазақ республикасы еңбекшілерінің құқығы туралы декларацияның жобасын дайындауға қатысқан. Қазақ АКСР – інің заң комиссары болды. Кеңестерінің 2 – Бүкіл қазақстандық съезіне де делегат болып қатысты. 
Б.Қаратаев Кеңес өкіметін қазақ сахарасында орнатуға екі-ақ жыл араласады да большевиктердің Кеңес өкіметін орнатуда қазақ халқына қарсы зорлық-зомбылығы, қырып-жоюға бағытталған саясаты, социализм идеясын күшпен енгізіп, дінінен, әдет-ғұрпынан, тілінен бездіретін және мәңгүрттікке айналдыратын ілімінің астарын дер кезінде түсініп, 1927 жылы партия қатарынан шығады. 1921-24 жылдары ол Ақтөбе қаласында адвокаттардың губерниялық коллегиясының төрағасы қызметін атқарады. Езілген халықтың құқын қорғауда көп еңбек сіңірген заңгер. Бақытжан Қаратаев большевиктердің қазақ халқына қарсы ұйымдастырған нәубетіне, аштан қырылуына қарсы батыл үн көтерген қайраткер. 

ХІХ ғасырдың ІІ жартысында айшылық алыс жерден Санкт-Петербург университетіне білім, ғылым, өнер үйренуге барған Барлыбек Сыртанов, Бақытжан Қаратаев, Мәмбетәлі Сердалин, Бақтыгерей Құлманов, Абдолла Теміров сынды бір топ қазақ жастары жұрт ісін түс көрмей, ояу жүріп іздеу – мақсат деп «Жерлестер» ұйымын құрды. «Жерлестер» – қазақ тарихындағы ең тұңғыш ұйытқы болған жастар ұйымы. Қазақ қайраткерлері шыңдалған, өмірлік мұраттарын айқындауға септігін тигізген ұйымда олар басқосулар өткізіп, түрлі шаралар ұйымдастырып, танымын қалыптастырды. Сонымен бұл ұйым қалай дүниеге келді, заманының ыңғайы қалай болды? деген сұрақтарға жауап берелік.

ХІХ ғасырдың екінші жартысында тарихи өзгерістер бола бастады. ХІХ ғасырдың 60-жылдарында Қазақ жерінің Ресей құрамына қосылуы патша өкіметінің субъективтік мақсаттары мен мүддесіне сай жұмыс жасады. Қазақ жұртының жігері мүжіле, жері жырымдалып, талан-таражға түсе бастады.
Ұлтының хал ахуалының мүшкілденуі, сайқал саясаттың сырын түсінген Б.Сыртанов, Б.Қаратаев, М.Сердалиндердің көз алдында өтті. Дәл осындай күрделі де аса ауыр жағдайда тарихи сахнаға Санкт-Петербургке оқуға аттанған қазақ жастары шықты.
Барлығын да ел үкілі үмітпен аттандырған еді. М.Тынышбаев ұстазы Б.Сыртанов туралы өзінің естелігінде: «…Сондай қиыншылықта Жетісу деген бір түкпірден қазақ көрмеген я естімеген жерге Барлыбек …жарық дүние көруге, кейінгілерге үлгі болып, жол көрсету үшін жалғыз кетті» дейді. Ал Жетісу облысынан тұңғыш болып Санкт-Петербургке білім алуға аттанып бара жатқан Барлыбек Сыртановты бүкіл ел болып, Құдайы тамақ беріп, Құран оқытып және жиған-тергендерін қолына ұстатып ұзақ сапарға шығарып салады. Осылайша әрбір қазақ баласы ел аманатын арқалап Санкт-Петербургке келген болатын.
Қазақ қоғамындағы қалыптасқан әлеуметтік жағдайлар мен саяси-құқықтық қатынастар қазақ даласының әр түкпірінен Санкт-Петербургке келген қазақ жастарының өзара тізе қосып бірігуіне әкелді, әрі олардың өмірі мен қоғамдық-саяси қызметін анықтауға әсер етті. «…Сол кезде Петроградта 2-3-тей-ақ қазақ студент бар еді, қазақ арасынан университетке алғаш кірген солар еді», – деп жазады М.Тынышбаев. Солардың бірі – 1881 жылы Петербург университетінің заң факультетіне қабылданған Бақтыгерей Құлманов. Ол осы факультетте 1884 жылға дейін оқып, әр түрлі себептерге байланысты университеттің шығыс тілдері факультетіне ауысты. 1889 жылы тіл білімінің министрі деген үлкен ғылыми атақпен ойдағыдай бітіріп шықты. Б.Құлманов араб, парсы, түрік және татар тілдерін еркін меңгерген оқымысты қазақтар қатарындағы тұңғыштардың бірі.
Петербург университетінің есігін 1886 жылы бір топ қазақ жастары ашты. Олардың ішінде Көкшетаудан келген Мәмбетәлі Сердалин, Жетісудан – Барлыбек Сыртанов, Оралдан – Бақытжан Қаратаев, Ақтөбеден – Абдолла Теміров сияқты жас жігіттер бар еді. М.Сердалин жаратылыстану факультетіне түсіп, В.И.Лениннің ағасы А.И.Ульяновпен бірге оқыды. Б.Қаратаев пен А.Теміров заң факультетінде оқыды. Барлыбек Сыртанов шығыстану факультетіне түсті. Университет қабырғасында қазақ даласының әр облысынан білім іздеп келген жастар қоян-қолтық араласып, шартарапқа әйгіленген білім ордасынан сусындайды. Осы университет қабырғасынан білім нәрімен қаныға сусындап, сайын даласында азаттық пен өркениет жаршысы болуды көксейді. Бұл мұраттардың бәрін университетте әр ұлттың жастары арасында өзінің бағдарламасы бар, саяси бағыт көздеген «Жерлестер» («Землячества») үйірмесі немесе «Жерлестер одағы» («Союз землячества») деп аталатын астыртын ұйымдардың ішінде жүріп шыңдаған еді. Ұйымның астыртын жұмыс жасауының өзіндік себебі бар. Сол уақыттарда Ресей империясының астанасында 1886-1887 жылдарда студенттер арасында кең қанат жайған революциялық және студенттік қозғалыстар, саяси оқиғалар көп болды. Мәселен, 1887 жылы наурыздың 1-ші жұлдызында Александр ІІІ патшаға қарсы А.Ульянов және басқа революционерлердің жасаған қастандық әрекеттері. Осы оқиғалар студенттердің саяси белсенділігін арттыра берді. Әрине, бұл оқиғалар билікті қатты алаңдатты. Патша өкіметі қатаң тәртіпке көшті. 1886 жылы Ресей университеттерінде 1884 жылы бекітілген жаңа Жарғы енгізілді. Жаңа Жарғының талаптары студенттер мен оқытушы-профессорларға қатал тәртіп енгізіп, университетте дәстүр болып жалғасып келе жатқан демократиялық дәстүрлер қыспаққа алынды. Студенттердің ұйымдар мен үйірмелер құруларына, ақшалай қор ұйымдастыруға, тіпті, жиылып концерт қоюларына қатаң тыйым салынды. Университет басшылары аталмыш әрекеттерге қатыспауға міндеттеме ретінде әрбір студенттен қолхат алып отырған (Б.Сыртановтың осы турасында жазған қолхаты сақталған). Бекітілген тәртіптерге қарсылық білдірген студенттерге Жарғы бойынша сөгіс жариялау, 24 сағаттан 4 аптаға дейін карцерге қамау, университеттен уақытша қуу және оқудан шығару сияқты жазаларды қолдану іс жүзіне асырылды. Демалыстарда еліне қайтатын немесе басқа жерлерге баратын жағдайда да рұқсат сұраған. Абдолла Теміров Торғай облысына қайтпақ болғанда арнайы рұқсат сұрап, өтініш жазған. Сондықтан да студент жастар барлық игі саяси, рухани шараларын астыртын жасауға мәжбүр болғанын байқаймыз.
Соған қарамастан 1880 жылдары Санкт-Петербургтың барлық жоғары оқу орындарында астыртын түрде «Жерлестер» ұйымдары кең қанат жайған болатын. Олардың құрылуының негізгі себебін зерттеуші С.Өзбекұлы жан-жақты тарқатып, ашып өтеді: «бір өлкеден, бір топырақтан шыққан студенттердің қоян-қолтық араласуы және бір-біріне қамқор болуы еді. Алғашында «Жерлестер» ұйымының мүшелерінің мақсаты бір ұлттан немесе бір өлкеден келген мұқтаж студенттерге материалдық көмек көрсету болған. Бірақ бұл ұйымдардың пісіп-жетілуі барысында алдарына қойған мақсаттары саясатқа ұшырасып кетіп отырды». Бірте-бірте «Жерлестер» үйірмелерінің аясы ұлғая келе көп студенттерді қамтыған «Жерлестер одағына» айналып отырды. Олардың арнайы Жарғылары, мүшелік жарналары болған. 1880 жылдары Санкт–Петербургте студенттер арасында 20-ға жуық «Жерлестер» үйірмелері болған және олардың мүшелігіне 1500-ге тарта студенттер кірген. Атап айтсақ, студенттердің Сібір, Поволжье, Кубань, Дон, Польская касса, Таврия, Новгород, Украина, Грузия, Армения сияқты «Жерлестер» үйірмелері мен одақтары тұрақты түрде қалыптасты.
Сол «Жерлестер» ұйымы қазақ жастары арасында да болған еді. Барлыбек Сыртанов, Мәмбетәлі Сердалин, Бақытжан Қаратаев, Абдолла Теміров және шығыстану факультетінде бұлардан бұрын келіп дәріс алып жүрген Бақтыгерей Құлманов сияқты жігіттер «Жерлестер» үйірмесін құрады. Қазақ жастары үйірмеге мүше болған студенттерге қаражатпен көмектесу, ауырған жағдайда дәрі-дәрмекпен қамтамасыз ету сияқты мәселелерді шешті. Өйткені, университет қабырғасында оқып жүрген студенттер материалдық ауыр жағдайды да бастан кешіреді. 1887 жылғы наурыздың бірінші жұлдызында Александр ІІІ-ге қастандық жасағаннан кейін Министрлер кабинеті оқу үшін төленетін ақыны (1884 жылғы Жарғы бойынша бекітілген 60 рубльді 100 рубльге көтерді) тым көтеріп жіберді. Бұдан да басқа көптеген төлеуге міндетті нәрселерді жүктеді. Студенттердің 40 пайызы материалдық ауыр жағдайда болды. Бақтыгерей Құлманов студенттік өмірін өте ауыр мұқтаждықта өткізген, соған қарамастан университетті тастап кетпей, оның толық курсын аяқтап шыққаны жөнінде деректер бар. Ал қазақ зиялысы Сәдуақас Шорманов Санкт-Петербург университетіндегі Барлыбек Сыртановтың халінен хабардар болып, Григорий Потанинге жазған хатында: «…бір бала Петербургский университетте оқиды, руы Сыртанов, соған мүмкін болса көрісіп, лайық болған қадари жәрдеміңізден тастай көрмеңіз» делінген. Қазақтың баласы бір-біріне осылай жанашырлық көрсеткен.
Материалдық мәселелерді шешіп қоймай, сонымен қатар, «Жерлестердің» жиылыстарында астыртын революциялық мазмұндағы прокламацияларды оқып талқылау, теңсіздік пен әділетсіздік, қазақ даласында мәдени-ағартушылық ісін тарату туралы пікірлер жиі-жиі айтылып тұрды. «Жерлестердің» мүшелері қаладағы қайнап жатқан өмірден тыс қалмай, барлық оқиғаларға атсалысып отырды. Атап айтсақ, 1886 жылдың қарашасының 17-сінде орыстың ойшылы Н.А.Добролюбовты еске түсіруге арналған демонстрацияға қатысады. Аса белсенділік танытқан университет, орман, технология институттары мен діни академияның студенттерінің бірсыпырасы оқудан шығарылды.
Сол күні кешке Александр Ульяновтың пәтерінде бір топ студенттер болған оқиғаның мән-жайын бағалағаннан кейін «Петербургтегі 17-қараша» деп аталатын прокламация жазып бітіреді. Прокламацияның мазмұны студент жастарды патша өкіметінің демократияны тұншықтыруға бағытталған әрекеттеріне қарсы тұруға, бірлікті нығайтуға шақырды. Үлкен саяси мәні бар бұл құжат тез арада бүкіл Санкт-Петербург студенттерінің арасына тарап үлгереді. Оның мазмұнымен қазақ студенттері де жақсы таныс болған.
Бұл саяси мәні бар оқиғалар қазақ жастарының саяси жағынан шыңдалуына ықпал етті.
Қазақ жастарының арасынан университетте, әсіресе, М.Сердалин революциялық қозғалыстар мен студенттік жиындарға жиі-жиі қатысып жүрді. 1887 жылдың наурыз айының 1-жұлдызында Александр ІІІ-ге қастандық жасау ісіне белсене қатысқан бір топ студенттер өлім жазасына кесіліп, жүздеген студенттер оқудан шығарылады. «Жерлестер» саяси бағыт алғандықтан ұйымның мүшесі болып, оның жиындарында көрінгені үшін патша өкіметі М.Сердалинді оқудан шығарып, Көкшетауға полицияның бақылауына жіберіледі. Б.Қаратаев, Б.Сыртанов және А.Теміров 1890 жылы университеттің толық курсын ойдағыдай аяқтады. Бұлардың ішінде Б.Қаратаевтың тамаша дарынды қабілетіне патша үкіметінің басшылары да назарын аударып, Сенаттың екінші департаментіне қызметкер болып орналасуына жолдама берді.
Бақтыгерей Ахметұлы Құлманов – университеттен диссертация дипломмен қоса ғылым кандидаты атағын алып шыққан қазақтың қоғам қайраткері, Ресейдің І және ІІ Мемлекеттік думасының депутаты, Алаш көсемдерінің бірі. Жетісулық Барлыбек Сыртанов шығыс тілдері факультетін араб, парсы, түрік, татар тілдері негізінде І дәрежелі дипломмен, ырғыздық Абдолла Теміров алтын медальмен, оралдық Бақытжан Қаратаев заң факультетін алтын медальмен тәмамдады. Бұлармен бір жылда түскен көкшетаулық Мәмбетәлі Сердалин саяси көзғарасы үшін қудаланып, университетті бітіре алмағанымен, зиялы, экономист-ғалым ретінде танымал болды.
Әлихан Бөкейханов 1890 жылдары Петербургке барғанда Б.Сыртанов, А.Теміровтердің оқу бітіріп, елге қызмет етуге кіріскен кездері еді дейді. Кейін 1911 жылы жазда Әлихан Бөкейханов Барлыбекпен келелі істерді талқылап болғаннан соң «құшақтасып, сүйісіп айрылысқан едік» деп жазады «Қазақ» газетіне. Енді «Жерлестерден» қанатын қағып ұшқан қазақ жастары ойы, көзғарастары ХХ ғасырдың басындағы Алаш идеясына ұласып кетті.
«Жерлестердің» салған сара жолының арқасында Санкт-Петербургте оқығандар көп болды. Санкт-Петербург ақмешіттік С.Лапинді, семейлік Д.Сұлтанғазинді (Шоқанның немере інісі), оралдық Ә.Ниязовты, қарқаралылық Ә.Бөкейхановты және т.б. атауға болады.
Қорыта келгенде, бостандық жолындағы сан ғасырлық ұлт-азаттық қозғалыстың бір көрінісін Ресей астанасының қақ төрінде тұлғаларымыз «Жерлестер» ұйымының аясында көрсетті. Кейін елге оралып, өз істерін жалғастырды. Бұл ұйым мемлекеттік деңгейдегі идеялардың қайнар көзі болғаны даусыз.
Дәурен Сейітжанұлы

Руссия халқына ашық хат»
  

«Руссия граждандары! Біз қазақтар үкіметтен «біздің жерімізге Руссия ішіндегі крестьяндарды көшіріп талауда… Бұл үшін бізге зорлық болған секілді бүтін Руссия халықтарына бек зарарлы» деп өтініп қарадық. Біздің ыхтиярымызға үкімет бір де ілтифат етпеді. Үкімет біздің надандылық пен оқымағандығымызды пайдаланып, бүтін облыстардағы жақсы жерлерімізді талап алып, көшіп келген адамдарға беріп жатыр. Бізге құмнан әм шағыр, әрім өсетін жерлерден басқа бір нәрсе де қалмады».
Бақытжан Қаратаев
(1860-1934)
Бұл – қазақтан шыққан тұңғыш заңгер Бақытжан Қаратаевтың 1907 жылы «Орал» газетіне жазған «Руссия халқына ашық хат» атты мақаласынан алынған үзінді. Санкт-Петербург университетінің заң факультетін үздік бітірген Бақытжан Байсалұлындай озық ойлы азаматтың білімі мен халық арасындағы беделін патша үкіметі оның өз халқына қарсы отарлық саясатты жүргізуге пайдаланбақ болады. Бірақ Бақытжан «халықтар түрмесі» атанған Ресейдің шет аймақтарда жүргізіп отырған отарлық саясаты мен зорлық-зомбылығымен, қазақ жерін талан-таражға салып жатқан әрекеттерімен ымыраға келе қоймады. Сондықтан одан тез құтылудың амалын ойластырған патша шенеуніктері арнайы тағайындаумен Бақытжан Қаратаевты Санкт Петербургтен алыс аймақ – Грузияның Кутаиси қаласына тергеу жүргізу қызметіне ығыстырып тастайды. Содан жеті жылдан соң барып елге оралған Бақытжан Байсалұлы халықтың жанына қатты батқан жер мәселесіне ерекше көңіл бөледі. 1905 жылы шілде айында орыс қоныс аударушылары мен казактардың қазақ жерін талан-таражға салып жатқан әрекеттерін тоқтату мақсатында Санкт-Петербургке барып, Орал, Орынбор облыстарынан арнайы делегация патшаның тікелей қабылдауында болатындай ұйымдастыру жұмыстарын жүргізеді. Дегенмен делегацияны патша қабылдамай жібереді. Бұл оқиға Бақытжан Қаратаевтың монархиялық режимге деген наразылығын одан сайын арттырып, 1907 жылы ол «Орал» газетіне осы жоғарыдағы мақаланы жазуға мәжбүр болады.

                                       Барлыбек Сыртанов 
                                            (1866-1914 гг.)
 
Барлыбек Сыртанов родился в 1866 г. в Капальском уезде Семиреченского края. Его отец был известен в народе как мудрый, справедливый и смелый человек.

В возрасте 10 лет Б.Сыртанов поступает в мужскую гимназию в г. Верном.
В 1886 г. он с отличием заканчивает учебу. Несмотря на жизненные трудности и социальные проблемы, Сыртанов задается целью продолжить свое образование. Директор Верненской мужской гимназии Д. Новак замечает прекрасные способности и усидчивость Сыртанова. Он обращается с просьбой к военному губернатору Семиреченской области выделить средства для направления Сыртанова на учебу в Санкт-Петербургский университет.

В 1886 г. Сыртанов поступает на факультет востоковедения Санкт-Петербургского университета. С ним также учились молодые люди, прибывшие из других областей Казахстана. Среди них: уралец Бахытжан Каратаев, кос-танаец Жанша Сейдалин, кокшетауец Мамбетали Сердалин, актюбинеи Абдолла Темиров и др. Казахская учащаяся молодежь, как и представители других наций, объединились в организацию "Землячество". На собраниях организации казахская молодежь поднимала и обсуждала многие актуальные проблемы казахского народа. Они, получившие знания в различных областях науки, мечтали о настоящей свободе казахской земли и своей роли в развитии цивилизации в родном отечестве. Наряду с этим они познакомились с творчеством и деятельностью Чернышевского, Белинского, Добролюбова и Герцена.

Попытка покушения А.Ульянова и группы революционеров на Александра II в 1887 г. оказала большое влияние на формирование социально-политических взглядов Сыртанова. В целом, демократические, революционные и научные традиции Петербургского университета способствовали росту его общественно-политического самосознания и оставили неизгладимый след в его мировоззрении.

В 1890 г. Сыртанов заканчивает факультет востоковедения Петербургского университета и получает диплом с отличием по специальности: арабо-персидские и турец-ко-татарские языки. Б.Сыртанов является первым казахом из Семиреченского края, который получил высшее, университетское образование.

В 1889-1908 гг. Сыртанов находился на ответственной работе в Семиреченском областном управлении. В 1903-1907 гг. он активно участвовал в изучении пограничной полосы между Россией и Китаем, приложил много сил в использовании результатов проведенной работы. В 1911-1915 гг. Сыртанов активно сотрудничал с издававшимся в Троицке на казахском языке журналом "Айкап" (издатель - Мухамеджан Сералин). На страницах этого журнала он вместе с другими просвещенными казахами обсуждал проблемы цивилизованного развития казахского общества того времени, остро говорил о необходимости ликвидации консервативных обычаев и нравов среди казахского народа.

Сыртанов, как один из передовых казахов того времени, выступал против колониальной политики царского правительства и реакционной политики Столыпина. В 1910-1914 гг. Сыртанов в своих публицистических статьях на страницах периодической печати вместе со своими университетскими однокашниками Жаншой Сейдалиным, Серали Лапиным одним из первых заговорил о необходимости созыва Всеказахского съезда, на котором обсуждались бы актуальнейшие проблемы казахского общества. Лишь затем о таком съезде начали говорить издательства "Айкап" и "Казак".

В качестве основных обсуждаемых проблем на Всеказахском съезде Сыртанов предложил следующее: 1) возвращение казахскому народу отторгнутых у него когда-то и по праву принадлежащих ему земель; 2) выбор в Государственную Думу депутатов из представителей казахского народа; 3) выбор на местах по необходимости религиозных муфтиев; 4) уравнение прав местного населения с правами русских в Российской империи Эти проблемы явилялись актуальнейшими проблемами того времени. В эти годы Сыртанов разработал устав и программу, согласно которым казахский край должен был выйти из состава России, и должно было быть образовано отдельное государство со статусом республики. Устав состоял из множества пунктов. Основной идеей устава было обретение Казахстаном политической независимости, признание его не российской колонией, а российским доминионом (союзником). Иными словами, в своей внешней политике Казахстан должен был находиться под патронажем России, а во внутренней - принадлежать сам себе. В дальнейшем эти идеи Сыртанова вошли в основу программных установок партии "Алаш".

Б.Сыртанов скончался 26 ноября 1914 г. от воспаления легких. Похоронен в Капале. Категория: Знаменитые казахи | Добавил: marinkinrasskaz (02.04.2008)

МҰСТАФА ШОҚАЙ

     1. Сұрақтарға жауап беріңіз.
           1)Түрікшілдік идеясы дегенді қалай түсінесіз?

           2) Қазақ жерінде түрікшілдік идеясын таратушылар кімдер болды?

           3)  М.Шоқай туралы не білесіз?

2. Берілген екі қатардан синоним сөздерді табыңыз.
1) Сана, қолдаушы, күллі, қозғалыс, бастау көзі, бұйрық, қауіп, күрес, тәуелсіздік, уағыздаушы, мұрат, ілтипат.

2) Әмір, қимыл, зерде, насихаттаушы, ықылас, қуаттаушы, қайнар көзі, тартыс, мақсат, қатер, бүкіл, азаттық.

3. Жоғарыдағы синоним сөздермен сөз тіркестерін құраңыз.
Үлгі: саяси сана, тәуелсіздік үшін күрес, …

4. Берілген сөйлемдердегі кейбір сөздерді синонимдерімен ауыстырып айтыңыз.
1) М.Шоқай түрік халықтарының саяси (зердесін) оятуда үлкен еңбек сіңірген.2) Түрік қағидаларын (насихаттаушы) және түрікшілдік (мақсатына) зор (ықыласпен) қараған М.Шоқай түрікшілдік туын жоғары ұстады. 3) М.Шоқай Түркістан автономиясын «Түркістан ұлт-азаттық (қимылдың)» (қайнар көзі) деп бағалаған.  4) Мұстафаның негізгі мақсаты: Ресей топырағында тұратын (бүкіл) түрік ұрпақтарын біріктіру. 5) М.Шоқайдың Түркістан ұлттық (азаттығы)  жолындағы түрікшілдік идеясы «Жаңа Түркістан» журналында жарияланып отырған.

5. Мәтінді оқыңыз. Кім?не?неге?деген сұрақтарды қойыңыз.
Түрік халықтарының саяси санасын оятуда зор роль атқарған, үлкен еңбек сіңірген түрікшілдік идеясының басты қолдаушысы болған М.Шоқай еді. Түрік қағидаларын уағыздаушы және түрікшілдік мұратына зор ілтипатпен қараған М.Шоқай түрікшілдік туын жоғары ұстады. Мұстафаның негізгі мақсаты: Ресей топырағында тұратын күллі түрік ұрпақтарын біріктіру, «Үлкен Түркістан» одағын құру болды. 1916 жылы Петербург университетін бітірген М.Шоқай Қазан қаласына келіп, 
«Түркістан бірлестігі» деп аталатын құпия ұйым ашады. Россияның Мемлекеттік Думасында Мұсылман саяси Бюросының мүшесі болып, Түркістан халықтарының мақсат-мүддесін қорғаған бірінші адам – Мұстафа Шоқай еді. 1917 ж. көктемінде құрылған Түркістан Мұсылмандары орталық кеңесіне М.Шоқай төраға болып сайланады. 1917ж. 13желтоқсанда Алашорда Ұлттық үкіметінің мүшесі болып сайланады. Екі ай ғана өмір сүргеннен соң Кеңестер талқандаған Түркістан автономиясын М.Шоқай «Түркістан ұлт-азаттық қозғалысының бастау көзі» деп бағалаған. Большевиктер М.Шоқайды қолға түскен жерінде өлтіру туралы бұйрық алды. Өзіне төнген өлім қаупіне қарамастан Ташкентте жасырын жүріп, одан кейін Бакуде, Тбилисиде жұмысын жалғастырады. 1921 жылы Францияға өтіп ондағы Ножансюр – Марн қаласына орналасады. М.Шоқай шығармашылықпен айналысқан адам болғандықтан, табиғи заңдылық бойынша, оның жүрегін, көкірегін кернеген ойлары баспасөз арқылы жарыққа шығып отырған. М.Шоқайдың Еуропаға кеткендегі мақсаты – Ресейдің Учредительное собраниесінің мүшелерінен құралған делегациямен бірге арнайы тапсырмамен Түркістан үшін күресті жалғастыру еді.

М. Шоқай Парижде жүріп, сырттай университетте оқиды. Үлкен түркологтардың қатарына қосылып, қазақ тілінде он шақты оқу құралын жазады. 

М.Шоқайдың Түркістан ұлттық тәуелсіздігі жолындағы түрікшілдік идеясы 1927-31 жылдары Стамбулда шыға бастаған «Жаңа Түркістан»журналында, кейіннен 1928-39 жылдар аралығында үзіліссіз шығып тұрған «Жас Түркістан» журналында жарияланып отырған.

Оның 
«Түркістан жастарына» үндеуі – түрікшілдік қозғалыстың ұранына айналды.

Ол былай деп өнегелі сөз қалдырды: «Бостандық, теңдік, бауырластық деген ұрандар дүниеге XVIII ғасырда пайда болды. Оларды жалындата жар салған Францияның саяси қайраткерлері. Осы ізгілікті іздегендер қараса біздің Құраннан, Інжілден, Будда ілімінен, Лев Николаевич Толстойдың философиясынан да таба алады. Шын мәніндегі шынайы бақыт пен махаббатқа деген жол соларда. Басқа жол жоқ. Бұл жолдан тайғандар жауыздыққа тап болумен пара-пар».

6. Мына сөз тіркестері берілген сөйлемдерді табыңыз.

Түрікшілдік мұраты, өлім қаупі, ұлт-азаттық қозғалысы, түрік ұрпақтары, үлкен түркологтар, шынайы бақыт, мемлекеттік Дума, Түркістан автономиясы, шығармашылықпен айналысқан.
7. Мына сөйлемдердің мазмұнын мәтіннің көмегімен ашыңыз.

            1) М.Шоқайдың негізгі мақсаты – «Үлкен  Түркістан» одағын құру болды.

         2) Большевиктер М.Шоқайды өлтіру туралы арнайы бұйрық шығарған.

         3) М.Шоқай шығармашылықпен айналысты.

         8. Мына сөйлемдерді мәтінге сәйкес аяқтаңыз.

         1) 1916 жылы…

         2) 1917 жылы 13 желтоқсанда…

         3) 1921 жылы…

         4) 1927-31 жылдары…

         5) 1928-39 жылдар аралығында…

9. Мына сөйлемдерді бағанада берілген  қажетті есімдіктермен толықтырыңыз.

	Ол                оның                  күллі                  осы                 бұл   


Мұстафаның негізгі мақсаты – ... түркі ұрпақтарын біріктіру болды. М.Шоқай шығармашылықпен айналысқан адам болғандықтан, ... ойлары баспасөз арқылы жарыққа шығып отырған. ... көп өнегелі сөз қалдырды. Бостандық, теңдік, бауырластық деген ұрандар XVIII ғасырда пайда болды, ... ізгілікті  Құраннан да табуға болады. Құран, Інжіл, Будда  ілімі - ... бақыт пен махаббатқа апаратын жол.

   10. Төмендегі шеңбердің әрбір бөлігінде мәтін мазмұнын ашатын бірнеше сөз әріптерінің орны ауысқан күйінде берілген. Сөздердің бәрінде оларға ортақ бір әріп жетіспейді. Сол сөздерді тауып, ортадағы бос орынға жұмбақ әріпті жазыңыз. 

11. Екі бағанадан сөз тіркестерін құраңыз.

12. Түрікшілдік идеясы туралы сұхбат құрыңыздар. Пікірлеріңізді айтыңыздар.
Жұмбақ өлім
Мұстафа Шоқайдың қазасы туралы ақиқат қашан ашылады?

 
Ғұмыр бойы большевиктердің отаршыл саясатымен күресіп, сол үшін туған өңірден қыр асуға мәжбүр болған Мұстафа Шоқайдың өмір жолы кімді болса да бейжай қалдыра алмайды. Соңғы жылдары ол туралы жиі жазылып жүргендігі де содан болса керек. Дей тұрсақ та, Шоқайға тікелей қатысты проблемалардың біразы әлі күнге дейін бір ізге түсе қоймағанын мойындағанымыз жөн. Көп шұбыртпай-ақ бір-екі мысал келтірейік.

Айталық, Түркістан легионын кім құрды?  Тарихшы П. Белан: “1942 жылы Берлинде Мұстафа Шоқай мен У. Каюм-хан басқарған Түркістан ұлттық комитеті құрылды, бірақ Шоқай оның президенті қызметінде көп бола қойған жоқ” (“История Казахстана: белые пятна”, 302-303 б.) десе, “Қазақ әдебиеті” газеті (16.02.2001), “Қазақстан жазушылары: ХХ ғасыр”  анықтамалығында: “Мұстафа Шоқай ұйымдастырған легион” (13-б.), ал  “Үлкен Түркістанның күйреуі” повесі: “Қазір 1942 жылдың март айы. Гестапо Шоқаевқа әлі тиіскен жоқ” (49-б.) деп хабарлайды.

Егер Мұстафа Шоқай 1941 жылдың 27 желтоқсанында қазаға ұшыраса, оның  легион мен комитетке қатысы болуы,   одан гестапоның қауіптенуі мүмкін бе?

Екінші мәселе – Шоқайдың қай уақытта өмірге келгендігі. Тоғыз томдық “Қазақтар” анықтамалығында, түрік ғалымы Абдуақап Қараның  докторлық диссертациясында ол 1890 жылы, ал “Түркістан” энциклопедиясында 1886 жылы туды деп көрсетілсе, күнделікті ақпарат беттерінде осы екі мерзім қатарласа жарысып, тіпті  1889, 1891 жыл деп те жазылып жүр. Біз Әл-Фараби атындағы ҚазҰУ дайындап шығарған “Мұстафа Шоқай” кітабындағы (1-т., 503-504 б.) Оразбек Сәрсенбайдың Мұстафаның 1886 жылы туғандығын дәлелдеп жазған  ақпарын қолдаймыз.

Төменде біз бір ғана мәселені – оның жұмбақ өлімі жөніндегі кейбір ойларды ортаға салуды жөн көрдік.

 
Оқиға қалай өрбіді? 1941 жылдың 19 желтоқса​ны. Неміс концлагеріндегі кеңестік әскери тұтқын​дардың хал-жағдайымен таныса жүріп, Мұстафа Шоқай өзінің қатты ауырғанын сезеді. Қызуы көтеріледі. Дәрігер тексереді. Алайда, профессор Руднев сырқат адамды қарап, қандай ауруға шалдыққанын анықтай алмайды. Жобасы сүзекке ұшыраған болар деген болжаммен М. Шоқай Берлиндегі “Виктория” ауруханасына түседі. Бірақ ол сүзекпен ауырғанына сенбейді, Париж түбіндегі Ножан қаласындағы үйіме қайтамын, жіберіңдер, босатыңдар деп қанша сұранып, жалынса да ешкім тыңдамайды.

Еріксіз емделуге түскен Мұстафаның дене қызуы одан сайын көтеріліп, жеті күндей ес-түссіз жатады. Сол тұста оның ауруын басатын дәрілер берілсе керек. 27 желтоқсан күні аздап есін жиды білем, медбике бір ине салып, жағдайын сұрағанда “ұйқым келе береді” дейді де, талықсып кетеді, содан оянбайды.

Сол күні кешкі 9 шамасында марқұмның әйелі Мария Яковлевна Берлинге жетеді. Мәйітті көрсе​туді сұрағанымен, рұқсат берілмейді. Қайғылы оқиғаның қалай өрбігенін ешкім түсіндірмейді. Бәрінің сөзі – сүзектен қайтыс болды. Келесі күні тағы да мүрдені көруді талап етеді. Немістер “әзірше болмайды, күте тұрыңыз” дейді. Мұндай мүмкіндік тек 31 желтоқсанда ғана жасалады. Мариям ханым жатқан қонақ үйге Уәли Каюм-хан келіп, күйеуінің мәйітін көруге рұқсат берілгендігін хабарлайды (“Мұстафа Шоқай”, 2-т., А., “Қайнар”, 1999, 495-497-б.).

Сөйтіп, Мұстафа Шоқай “лагерьлердің бірінде” емес (“Қазақтар”, 2-т., 156-б.), неміс елі астана​сының “Виктория” деген символдық аты бар ауруханасында көз жұмды. Ал “виктория” деген сөз латынша – vіctorіa – жеңіс деген мағынаны білдіретіндігін, ертедегі грек аңызы бойынша жеңіс құдайы болып есептелетіндігін еске алсақ, тағдыр оған “бәрібір біз жеңдік қой” деген сияқты соңынан қылмаңдай күлімсіреп қалған сияқты.

Сырқат сырын жасырған. Түркиядағы тарихшы қазақ ғалымы Абдуақап Қара ініміз бірнеше елдің архив құжаттарын саралап, “Мұстафа Шоқайдың өмірі мен күресі” деген тақырыпта докторлық дис​сертация қорғап, ол Ыстамбұлда (2002), сосын Ал​ма​тыда (2004) жеке кітап болып жарық көрген еді.

Автор бұл еңбегінде: “1950 жылы 2 наурыз күні алынған Шоқайдың өлімі туралы анықтамада қан айналымының нашарлауы салдарынан ішке қан құйылудан қайтыс болғандығы білдіріледі. Демек, ол ішке қан кетуден өлген. Ал мұндай жағдайдың бір апта ішінде болуы қазаның сүзектен болма​ғандығын көрсетеді. Сондай-ақ Шоқайдың бұл ауруын сүзек деп санағанның өзінде, оның емде​летін ауру екендігі белгілі…

Алайда, біз Шоқай сүзектен басқа қайсібір жұқпалы аурудан да емес, улану нәтижесінде демі таусылды деген ойдамыз. Өйткені ол қандай да бір індеттен қайтыс болған жағдайда нацистік мекемелердің оның сүзектен өлгені туралы жаңсақ мәліметтерге жүгінулері қажет болмас еді. Оның ажалына себеп болған індет нақты көрсетілетін еді”, – деп жазады.

Содан соң Қара мырза бұған Уәли Каюмның қатысы бар ма, жоқ па деген сұраққа жауап іздейді. Шоқай жанашырларының ойынша күдіктің басым көпшілігі мансапқорлықпен көзге түскен Каюмға ойысқанын тілге тиек етеді. Оның Шоқаймен танысқанына бір жылдан асты, бес ай бойы бірге тұтқын лагерьлерін аралады. Ал өлгеннен кейін оның жаназасын шығармай жатып, үйінде жаңа жыл мерекесін өткізуі, қырқында немісше сөйлеп, Шоқайға қатысты ойларынан гөрі нацистердің Түркістанды басып алғаннан кейінгі жоспарлары және өзіне қарсы дұшпандарын қалай жоятындығы туралы сөйлеуі көп адамға оғаш көрініп, бұл ойды қуаттай түскен сияқты еді. Бірақ автор оның Шоқайды улағандырғанына келіспейді. Өйткені орынбасар ретінде қасында жүрген ол мұндай мансапты Шоқайдың қаламағандығын жақсы білетін. Сондықтан ондай қызметтен өзі бас тартып жүрген адамды Уәли Каюмның улауына ешқандай себеп жоқ еді деген уәж айтады.

Жоғарыда сөз болған пендешілік қылықтары Мария мен басқа адамдарға шен-шекпен үшін оның Шоқайды улап өлтірді деген пікірдің қалыптасуына себеп болды. Түркістан легионындағы әскери қызметшілер арасында да осы түсінік кең тарады. Соғыстан кейін елге қайтқан тұтқындар Хәкім Тыныбеков, Хамза Абдуллин және КГБ-ге жауап берген Шломстың жауаптары да осы мазмұнда болды дей келіп, Қара мырза: “Шоқайды улаудың шынайы жауапкері ретінде Розенбергті алға тартушылар көбірек ақиқатқа сай келеді. Біз мұндай қылмысты Уәли Каюм емес, Шығыс министрлігінің қызмет​керлері жасады деген ойдамыз”, — деп кесіп айтады.

Сөйтіп, қайғылы оқиғаның артында Розенберг тұр десек, мұны Л.Н.Гумилев атындағы Еуразия ұлттық университетінің доценті, тарих ғылымдарының кандидаты Дархан Қыдырәли да қостайды. Мұның басты себебі ретінде ғалым Мұстафаның іс-әрекеттері фашизм саясатымен үйлеспейтіндігін, Түркістан мемлекетінің тәуелсіздігі үшін Батыс демократта​рымен одақтасқандығын, түркістандықтарды соғысқа жіберуге қарсы болып, немістердің қолшоқпары болғысы келмейтіндігін алға тартады. “Сондықтан, — дейді Дархан ініміз, — оның Шығыс министрі Розенберг тарапынан өлтірілгеніне дау жоқ болса керек” (“Жас Алаш, 27.12.2003”), — деп түйеді ойын.

Ал түрік ғалымы Абдуақап Қараның мұндай қорытындыға неге келетіндігін сөз етсек, бұған негізгі арқау болған кезінде Түркістан легионында қызмет атқарып, артынан толық ақталған белгілі ақын Хамза Абдуллиннің “Ана тілі” газеті (28.02.1991) мен “Мұстафа мен Мағжан – Тұран елінің даналары” деген кітабындағы естелік жазбалары дер едік. Мұнда Кантемир деген кавказдық легионердің Қарыс Қанатбаев, Мәжит Айтбаев, Мәулікеш Қайболдин сияқты қазақ сарбаздарына Мұстафа Шоқайды Шығыс министрі Розенбергтің бұйрығымен Уәли Каюм у беріп өлтіргенін құпия түрде хабарлағандығы сөз болады. Бұдан соң Хамзекең сотта мұны профес​сор Шломстың өз аузынан естідік деп жазады. Дархан ініміз де газеттегі мақаласында осы төңіректе ой өрбітеді.

Бұл тұжырым ақиқатқа сай келеді-ау деп есепте​сек те ол архивтегі қылмыстық іспен қабыспайды. Айталық, 49 түркістандық әскери тұтқындарды жауапқа тарту мақсатымен жазылып, 1946 жылдың 10 желтоқсанында Қазақ ССР Қауіпсіздік министрлігі бекіткен айыптау қорытындысында “Арбайтс гемайншафт Туркестан” барлау институтының іс басқарушысы куәгер Шломс бұл жөнінде: “В конце концов Вали Каюм-хан добился его физического устранения, но кем и через кого – мне Ольцща (оның тікелей бастығы – А.К.) не сказал. Но касаясь этого факта, Ольцща назвал его “необдуманным дей​ствием”, — делінген.

Құжатта Розенбергтің есімі мүлде аталмайды. Ал Қара мырзаның Тыныбековтің тергеуге берген жауабы деп отырғанына келсек, айыпкер У. Каюмның у беруге қатысы бар екенін өзі көрмеген, оны Қанатбаевтан естіген. Сөйтіп, тергеу ісінде Уәли Каюмның у бергендігі жөнінде сөз болады, бірақ ол Розенбергтің бұйрығымен жасалды деген пікірді қолдап, қоштайтын деректі көре алмадық.

Сезікті президент. Германия қарулы күштерінің Бас қолбасшылығы (OKW — Oberkommando der Wermacht) 1941 жылғы 22 желтоқсанда түркімен, өзбек, қазақ, қырғыз, қарақалпақ, тәжік есебінен Түркістан легио​нын, әзірбайжан, ингуш, лезгин, чешен, дағыстан халықтарының өкілдері кіретін кав​каздық мұсылман легионын құру жөніндегі бұйрыққа қол қойды. Польша жерінде легион ұйымдастыру 1942 жылдың жаз-күз айларында аяқталды.

Сол кезде, дәлірек айтсақ, 1942 жыл​дың қаңтар айында, Германия​ның Шығыс министрлігі өзбек мұғажыры (эмиг​рант) Уәли Каюмды Түркістан ұлттық комитетінің президенті етіп тағайын​дайды. Немістер Түркістан легионын болашақ Түркістан елінің әскері, ал Ұлттық комитет уақытша Түркістан үкіметі деп ұйғарды. Рейх басшылығы бұларға сенім артып, әсіресе Уәли Каюм жұмысының табысты атқары​луына ерекше мән берді.

Солай бола тұрса да Уәли Каюм комитет ұжымында болсын, легион сарбаздары арасында да үлкен беделге ие болды деу қиын. Мұның себептері көп, солардың бірі түркістандықтар арасында Мұстафа Шоқайдың жұмбақ өліміне байланысты оның сезікті (подозреваемый) болып есептелуінде еді. Расында, осы болжамды қостайтындар да, оған келіспейтіндер де баршылық.

Мәселен, Дархан Қыдырәли: “Шоқай өлімінен кейінгі іс-әрекеттері де оның (Каюмның - А.К.) Шоқай өліміне қатысты екенін айғақтайды” дейді. Ал Серік Шәкібаев “Үлкен Түркістанның күйреуі” деген деректі повесінде Каюмның қылмысын өзі көріп тұрғандай баяндайды. 

Онда былай делінген: “Шоқаев теріс айналып бара жатқан кезде тумбочкада жатқан бас ауруы дәрісін ұрлап алып, Каюм палатадан шығып кетті. Дәрет​ханаға кіріп, күршегін салып, тумбочкадан алған порошокті унитазға төгіп, ал дәрі оралған қағазға уды сеуіп, қайта бүктеп қойды. Бөлмеге кіріп-шығып жүрген болып, Шоқаевқа білдірмей, тумбочканың ішіндегі дәрілердің ең үстіне у салынған порошокті тастай салды… Жүрісті тоқтатып, аңдып жатқан Каюм өзі тастаған порошокті Шоқаев қолына алғанда атып тұра келді…

Порошокті тіліне түсіріп сумен жұтып қойды Шоқаев.

— Ащысын-ай! – деді ол тітіркеніп.

Жалма-жан жата қалған Шоқаев тұншыққандай болды. “Кетті!” деді ішінен қуанған Каюм, Шоқаевтың қолынан түскен дәрі қағазын қалтасына салып алды…” (49, 50-б.).

Осы оқиғаны біледі-ау деп жүрген Кантемирдің өзі, біздіңше, әртүрлі сөйлейтін сияқты. Айталық, Мариям ханым оған Мұстафа өз ажалынан өлмегенін, уланғанын айтады. Алайда, Кантемир оны қоста​майды, керісінше “бәріміз де сол науқасқа шалдығып, кейін айығып кеткен едік”, — дейді (Мұстафа Шоқай, 2-т., 498-б.).

Сонда Кантемир Мария Яковлевнаға бір түрлі, ал өзге қазақ жігіттеріне - Қарыс Қанатбаевқа, Мәжит Айтбаевқа, Мәулікеш Қайболдинге – басқаша айтқан ба? (Мұстафа мен Мағжан – Тұран елінің даналары, А., 1993, 20-б.)

Мұстафа Шоқайдың қазасы жөнінде Уәли Каюмнің өзі не деген екен? Мәселеге осы тұрғыдан ке​л​сек, ең алдымен өзбек журналисі Музаффар Асау​дуллаев ойға оралады. Аталмыш қаламгер Германияға барған сапарында Дюссельдорф қаласында тұратын Вали Каюм ханмен оның көзі тірі кезінде (ол 1995 жылы қайтыс болды – А.К.) кездесіп, сұхбаттасыпты. Ол: “Қанша өкінгенмен, не пайда, көп өтпей сүзекпен ауырып қайтыс болды” (Мұстафа Шоқай – А.К.) дей​ді. Ал Мира Төкебаева деген ғалым Уәлимен ара​ла​сып тұратын таныстарымен кездескен. Сонда ол қо​нақта отырғандардан: “Каюм: Мұстафа Шоқайға у бер​медім. Ол қайтыс болғанда екеуіміз екі жерде едік” де​ген әңгімесін естіген (“Түркістан”, 13-19 тамыз 1997 ж.).

Кезінде Түркістан легионында әскери фототілші қызметін атқарған атыраулық Ғайпен Бейісов ақсақал өзінің баспасөз бетінде жариялаған естелігінде Мұстафа Шоқайдың беймәлім жағдайда қаза болуына Уәли Каюмның қатысы жоқ деген ойды шегелеп айтады. “Легионда Уәли Каюм-хан Шоқайға таққа таласып у беріп өлтірді деп жалған лақап таратты. Бұл сөздің жалған болатын себебі Мұстафа бек Шоқай 27 желтоқсан 1941 жылы Берлин ауруханасында өлді. Ол кезде бұлардың бірінің Берлин түгілі, айналасында қарасы болған жоқ.

Бұл әңгімені жазып отырғаным әлі күнге дейін ел арасында, қазақ даласында өзбек Уәли Каюм-хан Мұстафа бек Шоқайға у беріп өлтірді деген лақап тарап жүр. Ол әңгімені тоқтату, не өшіріп айттырмау ешкімнің қолынан келмей​ді. Бірақ тірілердің о дүние​лік болып кеткен бақилық​тарға жала жабуын өз басым күнәнің күнәсі деп түсінемін”, – деп жазады ол (“Азат”, №5, 4 ақпан 2004 ж.). 

Мұстафа Шоқайға нақты кімнің қастандық жасағандығы туралы құжат жоқ. Бәрі дейді дейді, анау айтты, мынау соны естіпті деген сияқты жел сөз, қысыр әңгіме. Сондықтан Мұстафаға у берілді ме, жоқ па, ол өз ажалынан немесе сүзектен өлді ме деген сұраққа жауап беру қиын. Өйткені қазаның себеп-салдары анықталмаған, мәйітке кезінде медициналық сараптама жасалмаған. Мұның анық-қанығын білудің өзі екіталай болса керек. Олай дейтініміз, қажетті құжатты енді оқып танысуға мүмкіндік бола қояр ма екен?

Қастандық жасаған … НКВД. Жұмбағы көп өлім туралы басқа да болжам, ой-пікірлер бар. Мысалы, жазушы Амантай Сатаев Мұстафа Шоқай Берлин ауруханасында өлген жоқ, әйтпесе оны әйеліне неге көрсетпеді, немістер мәйітті басқа адаммен ауыстыр​ды, “скорее он скончался в Прибалтике от пули своих собственных легионеров, которым перестал быть нужен” дейді де: “загадка смерти Мустафы усуглуб​ляется странными двоякими строками дневников самой Марии Яковлевны Егориной” деп тұжырымдайды (“Аргументы и факты Казахстан”, №27, 2001). 

Ал мемлекет қауіпсіздігі комитетінің ардагері Асқар Мұстафин: “Өлімнің себебін іздеу, кінәні өзгеге арту Түркістан ұлттық комитеті мен Түркістан легионы мүшелері арасындағы ұлтараздық көріністердің орын алуы салдарынан, тағы да сол “ұлттық батырдың” даңқты бейнесін “сомдауға” ұмтылудан туған”, — деп оның еліміздің қоғамдық-саяси өмірінде, тарихында алатын орнын аласартып, төмендеткісі келеді (“Ана тілі”, 8.08.1991).

Мұстафа Шоқай қазақ жерінен қанша алыста болғанымен құрығы ұзын НКВД өзі жіберген жансыздары арқылы үнемі бақылап отырды. Ресей басылымдарын былай қойғанда, бұл жөнінде өзіміздің “Қазақ тарихы” журналы, “Қазақ әдебиеті” газеті, басқа да ақпарат құралдары ашық жазып жүр. Міне, осындай деректерге сүйене отырып, тарихшы профес​сор, “Қазақ энциклопедиясы” ЖАҚ президенті Бүркіт Аяғантегі “… С. Шәкібаевтың Шоқайды өлтірген Каюм-хан деген ойына өз басым сене қоймаймын. М. Шоқайдың өлімі НКВД жағынан болды деп ойлаймын. Ал, сол зұлым жоспарды іске асырған кім? Бұл сұрақтың жауабын Мәскеу қаласындағы белгілі Лубянканың қоймаларында жатқан құпия-қағаздардан табуға болады”, — деп жазады (“Жас Алаш”, 8 шілде 2003).

Біздіңше, Бүркіттің ой-өрімі көңілге қонады. Олай болса, мұны айғақтайтын қандай құжат, нақтылы дәлел бар деген сұрақ туындайды. Әрине, ондай дүние қолымызда болса, ұзақ-сонар әңгімесіз-ақ “ол былай болған” деп бірақ қайтармаймыз ба? Алайда, аса көрнекті алаш ардақтысының қалай қаза болғандығы жөніндегі ақиқатты білуге шын мәнінде ниет білдірсек, қосалқы, жанама деректерді де саралап, ой елегінен өткізу қажет деп санаймыз.

Елдің тәуелсіздігін, халқының бостандығын аңсаған Мұстафа Шоқай кеңес басшылығының Түркістан жерінде жүргізіп отырған отаршылық саясатын әшкерелеп жазған материалдары большевиктердің, олардың көсемінің мазасын алғандығы шындық.

Сонау 1925 жылы Қазақ өлкелік партия комитетіне Сталиннің арнайы хат жазып “Ақ жол” журналы мен шет елдегі Шоқай жазбаларының арасында үндестік бар, бұған неге тосқауыл қойылмайды деп пікір айтуы тегін бе? (“Қазақ тарихы”, №3, 1997) Ал сол кезде ОГПУ-дің барлау қызметіне қарасты арнаулы бөлім шет елде тұратын Мұстафа Шоқай сияқты Мәскеудің көзіне түсіп, қара тізімге іліккендерді қырып-жоюға жаппай кіріскен еді. Осы мақсатпен көлік апатына ұшырату, у беру, ұрлап жоғалтып жіберу, тасадан оққа ұшыру әдістері кеңінен қолданылды.

Парижде жүрген генерал А. Кутеповті ұрлап әкетіп, көзін жойды. Оның ізін басқан генерал Миллер белгісіз жағдайда ғайып болды. Украиндық ұлтшыл А.Коновальц те қазаға ұшырады. Мюнхен​де Степан Бандераны үйінің босағасында атып кетті.

Қыр асуға мәжбүр болған зиялы қауым қайда барса да НКВД қыр соңынан қалмады. Олардың жеке басы ғана емес, әртүрлі жағдайда араласқан адамдары, тіпті саясатқа ешқандай қатысы жоқ әлемнің басқа түкпіріндегі туған-туыстары қуғын-сүргінге түсті. Мұны Троцкий мен Мұстафа Шоқайдың өмірінен айқын көруге болады. Мысалы, Троцкийге іш тартып жүр деген НКВД қызметкері И. Райсс Швейцарияда қазаға ұшырады. Екі жеке хатшысы – чех азаматы Э.Вольф Испаниядан, неміс азаматы Р. Клемент Парижден – үшті-күйлі жоғалып кетті. Ал 1940 жылдың 20 тамызында испандық Рамон Меркадер Троцкийдің өзін аюандықпен өлтірді. Ол 20 жыл түрмеде отырып шыққаннан кейін Ресейге келіп, жасаған “ерлігі” үшін Кеңес Одағының Батыры атанды, біраз уақыт Москвада тұрды. Жендет баласына көмектескені үшін шешесі Ленин орденімен марапатталды.

Мұстафа Шоқайдың жағдайы да осыған ұқсас. Өзіміз оқып, қолмен ұстаған Сәкен Сейфуллиннің, Хасен Қошанбаевтың, Қазмұхамет Күлетовтің, тағы басқалардың қылмыстық істерінде олардың өкімет алдында жасаған бірден-бір айыбы Мұстафа Шоқаймен сыбайластығы екен. Алайда, бұлардың тергеу ісінде бұл тезисті айғақтайтын бірде-бір дерек жоқ. Шынын айтсақ, “қызыл” Сәкен мен “ұлтшыл” Мұстафаның арасында қандай астыртын байланыс болуы мүмкін. Сөйтсек, Ташкенттегі кәсіптік-техникалық училищенің оқушысы Б. Дабыловқа Парижден жазған бір хатында Шоқай одан “Тар жол, тайғақ кешу” кітабын жіберуді сұрапты. Мұны байқаған ОГПУ “әлі жарық көрмеген кітапты ол қайдан біледі, демек елдегі сыбайластарын анықтап, құрту керек” деп қорытынды жасаған.

“Парижде Шоқаймен кездестің, яғни ымы-жымың бір”, деген кінә тағылып, Әміре Қашаубаев қаншама азап шекті десеңізші! Мұстафаның туыстары, ауылдың қарапайым азаматтары, саяси күреске қатысы жоқ туған інісі – Нұртаза Шоқаев, немере інісі – Мырзеке Қалмұхамедов “үштіктің” бұйрығымен атылып кетті. Жазығы — ағасынан хат алғаны. Осындай “қылмысы” үшін Байдәулет Дабылов өмір бойы НКВД-нің қуғынында болды.

Қазақтың алғашқы оқымысты заңгерлерінің бірі Райымжан Мәрсеков Аспантауға қыр асуға мәжбүр болған. Ол Қытайда тұтқындалып, сонда мерт болған деседі. Екінші бір дерекке сенсек, Марсеков Семей түрмесінде қазаға ұшыраған.

Маңғыстаулық Оразмұханбет Тұрмағанбетұлы да өткен ғасыр басындағы қазақтың санаулы оқыған азаматтарының бірі еді. Қудалау көре берген соң Иранға барып бас сауғалайды. Алайда, 1937 жылы ОГПУ оны сол жерден ұрлап, Мұстафа Шоқайдың сыбайласы деген айыппен 1938 жылы атып жіберген.

Большевиктерге қарсы саяси көзқарасы мәлім Мұстафа Шоқайдың үнін өшіріп, мерт қылу ОГПУ-дің басты мақсатының бірі болғаны сөзсіз. Алайда, ондай айғақтарды тек Москвадан, Федералдық қауіпсіздік қызметінің архивінен ғана табуға болады. Біздің қолымызға шындықты ашуға қажетті деректер түсе қоймас деп мәлімдеуіміздің себебі де осы еді. Ендеше жұмбақ өлімнің сыры туралы көп болжамның біреуі Сталинге, оның қолшоқпары — НКВД-ға келіп тіреледі деген қауесеттің орын алуын негізсіз деп айта аламыз ба? Сондықтан да мұның анық-қанығын білуге мүдделі ұйымдар еліміздің Сыртқы істер министрлігі немесе Ұлттық қауіпсіздік комитеті арқылы Мәскеудегі сол құжаттардың өзімен танысуға немесе оның көшірмесін алуға әрекет жасағаны абзал.

 

Астана.

Авторы: Амантай КӘКЕН.
“Егемен Қазақстан” Республикалық газеті

                          11-модуль. ҚР-ның  басқару органдары

Қазақстан Республикасының Конституциясы бойынша

(1995 жыл 30 тамызда қабылданған)

Президент – Мемлекет басшысы, ел ішіндегі және халықаралық қатынастарда Қазақстанның  атынан өкілдік ететін ең  жоғары лауазымды тұлға.

Республика Президенті болып тумысынан республика азаматы болып табылатын, қырық жасқа толған, мемлекеттік тілді меңгерген, Қазақстанда кемінде он бес жыл бойы тұратын Республика азаматы сайлана алады.

Президентті Қазақстан Республикасының конституциялық заңына сәйкес жалпыға бірдей, тең және төте сайлау құқығы негізінде Республиканың кәмелетке толған азаматтары жасырын дауыс беру арқылы жеті жыл мерзімге сайлайды.

Бір адам қатарынан екі реттен артық  Республика Президенті болып сайлана алмайды. Республика Президентінің кезекті сайлауы желтоқсанның бірінші жексенбісінде өткізіледі.

Президент сайланғаннан кейін халыққа ант береді. Ант беру қаңтардың екінші сәрсенбісінде салтанатты жағдайда Парламент депутаттарының, Конституциялық  Кеңес мүшелерінің, Жоғары сот судьяларының, сондай-ақ Республиканың бұрынғы президенттерінің бәрінің қатысуымен өткізіледі. Конституцияның 48-бабында көзделген жағдайда Қазақстан Республикасы Президентінің өкілеттілігін өзіне қабылдаған адам Республика Президентінің өкілеттігін қабылдаған күннен бастап бір ай ішінде ант береді.

Республика Президенті өз өкілеттігін жүзеге асыру кезеңінде саяси партиялардағы қызметін тоқтата тұрады.

Парламент

Парламент - Қазақстан Республикасының заң шығару қызметін жүзеге асыратын Республиканың ең жоғары өкілді органы. Парламенттің өкілеттігі оның бірінші сессиясы ашылған  сәттен басталып, жаңадан сайлаған Парламенттің бірінші сессиясы жұмысқа кіріскен кезде аяқталған. Парламент тұрақты негізде жұмыс істейтін екі Палатадан: Сенаттан және Мәжілістен тұрады. 

Сенат әр облыстан, республикалық маңызы бар қаладан және Қазақстан Республикасының астанасынан екі адамнан, тиісінше облыстың, республикалық маңызы бар қаланың және республика астанасының барлық өкілдікті органдары депутаттарының бірлескен отырысында сайланатын депутаттардан құралады. Сенаттың жеті депутатын Парламент өкілеттігі мерзіміне Республика Президенті тағайындайды.

Мәжіліс жетпісжеті депутаттан тұрады. Алпыс жеті депутат Республиканың әкімшілік-аумақтық бөлінісі ескеріле отырып құрылатын және шамамен сайлаушылардың саны тең бір мандатты аумақтық сайлау округтері бойынша сайланады. Он депутат барабар өкілдік жүйесі бойынша және біртұтас жалпыұлттық сайлау округінің аумағы бойынша және партиялық тізімдер негізінде сайланады.

Парламент депутаты бір мезгілде екі Палатаға бірдей мүше бола алмайды.

Қазақстан Республикасының кемінде бес жыл азаматы болған, отыз жасқа толған, жоғары білімі және кемінде бес жыл жұмыс стажы бар, тиісті облыстың, республикалық маңызы бар қаланың не республика астанасының аумағында кемінде үш жыл тұрақты тұрған азаматы Сенат депутаты бола алады. Республиканың жасы жиырма беске толған азаматы Мәжіліс депутаты бола алады. 

Парламент депутаты Қазақстан халқына ант береді. 

Парламент депутатының басқа өкілді органның депутаты болуға, оқытушылық, ғылыми және өзге де шығармашылық қызметтен басқа, ақы төленетін өзге де жұмыс атқаруға, кәсіпкерлікпен шұғылдануға, коммерциялық  ұйымның басшы органының немесе байқаушы кеңесінің құрамына кіруе құқығы жоқ. Осы ереженің бұзылуы депутаттың өкілеттілігін тоқтатуға әкеп соғады.

Парламент Республиканың бүкіл аумағында міндетті күші бар Қазақстан Республикасының заңдары, Парламенттің қаулылары түрінде заң актілерін қабылдайды.

Республика заңдары Республика Президенті қол қойғаннан кейін күшіне енеді.
Үкімет
Үкімет Қазақстан Республикасының атқарушы билігін жүзеге асырады, атқарушы органдардың жүйесін басқарады және олардың қызметіне басшылық жасайды.

Үкімет өзінің бүткіл қызметінде Республика Президентінің алдында жауап береді, сондай-ақ  Республика Парламентіне есеп береді.

Үкіметтің құзіреті, ұйымдастырылуы мен қызмет тәртібі конституциялық заңмен белгіленеді.

Қазақстан Республикасының Президенті Үкіметті Конституцияда көзделген тәртіппен құрады.

Республика Премьер-Министрі тағайындалғаннан кейінгі он күн мерзім ішінде Премьер-Министр үкіметтің құрылымы мен құрамы туралы Республика Президентіне ұсыныс енгізеді.

Үкімет мүшелері Қазақстан халқы мен президентіне ант береді.

Қазақстан Республикасының Үкіметі: мемлекеттің әлеуметтік –экономикалық саясатының, оның қорғаныс қабілетінің, қауіпсіздігінің, қоғамдық тәртіпті қамтамасыз етідің негізгі бағыттарын әзірлейді және олардың жүзеге асырылуын ұйымдастырады.

Парламентке республикалық бюджетті және оның атқарылуы туралы есепті әзірлеп ұсынады, бюджеттің атқарылуын қамтамасыз етеді.

Мемлекеттік меншікті басқаруды ұйымдастырады.

Республиканың сыртқы саясатын жүргізу жөнінде шаралар әзірлейді.

Министрліктердің, мемлекеттік комитеттердің, өзге де орталық және жергілікті атқарушы органдардың қызметіне басшылық жасайды.

Республиканың министрліктері, мемелекеттік комитеттері, өзге де орталық және жергілікті атқарушы органдары  актілерінің қолданылуын толық  не бір бөлігінде жояды немесе тоқтата тұрады.

Үкімет құрамына кірмейтін орталық атқарушы органдардың басшыларын қызметке тағайындайды және қызметтен босатады.

Республикалық бюджеттің атқарылуын бақылау жөніндегі есеп комитетінің төрт мүшесін бес жыл мерзімге қызметке тағайындайды.

Конституциямен, заңдармен және президент актілерімен өзіне жүктелген өзге де қызметтерді орындайды.

Үкімет мүшелері өз құзіреті шегінде шешімдер қабылдауға дербестікке ие әрі өздеріне  бағынышты мемелекеттік органдардың жұмысы үшін Қазақстан Республикасы Премьер Министрінің алдында жеке дара жауап береді. Үкіметтің жүргізіп отырған саясатымен келіспейтін немесе оны жүргізбейтін Үкімет мүшесі орнынан түсуге өтініш береді не оны лауазымнан босатуға тиіс.

Үкімет мүшелерінің өкілді органдарының депутаттары болуға,  оқытушылық, ғылыми немесе өзге де шығармашылық қызметтерді қоспағанда, өзге де ақы төленетін жұмысты атқаруға, кәсіпкерлікпен шұғылдануға, коммерциялық  ұйымның басшы органының немесе байқаушы кеңесінің құрамына кіруе құқығы жоқ. 

Қазақстан Республикасының  Үкіметі өз құзырындағы мәселелері бойынша Республиканың бүкіл аумағында міндетті күші бар қаулылар шығарады.

Республиканың Премьер-Министрі Республиканың бүкіл аумағында міндетті күші бар өкімдер шығарады.

Үкіметтің қаулылары және Премьер-Министрдің өкімдері Конституцияға, заң актілеріне, Республика Президентінің жарлықтары мен өкімдеріне қайшы келмеуге тиіс.

Соттар және сот төрелігі

Қазақстан Республикасында сот төрелігін тек сот қана жүзеге асырады.

Сот билігі сотта іс жүргізудің азаматтық, қылмыстық және белгіленген өзге де нысандары арқылы жүзеге асырылады.

Заңмен құрылған Республиканың Жоғарғы Соты және Республиканың жергілікті соттары  Республиканың соттары болып табылады.

Республиканың сот жүйесі Республика Конституциясымен және конституциялық заңмен белгіленеді. Қандай да бір атаумен арнаулы және төтенше соттарды құруға жол берілмейді.

Сот билігі Қазақстан Республикасының  атынан жүзеге асырылады және оның мақсат-міндеті азаматтар мен ұйымдардың құқықтарын, бостандықтары мен заңды мүдделерін қорғауды, Республиканың Конституциясының, заңдарының, өзге де құқықтық актілерінің, халықаралық шарттарының орындалуын қамтамасыз етуді мақсат етіп қояды.

Сот билігі Республика конституциясының, заңдарының, өзге де нормативтік құқықтық актілерінің, халықаралық шарттарының негізінде туындайтын барлық істер мен дауларға қолданылады.

Соттар шешімдерінің, үкімдері мен өзге де қаулыларының Республиканың бүкіл аумағында міндетті күші болады.

Соттар тұрақты судьялардан тұрады, олардың тәуелсіздігі Конституциямен және заңмен қорғалады.

Судьяның өкілеттігі тек заңда белгіленген негіздер бойынша ғана тоқтатылуы немесе кідіртілуі мүмкін.

Судьяны тұтқынға алуға, күштеп әкелуге, оған сот тәртібімен белгіленетін әкімшілік жазалау шараларын қолдануға, қылмыс үстінде ұсталған немесе ауыр қылмыс жасаған реттерді  қоспағанда, Республика Жоғары Сот Кеңесінің қорытындысында негізделген Қазақстан Республикасы Президентінің келісімінсіз не Конституцияның 55-бабының 3-тармақшасында белгіленген  жағдайда, - Сенаттың келісімінсіз қылмыстық жауапқа тартуға болмайды.

Республиканың жиырма бес жамқа толған, жоғары заңдық білімі бар, заң мамандығы бойынша кемінде екі жыл жұмыс стажы бар және біліктілік емтиханын тапсырған азаматтары судья бола алады. Республика соттарының судьяларына заң бойынша қосымша талаптар белгіленуі мүмкін.

Судьяның қызметі депутаттық мандатпен, оқытушылық, ғылыми немесе өзге шығармашылық қызметтерді қоспағанда, өзге де ақы төленетін жұмысты атқарумен, кәсіпкерлікпен айналысумен, коммерциялық ұйымның басшы органының немесе байқаушы кеңесінің құрамына кірумен сыйыспайды. 

                                        12-модуль. Құқық, құқықтың түрлері
Азаматтық құқық


Азаматтық құқық – бұл құқық жүйесінің бір саласы. Азаматтық құқықтың негізі – Рим құқығы. Рим құқығы  Азаматтық құқықтың әкесі болып саналады. Азаматтық құқық ежелгі Римде өте күшті дамыған. Ежелгі Римде білімді, мықты заңгерлер көп болған. Азаматтық істерді жүргізетін заңгерлерді «цивилист» деп атайды. Бұл сөз термин ретінде бірнеше мағына білдіреді.


Азаматтық құқықтың ең негізгі нормативтік актісі – Конституция. Азаматтық құқық нормалары - өзара туыстас қоғамдық қатынастарды реттейтін құқық нормалары. Азаматтық құқыққа: конституциялық, әкімшілік, еңбек, отбасы, қылмыстық, қаржылық және азаматтық істер жатады. Азаматтық құқық екі бөлімнен тұрады. Олар: Жалпы бөлім; Ерекше бөлім. Азаматтық құқық мүліктік және мүліктік емес қатынастарды реттейді. Азаматтық құқықтың дамуымен Қазақстан Республикасының бүкіл құқық жүйесі дамиды.  

Мәтін мазмұны бойынша мына сұрақтарға жауап беріңіздер.

1) Азаматтық құқық дегеніміз не?

2) Азаматтық құқық қай елде күшті дамыды?

3) Азаматтық құқықты жүргізген заңгерлерді қалай атаған?

4) Азаматтық құқықтың ең негізгі нормативтік актісін атаңыздар?

5) Азаматтық құқыққы қандай істерді жатқызуға болады?

6) Азаматтық құқық қандай қатынастарды реттейді?

Берілген заң терминдерін аударып, мағынасын түсіндіріңіздер.


Заңды тұлғаның нысаны, жауапкершілігі шектеулі серіктестік, ашық акционерлік қоғам, қозғалмайтын мүлік, қозғалатын мүлік, тұрғын үйге қол сұғылмау құқығы.






Мұрагерлік 


Мұра екі түрлі жолмен бөлінеді: өсиет бойынша, заң бойынша. Мұраға заң бойынша ие болудың үш кезеңі бар. Бірінші кезекте – қайтыс болған адамның балалары ( асырап алған балалары да бар), жұбайы, ата-аналары (асырап алғандар да), сондай-ақ қайтыс болған адамның ол қайтыс болғаннан кейін туған нәрестесі: екінші кезекте – қайтыс болған адамның әкесі жағынан да, шешесі жағынан да үлкен атасы мен әжесі және еңбекке қабілетсіз аға-інілері мен апа-қарындастары. Үшінші кезекте – қайтыс болған адамның еңбекке қабілетті аға-інілері мен апа-қарындастары.


Әр азамат тірісінде өз дүние-мүлкін кімге болса да мұра етіп қалдыра алады. Мұрагер мұрадан басқа адамның қоғамдық ұйымның немесе мемлекет пайдасына өту мақсатында бас тарта алады.

Мұраға заң бойынша ие болудың үш кезегін жаттап, біліп алыңыздар.

Мұра, мұрагер, мұра қалдырушы, мұраны бөлу, мұрадан бас тарту сөздерімен сөз тіркестерімен сөйлем құраңыздар.






           Өсиет


Әрбір азамат өзінің барлық мүлкін немесе  оның бөлігін заңды мұрагерлеріне немесе басқа адамдарға, мемлекетке, бір заңды ұйымға өсиет бойынша  қалдыра алады.Өсиет жазбаша түрде жасалады. Өсиетте оның жасалған жері мен уақыты көрсетілуі тиіс. Оны нотариалдық кеңсе немесе жергілікті әкімшілік растайды. Өсиет қағазына мұра қалдырушы қол қояды. Халінің нашар болуына  байланысты немесе басқа бір себептермен өсиетші қол қоя алмаса, ол үшін басқа адам қол қояды, бірақ бұл кезде оның жанында нотариус немесе лауазымды адам болуы тиіс. 


 Бас  дәрігердің, кеме капитанының, экспедиция бастығының, т.б. растауын заң нотариус растауымен тең деп таниды.


Мұра қалдырушы өз өсиетін өзгертуге де, жоюға да ерікті. Кейінгі жасалған өсиет бұрынғы жасалғаннан жоққа шығарады.

Мына сөздердің  қарама-қарсы мағынасын (антонимін) қалай айтар едіңіздер.

Заңды, ерікті, растау, жою 





        Мүлікті тәркілеу


Мүлікті тәркілеу дегеніміз – сотталған адамның меншігі болып табылатын мүліктің бәрін немесе бір бөлігін мемлекеттің меншігіне мәжбүрлеп алу.


Мүлікті тәркілеу пайдакүнемдік ниетпен жасалған қылмыс үшін белгіленеді және Қылмыстық кодекстің Ерекше бөлімінің тиісті баптарында көзделген жағдайларда ғана тағайындалуы мүмкін.


Осыған байланысты кінәлінің істеген қылмысын саралайтын бапта мүлікті тәркілеу қосымша жаза ретінде көрсетілмесе, сот онда оған бұл жаза түрін қолдана алмайды. Кейбір жағдайларда қылмыстық заң мүлікті тәркілеуді міндетті түрде қолдануды талап етеді. Мысалы, аса ауырлататын жағдайда жасалған ұрлық; тонау; қарақшылық; бопсалау; немесе ауырлататын жағдайда ерекше құнды заттарды ұрлау; жалған төлем карточкалары мен өзге төлем және есеп айырысу құжаттарын жасау немесе сату. Мұндай реттерде сот мүлікті тәркілеуді тағайындауға міндетті.


Заң мүлікті тәркілеудің екі түрін қарастырады:


1) Сотталған адамның меншігі болып табылатын мүліктің бәрін немесе ортақ меншіктегі үлесін толық тәркілеу.


2) Сотталған адамның мүлкінің бір бөлігін тәркілеу.


Толық тәркілеуде сотталған адамның  меншігі болып табылатын мүліктің бәрі немесе  оның ортақ меншіктегі үлесі түгіл мемлекет меншігіне тегін алынады.


Сотталған адамның мүлкінің бір бөлігін тәркілеген кезде үкімде барлық мүлкінің қандай бөлігі тәркіленуге жататын заттардың тізімі дәлме-дәл көрсетілуі керек.


Арнаулы тәркілеу дегеніміз – сотталған адамнан қылмыстың құралы, заты болып табылатын немесе қылмыстық жолмен табылған мүліктің бәрін мемлекеттік меншікке ықтиярсыз түрде тегін алу болып табылады.


Қылмыстық – атқарушы заңдарда көзделген тізбегі сәйкес сотталған немесе оның асырауындағы адамдарға қажетті мүлік тәркіленбеуге тиіс. 


Сенімхат деп адамның (сенім білдірушінің) өз атынан өкілдік ету үшін екінші адамға (сенім білдірген) берген жазбаша өкілдігін айтады. (АК, 167-бап). Сенімхатта сенім білдірген адамның өкілеттік шеңбері, мазмұны мен сипаты көрсетіледі.


Сенімхаттар бір жолғы, арнаулы және жалпы  болып бөлінеді. Бір жолғы сенімхат бір әрекетті жасау үшін беріледі (ұйымның атына келген жүйкі алу); арнаулы – уақыттың белгілі бір кезеңінде бірыңғай әрекеттерді жасау үшін беріледі. (Мысалы, жыл бойы стансадан жүк алып тұру).


Сенімхат мына жағдайларда тоқтатылады: оның мерзімі аяқталғанда, сенім беруші оның күшін өзі жойғанда, сенім алушы оны орындаудан бас тартқанда, сенім алушы адам соның атынан әрекет етіп жүрген заңды ұйым жойылғанда, сенім беруші немесе сенім алушы өлгенде, егер олардың бірінің әрекет ету қабілеті толық болмаса немесе олардың бірі хабар-ошарсыз жоғалып кетсе.


Ал, жалпы сенімхат өкілетті уәкілдің өкілеттігі шеңберінде әр түрлі қызметті іске асыру үшін, мысалы, заңды тұлғаның филиалын басқару үшін беріледі.


Заң сенімхаттың қарапайым жазбаша және нотариалдық нысанын белгілейді. Сенімхаттың қарапайым жазбаша нысаны мемлекеттік ұйым атынан берілсе, онда оған басшының қолы қойылып, ұйымның мөрі соғылуы тиіс.


Мүлікке билік жасауға және нотариаттың куәландыруын талап ететін мәмілелер жасауға берілетін сенімхатты, егер заң құжаттарында өзгеше белгіленбесе, нотариат куәландыруға тиіс. Сенімхат үш жылдан аспайтын мерзімге берілуі мүмкін. Егер сенімхатта неғұрлым ұзақ мерзім көрсетілсе, ол үш жыл бойы, ал егер қолдану мерзімі көрсетілмесе, берілген күннен бастап бір жыл бойы жарамды болады. Берілген күні  көрсетілмеген сенімхат жарамсыз болады. Сенімхаттың әрекеті оның мерзімі біткеннен кейін, алған адам бас тартқанда, сенімхат берген заңды тұлға жұмысын тоқтатқан жағдайда және т.б. тоқтатылады.

Төмендегі сұрақтарға жауап беріңіздер.

1) Сенімхат дегеніміз не?

2) Сенімхаттың қандай түрлері бар?

3) Жалпы сенімхат не үшін беріледі?

4) Сенімхат қанша уақытқа беріледі?

5) Қандай сенімхат жарамсыз болып есептеледі?

6) Сенімхат қандай жағдайда тоқтатылады?

Мәтінді оқып, мазмұнына қатысты сұрақтар қойыңыздар.


Қазақстан Республикасының 13-бабы бойынша әр адам өзінің құқығы мен бостандығын қорғау үшін сот қорғауына құқығы бар. Бұл-құқы қорғау тәсілдерінің бірі болып табылады. Талап арыз шағымнан шығады. Талап арыз жазу үшін адам 18 жасқа толуы керек. Талап арыз екі түрге бөлінеді:


Біріншісі-әкімшілік талап арыз. Әкімшілік талап-арыз беру тәртібі Президенттің 1995 жылы 12 маусымда шыққан жарлығымен реттеледі. Егер үкімет органы сіздің құқыңызды бұзатын болса, сіз одан жоғары тұратын үкімет органдарына әкімшілік талап арыз жазасыз. Олар талап арызды 15 күннің ішінде қарауға міндетті. Ал егер күрделі болып, қосымша қарауды талап етсе, қаралатын уақыты 1 айға дейін созылады.


Екіншісі – сот талап арызы. Бұл арызды сот 10 күннің ішінде қарауы тиіс. Талап арыз – азаматтың өз құқығын қорғаудың түрі. Бұл – құқық азаматқа құқығын, мүлкін, ар-намысын қорғау үшін заңмен берілген мүмкіндік. Ол – Демократиялық қоғамның құрылуының басты принциптерінің бірі.

Берілген бапты оқып өз сөздеріңізбен түсіндіріңіздер.

1. Жылжымайтын заттарға «жылжымайтын мүлік, жылжымайтын зат): үйлер, ғимараттар, көп жылдық екпелер және дермен байланысты өзге де мүлік, орнын ауыстыру олардың  мақсатына сыйыспайтын, шығын жұмсамайынша мүмкін болмайтын объектілер жатады.


2. Мемлекеттік тіркеуге жататын әуе және теңіз кемелері, ішкі суда жүзу кемесі, «өзен-теңіз» жүзу кемесі, ғарыштық объектілер де жылжымайтын заттарға теңестіріледі. Заң құжаттары бойынша жылжымайтын заттарға өзге мүліктер де жатқызылуы мүмкін.


3. Жылжымайтын заттарға жатпайтын мүлік, оның ішінде ақша мен бағалы қағаздар жылжымайтын мүлік деп танылады. Заң құжаттарында көрсетілгеннен басқа реттерде жылжымайтын мүлікке құқықтарды тіркеу талап етілмейді.  






(Қазақстан Республикасының Азаматтық кодексі.

117-бап. Алматы, 1995) 


Соттық процесте заң сөйлеуге құқық берген қатысушылар ғана сөз сөйлейді.


Сот процесінде сөз – азаматтық және қылмыстық істерді қарау кезінде сотқа және процеске қатысушыларға арналып айтылған көпшілік алдындағы сөз сөйлеу. Сот процесіндегі сөз соттың ішкі сенімінің қалыптасуына әсер етеді, істің барлық мән-жағдайын терең бағдарлауға, бұл жағдайларды жан-жақты, толық және объективті зерттеуге іс бойынша ақиқатты ашып, дұрыс шешім қабылдауға көмектеседі.


Соттық жарыссөз соттық даудың құрамды бір бөлігі, ал соттық сөз соттық жарыссөздің бір бөлігі болып табылады. 


Заң қызметкері психологиялық тұрғыдан айыпталушының мінез-құлқының толық және анық сипаттамасын, оның қылмысқа баруының себептерін білуі керек.


Прокурор сөзі мен қорғаушы сөзінің бір-бірінен айырмашылығы бар.


Сотта прокурор мен адвокат сөздері бір-біріне қарсы жарыс сипатында өтеді. Кімнің сөзі анық та дәлелді, әсерлі де сенімді шығып, соттық шешімге әсер етеді? Прокурор – ол айыптаушы, ол мемлекеттің, халықтың атынан сөйлейді. Прокурор сөзінің құрылымы қаралып отырған соттық істің сипаттамасынан, анықталған фактілердің бағасынан, талдаудан, сотталушының мінездемесінен, оның іс-әрекеттері мен қоғамға тигізген пайдасы, сотқа тартылушының рухани болмысынан тұрады.


Мұндай айыптау сөз дәлелдерге байланысты жазалау шарасын қолдану немесе ақтауға ұсыныспен аяқталады.


Прокурор сөзі айыпталушы үшін қандай қатал болмасын, онда әдеп пен шексіз объективтілік болуы қажет. Прокурор көпшілікке өзін әділ, батыл, объективті, адал, ымыраға келмейтін адам екендігін көрсетуі керек.


Қорғаушыға сот процесінде сөйлеу қиын. Өйткені заң алдында айыпталушының қорғау барлық жағдайда да қиын болған. Қорғаушы сөзі сотталушының қоғам алдындағы кінәсін жеңілдетуге, оның қоғамға тигізген пайдасын көрсетуге бағытталады.


Сотта сәтті сөз сөйлеу үшін процеске ерекше дайындық керек. Сөз сөйлеуге дайындық іс материалдарын мұқият оқып танысудан басталады. Істі жақсы білу – жақсы, шешен сөйлеуге мүмкіндік береді.


Соттық сөйлеу тілі: қарым-қатынас жасау, хабарлау және әсер ету қызметтерін атқарады.


Соттық жарыс сөздердің тілдік мәдениетіне жоғары талаптар 

қойылады.

13-модуль. ҚАЗАҚСТАНДА СОТ БИЛІГІНІҢ ЖҮЗЕГЕ АСЫРЫЛУЫ

Қазақстан Республикасының сот жүйесі

Қазақстан Республикасының сот жүйесін Жоғарғы сот, облыстық және оларға теңестірілген соттар, аудандық (қалалық) және әскери соттар құрайды. 

Қазақстан Республикасында заңға сәйкес мамандандырылған соттар құрылады. Олар: шаруашылық, салықтық, әкімшілік, кәмелетке толмағандар істері жөніндегі, т.б. соттар. Бұл соттардың мәртебесі аудандық (қалалық) соттардың мәртебесіне сәйкес келеді. Қазақстан Республикасында окруктік соттар да құрылады.

Соттардың барлығы сот жүйесіндегі түрлі тармақтардың (звено) органдары сияқты өзара байланысты.

Тармақ (звено) – сот құрылысының ұғымы. Сот жүйесінің тармағы деп тең өкілеттіктері бар соттардың жиынтығы аталады. Қазақстан Республикасының сот жүйесі үш тармақтан тұрады.

Инстанция – сот ісін жүргізудің ұғымы. Ол істерді қарау кезеңдерін анықтайды. Қазақстанда төрт инстанциялық сот жүйесі жұмыс істейді. Олар: бірінші инстанциядағы, аппеляциялық, кассалық және қадағалау инстанциясындағы соттар.

 Қазақстан Республикасы Конституциясының 75-і бабында сот төрелігін тек сот жүзеге асырады деп жазылған. Азаматтық істерді, шаруашылық дауларды, қылмыстық істерді тек соттар ғана қарайды. Бұлардан басқа ешбір орган немесе лауазымды адамның сот қызметін өз мойнына алу құқығы жоқ. Адамды жасаған қылмысы үшін айыптау және жазалау құқығы тек сотта ғана бар.

Тапсырма: Сұрақтарға жауап беріңіздер:

1. Қазақстан Республикасының сот жүйесін қандай соттар құрайды?

2. Заңға сәйкес тағы қандай соттар құрылады?

3. Соттардың арасында қандай байланыс бар?

4. Тармақ, сот жүйесінің тармағы деген не?

5. Инстанция ненің ұғымы? Ол нені анықтайды?

6. Қазақстанда неше инстанциялық сот жүйесі жұмыс істейді?

7. Қазақстанда сот төрелігі қалай жүзеге асырылады?

8. Адамды айыптау және жазалау құқығы кімде бар?

Тапсырма: Сөз тіркестерін аударыңыздар:

Судебная система, военный суд, статус судов, Верховный суд, создание специализированных судов, окружной суд, звенья судебной системы, равные полномочия, налоговый суд, четырехинстанционная судебная система, областные и приравненные к ним суды, уголовное дело, должностное лицо, рассматривать гражданские дела, признать виновным человека, совершенное преступление, совокупность судов, этапы рассмотрения дел, суд по делам несовершеннолетних, брать на себя функцию суда, осуществление правосудия, хозяйственные споры.

Тапсырма: Жақшаны ашып, сөйлемдерді аударыңыздар:

1. Қазақстан Республикасы Конституциясының сегізінші бөлімі /суды и правосудие/ деп аталады. 2. Осы жылдың 22-і қаңтарында Алматы қалалық сотының /открытый суд/ мәжілісі 20 /уголовное дело/ қарады. 3. Жамбыл облыстық сот алқасының мәжілісінде 12 /гражданское дело/ қаралды. 4. Өткен жылдың бес айында /несовершеннолетние/ 200-ге жуық қылмыс жасаған. 5. Облыстық ішкі істер басқармасы апта сайын /зарегистрированных/, ашылған қылмыстар туралы хабарлар береді. 6. / должностные лицо/ жасаған экономикалық қылмыстар ашылуда. 7. Азаматтардың сұрақтарына Алматы қаласы Бостандық /районный суд/ судьясы жауап берді. 8. Қазақтың /известный ученый/ Шоқан Уәлиханов үлкен саяси маңызы бар «Сот реформасы жайында хат» деген еңбек жазған. 9. Аптаның басында /Верховный суд/ кеңесінің мәжілісі Қазақстан Республикасы Президентінің қатысуымен өтті. 10. Республикалық «Заң» газетінде шет елдердің /судебная система/ туралы мәліметтер жарияланды.

Тапсырма. Мәтіндегі бірыңғай сөйлем мүшелерін атаңыздар.

Тапсырма. Берілген сөздерге морфологиялық талдау жасаңыздар:

1. теңестірілген, 2. мамандандырылған, 3. инстанциясындағы, 4. кәмелетке толмағандар, 5. азаматтық, 6. жиынтығы, 7. жүйесіндегі, 8. мәртебесіне, 9. өкілеттік, 10. салықтық.

Тапсырма. Жақшаны ашып, сөйлемдерді аударыңыздар:

1. (Председатель областного суда), коллегия төрағалары, төралқа мүшелері биыл қара түсті мантия киеді.

2. (Следственный отдел департамента КНБ по Костанайской области) екі милиция қызметкеріне қарсы қылмыстық іс қозғады.

3. Алдын-ала тергеу көрсеткендей, олар (вымогательством, сокрытием преступлений) айналысқан.

4. ҰҚК қызметкерлері (по факту незаконного хранения оружия) қылмыстық істі жапты.

5. (Пленум Верховного Суда) жасырын дауыс беру арқылы тәртіптік коллегия мүшелерін сайлады.

6. «Бурабай» демалыс үйінде биылдан бастап (аппарат Верховного суда, судьи районных, городских судов РК) арнайы жолдамамен демала алады.

Тапсырма: Сөйлемдерді аяқтаңыздар:

1. Республика күні болғанда, ... .

2. Комиссияның жаңа құрамы белгілі болғанда, ... .

3. Әділет министрі судьяларды ұсынғанша, ... .

4. Аудандық сот бірнеше азаматтық істі қараған соң, ... .

5. Аудандық соттың соңғы жылғы жұмысын талдағанда, ... .

6. Үкімет құрамы бағдарламаны қабылдағанға дейін, ... .

Қазақстан Республикасының соттар құрамы

Жоғарыда айтылғандай, Қазақстан Республикасының сот жүйесін Жоғарғы сот, облыстық және оларға теңестірілген соттар, аудандық (қалалық), әскери соттар құрайды. Енді осы соттардың құрамына тоқталайық.

Аудандық (қалалық) соттар

Аудандық (қалалық) соттар әділет министрінің ұсынысы бойынша аудан, қала және қала аудандарында төрағаны және тұрақты судьяларды тағайындау арқылы Қазақстан Республикасы Президентінің билгінімен құрылады.

Аудандық (қалалық) соттың құрамына төраға және тұрақты судьялар кіреді. Судьялардың жалпы санын әділет министрінің ұсынысы бойынша Президент белгілейді. Әр сот үшін оның сандық құрамын әділет министрі анықтайды.

Аудандық (қалалық) сотбірінші инстанциядағы барлық істерді қаайды, сот статистикасын талдайды, заң арқылы берілген басқа да өкілеттіктерді жүзеге асырады.

Аудандық (қалалық) соттың төрағасы судья болып табылады және сот жұмысын ұйымдастырады. Ол судьялар арасында істерді бөледі, азаматтарды қабылдайды, сот аппараты қызметкерлерін жұмысқа қабылдайды және жұмыстан шығарады.

Облыстық және оларға теңестірілген соттар

Облыстық және оларға теңестірілген соттар әділет министрінің және Республика Жоғарғы соты кеңесінің ұсынысы бойынша Президент билігімен құрылады.

Облыстық және оларға теңестірілген соттар төралқасына төраға, коллегиялар төрағалары, үш судья кіреді. Төралқа коллегиялар төрағаларының есептерін тыңдайды, сот практикасының материалдарымен танысады және оларды талқылайды. Істерді қарау нәтижесі бойынша қаулы шығарады.

Облыстық және оларға теңестірілген соттар коллегиялары аппеляциялық және кассациялық тіртіптегі істерді қарайды. Коллегиялардың құрамын сот төрағасы бекітеді.

Облыстық және оларға теңестірілген соттардың төрағасы судья қызметін қоса атқарады және өз қарамағындағы сот жұмысын жүзеге асырады. Коллегия төрағасы судья қызметін атқарумен қатар, коллегия жұмысын ұйымдастырады.

Әскери соттар

Қазақстан Республикасында әскерлердің әскери соты, әскери бірлестіктерінің /армиялар, әскери құрамалар, гарнизондар/ әскери соттары құрылады.  Қазақстан Республикасында әскери соттардың жалпы санын Президент анықтайды. Судьялардың санын әр әскери сот үшін Әділет министрі анықтайды. Республика әскерлерінің әскери сотының құрамына төраға, коллегиялар төрағалары кіреді. Сот төралқасы, азаматтық және қылмастық істер жөніндегі коллегиялар жұмыс істейді.

Өзінің құқықтық мәртебесі бойынша әскери соттар облыстық соттарға теңестіріледі. Әскери бірлістіктің соты аудандық /қалалық/ сот мәртебесіне сәйкес. Ол төраға және судьялардан тұрады. Төраға судья болып табылады және құзірет шеңберіндегі әскери соттың жұмысын ұйымдастырады.

Тапсырма: Сұрақтарға жауап беріңіздер.

1. Қазақстан Республикасының сот жүйесіне қандай соттар кіреді?

2. Аудандық /қалалық/ соттар қалай құрылады?

3. Аудандық /қалалық/ соттың құрамына кім кіреді?

4. Аудандық /қалалық/ сот құрамын кім анықтайды?

5. Аудандық /қалалық/ сот қандай істерді қарайды?

6. Сот төрағасы қандай қызмет атқарады?

7. Облыстық және оларға теңестірілген соттар қалай құрылады?

8. Облыстық және оларға теңестірілгене соттар төралқасының құрамы қандай?

9. Бұл соттар қандай сітерді қарайды?

10. Қазақстанда қандай әскери соттар бар?

11. Әскери сот құрамына кімдер кіреді?

12. Әскери соттардың мәртебесі қандай?

Қазақстан Республикасының Жоғарғы Соты

Қазақстан Республикасының Жоғарғы Соты – сот жүйесінің ең жоғарғы тармағы (буыны). Жоғарғы Сот төрағадан, коллегиялар төрағаларынан, тұрақты судьялардан тұрады. Олардың жалпы санын Жоғарғы Сот төрағасының ұсынысы бойынша Президент белгілейді.

Жоғарғы Сот органдары болып: пленум, төралқа, азаматтық істер жөніндегі коллегия, қылмыстық істер жөніндегі коллегия, шаруашылық даулар жөніндегі коллегия, әскери коллегия және ғылыми-консультативік кеңес болып табылады.

Жоғарғы сот пленумы сот практикасын талдайды, пленум хатшысын, ғылыми-консультативтік кеңес сайлайды. Сонымен қатар заңды және басқа нормативтік актілерді қолдану туралы материалдарды оқып біледі.

 Жоғарғы сот төралқасы сот төрағасынан, коллегиялар төрағаларынан тұрады. Төралқа отырыстары айына екі рет өтеді. Жоғарғы сот төралқасы сот төрелігін жүргізгенде, заңдылықты сақтау мәселелерін қарайды, коллегия төрағаларының хабарларын және есептерін тыңдайды.

Жоғарғы сот төрағасы сот төрағасы болып табылады және сот жұмысын ұйымдастырады. Ол уақытша болмаған жағдайда, өкілеттігін оның бұйрығы бойынша коллегия төрағаларының бірі орындайды. 

Тапсырма: Сұрақтарға жауап беріңіздер.

1. Қазақстан Республикасының Жоғарғы Соты қандай мәртебеге ие?

2. Жоғарғы Сот органдары қандай?

3. Қазақстан Республикасы Жоғарғы Сотының төрағасы кім?

Мәтінді оқыңыздар:

Қазақ конституциясының тұңғыш жобасы

Революцияға дейінгі Қазақстанда конституция қабылдау, тәуелсіз мемлекет құру қажеттігі туады. Ең бірінші болып Қазақстан  Республикасының конституциясының Жобасын жазған адам Барлыбек Сыртанов. Ол 1890 жылы Санкт-Петербург университетінің шығыстану факультетін үздік бітірген. Өте білімді адам болған. Атқарған қызметі өмірдің  көп саласын қамтыған. Құқықтық мемлекет құруға атсалысқан. Еңбектерінің ең құндысы Қазақстанда Республика құрудың /конституциясын/ жасау болып саналады. Қолжазбада конституция деген терминнің орнына устав деген термин қолданылған. Оның себебі Ресейдің ой-пікірінің тікелей ықпалында болды. Ол кезде Ресейде конституция деген ұғым, устав, ереже деген терминмен берілетін. Устав баптарының мазмұны терең. Кейбір баптары осы күнге дейін жойылмаған. Устав қазіргі егемен Қазақстан Конституциясымен салыстырылады. Оның маңызды идеялары қазіргі  Қазақстан Конституциясында пайдаланылған.

Тапсырма:

1. Қазақстан Республикасына еңбегі сіңген қандай заңгерлерді білесің?

2. Алматыдағы заңгерлерді дайындайтын қандай оқу орындарын атай аласың?

Мәтінді орыс тіліне аударыңыздар:

Кодекс – латынның «кітап» деген сөзінен шыққан. Әр түрлі заңдарды біртұтас жинақ қылып шығарғандықтан кодекс деп аталып кеткен. Қысқартып айтсақ, Қылмыстық кодекспен тыйым салынған әрекеттер – қылмыс болып табылады.

Жаңа Қылмыстық кодекстің демократиялық мемлекетке сәйкес жақтары бар. Бұрынғы заңдарда өлім жазасы көп айтылса, бұл заңда көптеген жағдайда азайтылған. Жаңа Қылмыстық кодексте адамды түрмеге отырғызбай-ақ жазалау түрлері бар. Әрине, әрбір қылмысқа берілер жазасы бар. Түрме көп жағдайда адам баласын түзетеді деген, қате пікір. Бұрынғы Қылмыстық кодексте жалпы және ауыр қылмыс деп қылмыстың тек екі ғана түрін қарайтын, жаңа Қылмыстық кодексте қылмыс түрлерін бірнеше санаттарға бөлген. Онша ауыр емес қылмыстар, ауырлығы орташа қылмыстар, ауыр қылмыстар, ерекше ауыр қылмыстар. Қамау жазасы алғашқы екеуіне қолданылуы мүмкін. Әскери қызметтер бойынша шектеу жазасы тәртіптеуші әскери бөлімдерде ұстау арқылы жүзеге асырылады. Әскери адамдар болса, оларды әскери шенінен айырады. Қазіргі жаңа заңдар бойынша өлім жазасын қолдану азайтылған. 

                                                                                              («Заң» газеті)

Тапсырма: Мәтінді оқып, аударыңыздар. Бір-біріңізге сұрақтар қойыңыздар.

Қазақстан Республикасының Прокуратурасы

Қазақстан Республикасының Прокуратурасы – Президентке есеп беретін мемлекеттік орган. Ол Республикадағы заңдар, жарлықтар, өзге нормативтік актілердің дәл орындалуын қадағалайды. Жедел-іздестіру қызметі, тергеу және жауап алудың заңға сәйкестігін бақылайды.

Прокурорлық қызметтің мақсаты – заң үстемдігін қамтамасыз ету, Қазақстан Республикасының егемен құқықтары мен бостандықтарын бекіту.  Прокуратура органдарының ұйымдастырылуы мен қызметі мынандай қағидаттарға негізделеді:

Қазақстан Республикасының Прокуратурасы бірыңғай орталықтандырылған органдар жүйесі болып табылады: прокуратура өз қызметін басқа мемлекеттік органдар, лауазымды адамдар, саяси партиялар мен қоғамдық бірлестіктерден тәуелсіз жүзеге асырады;  прокурорлық қадағалау акілері барлық органдар, ұйымдар, азаматтар және лауазымды адамдар үшін міндетті.

Прокурорлық қадағалау деп заңның дәл орындалуын, заңды бұзу факілерінің дер кезінде айқындалуын және кінәлі адамдарды жауапкершілікке тартуға байланысты арнайы өкілеттіліктері бар лауазымды адамдардың /прокурорлардың/ жүзеге асыратын қызметін айтамыз.

Прокуратура органдарының жүйесін Бас прокурор басқарады. Бас прокурорды бес жыл мерзімге Парламент Сенатының келісімімен Президент тағайындайды. Бас прокурор Президентке есеп береді және Президент билігімен қызметінен босатылады. Бас прокурор Бас прокуратураны басқарады, оның бірінші орынбасары және орынбасарлары болады. Бас  прокуратураның құрылымын басқармалары және бөлімдер құрайды.

Тапсырма: Сөйлемдерді аударыңыздар:

1. В Кокшетау задержана преступная группа, занимающаяся кражей автомобилей.

2. По сведениям прокуратуры раскрываемость преступлений в городе Алматы составляет 0,9%.

3. В заседании коллеги Генеральной Прокуратуры приняли участие руководители Министерства внутренних дел.

4. В июле было возбуждено уголовное дело против руководителя крупной фирмы.

5. Правосудие в Республике Казахстан осуществляется только судом.

6. Судами РК являются Верховный суд РК и местные суды Республики, учреждаемые законом.

7. Судебная система РК устанавливается Конституцией и конституционным законом.

8. Суды состоят из судей, их независимость защищается Конституцией и законом.

9. Законом могут быть установлены дополнительные требования к судьям Республики.

10. По конкретным делам судьи не подотчетны.

11. На очередном заседании Мажилиса был обсужден проект уголовно-процессуального кодекса.

12. Налоговая полиция должна усилить борьбу с «теневым» бизесом, контрабандой.

13. Растет количество преступлений, совершаемых с применением огнестрельного оружия.

14. Четыре убийства, похищение человека раскрыли за неделю сотрудники криминальной полиции г. Алматы.

15. Вчера было совершено разбойное нападение на ювелирный магазин.

Тапсырма: Мәтінді оқып, орыс тіліне аударыңыздар:

Қазақтың тұңғыш прокуроры Сүлеймен Есқараев

1897 жылы Қызылорда облысының Қазалы ауданында туған. Ірі мемлекет қайраткері. 1933-37 жылдары Қазақ АССР-нің прокуроры болған.

1937 жылы тұтқындалып, «Кеңес үкіметін құлатып, Қазақстанда буржуазиялық мемлекет құруды мақсат еткен, үкіметке қарсы ұлттық ұйымның мүшесі болған» деген айып тағылып, көп кешікпей атылып кеткен Сүлеймен Есқараев болған. Ол кісі Қазақстанның тұңғыш прокуроры болған көрнекті мемлекет қайраткері. Небәрі 41 жыл ғұмыр кешкен азамат еш жазықсыз қамауға алынып, жаламен тұтқындалған соң үкімет шығарылғанға дейін әділет атаулыдан үмітін үзбей, заң тарапынан араша іздейді. Бірақ, амал нешік, оның үміті ақталмай атылып кете барған. Сүлеймен Есқараев тек 1957 жылы ғана ақталды. Бүгінде оның алпыстан асқан Марат деген ұлы, басқа да артында қалған туыстары, үрім-бұтақтары бар.

Халқымыздың және Қазақстанның тарихында өшпес із қалдырған, республикамыздың тұңғыш прокуроры Сүлеймен Есқараевтың есімін есте қалдыру мақсатында және туғанына жүз жыл толуына байланысты Алмаы қаласы әкімшілігінің шешімімен бұрынғы Западная көшесіне Есқараев есімі берілді.

Тапсырма: Мәтінді оқып, сұрақ қойыңыздар:

Қорғаушы қызметі

Егемен еліміздің мақсаты – құқықтық мемлекет құру. Мемлекеттің тірегі – заң. Заңсыз қоғам болуы мүмкін емес. Сондықтан қоғамымызда қорғаушылардың міндеті ерекше. Әрбір қорғаушы Қазақстан Республикасының «Адвокатура туралы» заңы мен басқа заңдарды басшылыққа ала жұмыс істейді. Қорғаушылардың мекемелерге, өндіріс органдарына, халыққа көрсететін қызметі үлкен, көмегі зор.

Қорғаушы заң кеңесшісі ретінде мекемелердің, өндіріс орындарының, жеке кәсіпорындардың, акционерлік қоғамдардың басшыларына қабылданған заңдарды түсіндіріп береді. Оларды қалай дұрыс пайдалану жолын көрсетеді. Сондықтан қорғаушы заңның әр саласын толық және жақсы меңгеруі керек. Азаматтарға қорғаушы кеңес беріп, тиісті құжаттарды толтыруға көмектеседі.

Тапсырма: Сөйлемдерді аударыңыздар:

1.  Республикамыздың қорғаушылары халқымыздың мүддесін қорғайды. 

2. Қорғаушы сот процесінде айыпталушына қорғайды.

3. Әрбір мекеменің өз саласында қорғаушысы болады. 

4. Жоғары оқу орындарында болашақ қорғаушыларды дайындайды.

5. Қорғаушы өз қызметінде тек заңға жүгінеді.

Тапсырма: Мәтінді оқып, асты сызылған сөздермен сөйлемдер құраңыздар.

Тергеуші қызметі

Баспасөз беттері тіршілікте күн сайын көбейіп бара жатқан қылмыстар жөніндегі хабарларға толы. Ал осы қылмыскермен күресетін заңгерлер туралы сирек айтылады. Республикадағы қоғамдық тәртіпті, азаматтардың және мемлекеттің мүддесін қорғап жүрген заң қызметкерлерінің еңбегі өте зор.

Жыл сайын жүз мыңдаған қылмысты іс тіркеледі. Бұлардың көбі аса қауіпті қылмыстар. Оларды жан-жақты тергеп, нәтижесіне соңғы нүкте қоб аса күрделі, әрі жауапты іс.

Олар қылмыстық оқиға болған жерге барады, қылмыстың себеп-салдарын айқындайды, іске қатысы бар және куә адам дардан жекелеп те, беттестіріп те, қайталап та жауап алуға мәжбүр болады. Оқиғаға дұрыс баға беріп, мәселені заңға сәйкес әділ шешуге әрекет жасайды. Бұл тұрғыда әрбір қылмыс фактісі бойынша жұмыстар атқарылады. Әр істің өз өзгешелігі, өз сипаты бар. Жәбірленуші мен қылмыс жасаған адамдардың кім екендігі, олардың өткен өмірі, отбасындағы, қоғамдағы, жұмыстағы тәртібі, мінезі ерекшеленеді. Осы істің бәрін ішкі істер бөлімінің қызметкерлерімен бірлесе отырып тергеуші жүргізеді.

Тапсырма: Сұрақтарға жауап беріңіздер:

1. Біздің институтымыз тергеушілерді дайындайды ма?

2. Тергеушінің негізгі қызметі қандай?

3. Тергеушіге қандай қасиеттер қажет? 

Тапсырма: Төмендегі қанатты сөздерді қолданып, әңгіме құрастырыңыздар:

1) Әділет тілесе, атаңның басып айыбын айт.           М.Әуезов.

2) Не әділ болса, сол мәңгілік.      Д.Террари

3) Мейірімді болу оңай, әділ болу қиын.                  В.Гюго.           

Азаматтық құқық

Азаматтық құқық – бұл құқық жүйесінің бір саласы. Азаматтық құқықтың негізі – Рим құқығы. Рим құқығы Азаматтық құқықтың әкесі болып саналады. Азаматтық құқық  ежелгі Римде өте күшті дамыған. Ежелгі Римде білімді, мықты заңгерлер көп болған. Азаматтық істерді жүргізетін заңгерлерді «цивилист» деп атайды. Бұл сөз термин ретінде бірнеше мағынаны білдіреді. 

Азаматтық құқықтың ең негізгі нормативтік актісі – Конституция. Азаматтық құқық нормалары – өзара туыстас қоғамдық қатынастарды реттейтін құқық нормалары. Азаматтық құқыққа: конституциялық, әкімшілік, еңбек, отбасы, қылмыстық, қаржылық және азаматтық істер жатады. Азаматтық құқық екі бөлімнен тұрады. Олар: Жалпы бөлім; Ерекше бөлім. Азаматтық құқық мүліктік және мүліктік емес қатынастарды реттейді. Азаматтық құқықтың дамуымен Қазақстан Республикасының бүкіл құқықө жүйесі дамиды. 

Мәтін мазмұны бойынша мына сұрақтарға жауап беріңіздер.

1. Азаматтық құқық дегеніміз не?

2. Азаматтық құқық қай елде күшті дамыған? 

3. Азаматтық құқықты жүргізген заңгерлерді қалай атаған? 

4. Азаматтық құқықтың ең негізгі нормативтік авктісін атаңыздар?

5. Азаматтық құқыққа қандай істерді жатқызуға болады?

6. Азаматтық құқық қандай қатынастарды реттейді?

Берілген заң терминдерін аударып,  мағынасын түсіндіріңіздер.

Заңды тұлғаның нысаны, жауапкершілігі шектеулі серіктестік, ашық акционерлік қоғам, қозғалмайтын мүлік, қозғалатын мүлік, тұрғын үйге қол сұғылмау құқығы.

Берілген бапты оқып, өз сөздеріңізбен түсіндіріңіздер.

1. Қозғалмайтын заттарға (қозғалмайтын мүлік,  қозғалмайтын зат): үйлер, ғимараттар, көп жылдық екпелер және жермен байланысты өзге де мүліктер, орнын ауыстыру олардың мақсатына сыйыспайтын, шығын жұмсамайынша мүмкін болмайтын объектілер жатады.

2. Мемлекеттік тіркеуге жататын әуе және теңіз кемелері, ішкі суда жүзу кемесі, «өзен-теңіз» жүзу кемесі, ғарыштық объектілер де қозғалмайтын заттарға теңестіріледі. Заң құжаттары бойынша қозғалмайтын заттарға өзге мүліктер де жатқызылуы мүмкін.

3. Қозғалмайтын заттарға жатпайтын мүлік, оның ішінде ақша мен бағалы қағаздар қозғалатын мүлік деп танылады. Заң құжаттарында көрсетілгеннен басқа реттерде қозғалатын мүлікке құқықтарды тіркеу талап етілмейді.

                                                   (Қазақстан Республикасының Азаматтық кодексі. 117-бап. Алматы, 1995).

Берілген фразеологизмдердің мағынасына назар аударып, олармен сөйлемдер құраңыздар.

Қырғиқабақ болу – кейісу, араздасу

Санын соғып қалу – өкіну

Су жүрек – қорқақ

Мұрнын көкке көтеру – паңсыну

Аттың жалы, түйенің қомында – қарбалас шақ

Көзді ашып жұмғанша – лезде, өте жылдам

Қой аузынан шөп алмас – момын

Жағына пышақ жанығандай – жүдеу

Тайға таңба басқандай – айқын

Ит көйлегті бұрын тоздырған – жасы үлкен

Жүрек жұтқан – қорықпайтын

Үріп ауызға салғандай – әдемі, сүйкімді

Мұртын балта шаппайды – мығым, дәулетті

14-15 модуль. Қылмыс, жаза туралы түсінік. 

Жазаның түрлері

Құқық – мемлекетте қалыптасқан құқықтық рәсімдер жүйесі, жиынтығы. 

Қылмыс – 1. Қоғамдық құрылыс пен жеке бастың мүддесіне бағытталған айыпты іс-әрекет. 

2. Ауыс. Адамгершілікке жат қылық. 

Қылмыскер – қылмысты істеген адам; айыпкер. 

Қарақшылық – 1. Ел талаушылық, тонаушылық.

2. Ауыс. Жауыздық, қаныпезерлік.

Күнә – 1. Айып, қылмыс, жаза. 

2 Діни. Дінге, шариғатқа қайшы іс, теріс әрекет. 

Сыбайластық – жақындық, байланыстылық, таныстық. 

Айып – 1. Көне. Қылмыс жасап, жазалы болғандығы үшін заттай төленетін ақы. 

2. Кінә, жазық, әбестік. 

3. Мін, кемшілік, жетімсіздік. 

Аманат – сақталып тұру үшін, я болмаса, бір адамға арнайы табыс етілу үшін берілетін зат. 

Берілген сөйлемдерді оқып аударыңыздар. 

Қылмыс – бұл заңды бұзу. Қылмыс жеке адамның өміріне, денсаулығына, ар-намысына, мүлкіне үлкен нұқсан келтіреді. Қылмыстың мемлекетке, оның меншігіне қарсы бағытталған алуан сипаты да кездеседі. Кейде адам қылмысты абайсызда жасауы мүмкін. Кейбіреулер қылмыспен кәсіби түрде шұғылданады. Қылмыстың түрлері де, себептері де көп. 

Мәтінді оқыңыздар. 

Қылмыс туралы жалпы түсінік 

Қылмыс – заңды бұзудың өрескел түрі. Оны мемлекет жазалайтын іс-әрекет деп те анықтауға болады. Қылмыстың көрінісі сан алуан. Қылмыс жеке адамның өміріне, денсаулығына, ар-намысына, мүлкіне үлкен нұқсан келтіреді. Қылмыстың мемлекеттік құрылысқа, оның меншігіне қарсы бағытталған сипаты да ұшырасады. Қылмысты адам бір жағдайлардың кездейсоқ шиеленісуіне байланысты жасауы да мүмкін. Кейбіреулер қылмыспен кәсіби түрде шұғылданады. Қылмыстық заңдар осылардың барлығын анықтап ескертеді және әрбір жасалған қылмысқа нақты баға береді. Қылмысқа қарсы күресу арқылы қылмыстық заңдар қоғамдық тәртіпті нығайтуға, сол арқылы халықтың тыныш өмір сүруіне, қамқорлық жасауға жәрдемдеседі. Жеке адамдардың өмірін, денсаулығын, меншігін, құқықтары мен бостандықтарын қорғап, қоғамдағы адамгершілікті, әдептілікті сақтайды. 

Қылмыс құқығы ғылымында қылмыстың жалпы белгілері шығарылған. 

Қылмыстың төрт белгісі бар. Бірінші бөлігі – қоғамның мүдделеріне нұқсан келтіру. Екінші белгі – заңды, құқықты бұзу, яғни қылмыстың ерекше түрі қылмыстық кодексте қарастырылған болуы керек. Үшінші белгі – осы жасалған қылмыс үшін заңда жаза көрсетілуі керек. Төртінші белгі – қылмыс саналы түрде жасалады, жаза тек қана кінәлі адамға қолданылады. Қылмыс жасаған адамның әрекет қабілеттілігі болуы қажет. 

Қылмыс әрекет немесе әрекетсіздік арқылы жасалады. 

Қорытындысында, қылмысты қоғамның мүдделеріне үлкен нұқсан келтіретін, заңды бұзатын, жаза қолданылатын, кінәлі әрекет немесе әрекетсіздік деп түсінуге болады. 

Мәтінді оқып, мазмұнын айтыңыздар. 

Қазақтарда қылмыс істеген адамдарды қылмыскер деп қарамайды. Қазақтар қылмыскерлерді «күнәкар» деген ұғыммен алмастырып қарайды. Адамның қалайша, не себепті өлгені анықталғаннан кейін қылмыскерлердің қылмысына орай – өлім жазасына, құн төлеу жазасына, тіпті ат-тон айыппен құтылатын жазаға кескен. Он бесінде отау иесі болғандықтан он бес жасынан бастап істеген қылмысына жауап берген. Жауаптан есі бүтін еместер, екіқабат әйелдер, құл мен күң босатылған. Олар қылмыс субъектісі бола алмайды. Қазақ әдеп-ғұрып заңдары бойынша адам өлтірген қылмыскер қылмысының ауырлығына қарай «қанға-қан, жанға-жан» принципімен жазаланған. Жеңілдеу болса құн отбасына бүлік салу, діннен безу, өкіметке қарсы көтеріліс жасау т.б. табылады. Жазалау түрлері: өлім жазасы, таспен өлтіру, масқаралау, дүрелеу, кешірім сұрату, аяғына жығылу және т.б. Жазалау екі түрлі: басымен тартатын жаза, малымен тартатын жаза болады. Жаза қылмыскердің қылмысы анықталып, мойнына қойылғанда ғана қолданылады. 

Мәтінді оқып, конспектілеңіздер.

Қылмысты қайтадан жасаған адам – рецидивист. Қылмыс жасағаны үшін сотталған адам қайтадан қылмыс жасаса, бұл оның жағдайын ауырлатады. Қылмысты қайта жасаған адам қоғамға қауіпті келеді. Сондықтан да заңда оған ерекше қатал жаза қолданылады. Қылмысты қайталау арнайы және жалпы болып екіге бөлінеді. Егер жаңа қылмыс одан бұрын жасалған қылмысқа ұқсас болса немесе тектес болса, онда ол қылмыс арнайы қылмысқа жатады. Егер соңғы қылмыс бұрын жасаған қылмысқа ұқсамаса, онда жалпы қылмысқа жатады. Кейбір жағдайларда сот үкімі кінәлі адамды өте қауіпті қылмысты қайталаушы деп те атайды. Мысалы, қасақана кісі өлтіру, зорлау үшін сотталған адамдар тағы қылмыс жасаса, өте қауіпті қылмысты қайталаушы деп танылады. Сот сотқа тартылған адамның ісін қарағанда, оның бұрын сотталған – сотталмағанын анықтайды. 

Ерекше қауіпті кәнігі қылмыскерлерге бас бостандығынан айыру жазасы он бес жылға дейінгі мерзімде қолданылады, олар жазасын ерекше режимдегі колонияларда өтейді.

Баспасөз материалдары бойынша өзекті мәселелерге қатысты сөйлеуге дайындалыңыздар.

Бүгінгі күннің дерті есірткі болса, оны тасымалдаушылар өз өмірлерін құрбан ететін тәсілдермен тығып алып өтудің небір айла-тәсілдерін ойлап табуда. Яғни, құқық қорғау қызметкерлерінің көзін алдау үшін олар өздерінің ас қорыту мүшелерін пайдаланады екен.

Бұл іс бойынша 1999 жылы 34 оқиға тіркелген. Оның үшеуінің жұқа капсулалары жарылып кетіп, өліп кеткен.

ХХ ғасырдың соңғы жылы Батыс Қазақстан бойынша есірткі тасымалдау көбейіп отыр. Соңғы он бір айдың қорытындысы бойынша 200 кг. Есірткі тәркіленсе, оның 13 келісі – героин. Батыс Қазақстан көліктік ішкі істер басқармасы қызметкерлері негізгі есірткінің тасымалдау жолдары Бейнеу – Астрахан, Душанбе – Мәскеу, Бішкек – Мәскеу бағыттары екендігін айтады.

Тамақ орнына мұқият оралған есірткі жұтатындарға орнынан көп қозғалуға, оқыс қимылдар жасауға болмайды. Тіпті олар өздеріне ас ішуге де шектеу қояды Әккі әрі тәжірибелі қылмыскерлер ғана осылай өздерін-өздері қинауға дейін барады.

Берілген шағын мәтінді оқып, еліміздің, шет елдердің қылмыстық заңдарындағы ерекшеліктер туралы пікір алысыңыздар.

Американдық Томас Ли Фармер әртүрлі қылмыстары үшін үш рет түрмеге түскен болатын: бірінші рет – кісі өлтіргені үшін, екінші рет – кісі өлтіруге көмектескені үшін, ал үшінші рет – банкті тонағаны үшін. Әр қылмысы үшін Фармер тиісті мерзімге бас бостандығынан айырылды. Бостандыққа шыққан бойда ол тағы да заңды бұзды: вискидің екі шөлмегін, ірімшік пен бір қорап конфет ұрлағаны үшін өмір бойы бас бостандығынан айырылды. Не себепті оған аса қатал жаза тағайындалды? Америка Құрама Штаттарының заңдары бойынша үш рет ауыр қылмыс жасаған адам төртінші рет ұсақ-түйек үшін ұсталса, кәдімгі жазамен құтыла алмайды. 

Берілген сөйлемдерді оқып, аударыңыздар. 

Қылмыстың субъектісі – қылмыс болып есептелетін әрекеттік немесе әрекетсіздікті істеген есі дұрыс, заң алдында жауап беруге жасы толған адам. Қоғамға қауіпті әрекет немесе әрекетсіздік істеген уақытта оның мәнін түсінетін және өз әрекетін басқара білетін адам есі дұрыс деп саналады. Қылмыс жасағаны үшін жауаптылық 16 жасқа толудан басталады. Кейбір ауыр қылмыстар үшін (кісі өлтіру, әйелдерді зорлау, тонау, кәнігі бұзақылық т.с.с.) қылмыстық жауаптылыққа 14 жастан тартылады. 

Мәтінді оқыңыздар. 

Заң алдындағы жауаптылық

Заң алдындағы жауаптылық тек құқық бұзушылық орын алған жағдайда ғана туындайды. Мемлекеттің құқық бұзушыны жауапқа тартуға хақысы бар, ал құқық бұзушы мемлекеттік мәжбүрлеу шарасын мойындауы тиіс. 

Заң алдындағы жауаптылықтың принциптері:

1) Кінәсі үшін жауаптылық, 2) жазадан құтылмайтындығы, 3) әділеттілік, 4) заңдылық, 5) адамгершілік. 

Функциялары: айыптылық (жазалаушылық), бұзған құқықты қалпына келтіру, тәрбиелік. Заң алдындағы жауаптылықтың түрлері: қылмыстық, әкімшіліктік, тәртіптік, азаматтық, мүліктік. 

Қылмыстың субъектісі болып заңда көрсетілген жасқа толған, есі дұрыс адам саналады. Қылмыстың заң кәмілетке толмағандарға ересектермен бірдей талап қоймайды. Адамды қылмыстық жауапқа тартудың ең негізгі шарттарының бірі оның белгілі жасқа толуы болып табылады. Өте жас балалар қылмыстың субъектісі бола алмайды. Өйткені олар өздерінің қоғамға істеген зиянды әрекетіне жауап бере алмайды. Кәмілетке толмағандардың жас мөлшері және оларды қылмыс субъектісі деп тану мәселесі Қылмыстық Кодекстің 15-бабында арнайы көрсетілген. 16-18 дейінгі жастар қандай қылмыс жасаса да жауапқа тартылады. 

Мәтін мазмұны бойынша сұрақтар қойыңыздар.

Мәтін мазмұнын баяндаңыздар.

Берілген мәтінге рефорат жазыңыздар.

Берілген мәтінді оқып, сөйлемдерді құрмалас сөйлемдерге айналдырыңыздар.

Англияның Бристольд аймағының полициясы қызметкері Рон Хук есімі қазір әлемге танылды. Оның танылуы қасиетіне байланысты. Кез-келген адамның суретіне бір мәрте ғана қараған ол, сол көргенін көзіне «жазып алады», ұмытпайды. Екі жылдың ішінде ғана Хук 331 қылмыскерді көз пленкасы арқылы танып, ұстап берген. Олардың арасында 40 тонаушы, 39 наркобизнес саудагерлері, 53 автокөлік ұрлаушылары бар. 

Мәтінді оқып, ерекшеленіп көрсетілген заң терминдерін аударыңыздар. 

Қылмыстың іс қозғалған кезден бастап тергеуші қылмыстық іс бойынша сезіктіден, айыпкерден және жәбірлеушіден жауап алуға міндетті. Жауап алу тергеу ісін – жүргізу амалдары процесінің бірі болып табылады. Тергеуші олардың тиісті орынға арнаулы шақыру қағазымен шақыртады. Шақыру қағазында тиісті адамның аты-жөні, тұратын мекен-жайы, жауап алуға келетін уақыты көрсетіледі. 

Егер де дәлелесіз себептермен келмеген жағдайда алдын ала тергеу органы оны еріксіз түрде алдыртуға құқылы. Ал кәмілетке толмаған жасөспірім оның ата-анасы немесе өзге заңды өкілдері арқылы шақырылады. 

Жауап алу алдын ала тергеу жүргізілетін орында өтеді. Жауап алу үзіліссіз төрт сағаттан артық жүргізілмеуге тиісті. 

Тергеуші жауап алудың алдында ол адамның жеке басын анықтап білуі тиіс.  Жауап беретін адам іс жүргізіп отырған тілді білмеген жағдайда, оның қай тілде жауап бергісі келетіні анықталады. Бұл адамға не себептен, қандай қылмыстық іс бойынша жауап алынатыны туралы түсіндіріледі. Сондай-ақ, оның құқықтары мен міндеттері айтылып, бұл туралы жауап алу хаттамасына оның қолы қойылады. 

Оның құқықтары мен міндеттері түсіндірілген кезде тек қана шындықты айтудың қажет екендігі ескертіледі. 

Айыпталушыдан жауап алу оған айып тағылған соң 24 сағаттан кешіктірмей, ал ол келуден бұлтарған жағдайда немесе оған іздеу жарияланған жағдайда, ұсталып әкелінгеннен кейін дереу жүргізіледі. 

Тергеуші жауап алу процесінің барысы мен нәтижелері туралы заң талаптарын сақтай отырып хаттама жасайды. Хаттамада жауап алуаға қатысқан барлық адамдар көрсетіліп, олардың әрқайсысы оған қол қоюы тиіс. 

Заң терминдерінің жазылуына назар аударыңыздар, оларды дұрыс оқыңыздар. Берілген сөздермен сөз тіркесін құраңыздар. 

Құқық, айғақ, айыппұл, күдікті, мүлік, мәміле, құжат, төлқұжат, құзырет, өкілдік, өкім, өкілеттік, қаскүнем, өтініш, куә, куәлік, жәбірлеуші, қылмыс, күнә, өсиет, қарақшылық, тәркілеу, бұзақылық, ұйғарым.

Мына мақал-мәтелдерді толықтырыңдар

	Досы көпті жау алмайды, 

        Ақылы көпті ... .
	Алтау ала болса,

 ... кетеді

	Ақыл – ... тон,

Білім – ... кен.
	Төртеу түгел болса,

 ... келеді.

	Кедейдің байлығы – ... .
	Жаман жолдастан ... дұшпан артық.

	Отызында орда бұзбаған,

... қыр аса алмайды.
	Жаман жолдастан ... дұшпан артық.

	Отыз тістен шыққан сөз ...     елге тарайды.
	


Берілген сөздер мағынасына назар аударыңыздар.

Жаза – қылмыс жасағандарға қолданылатын шара.
Жазалы – кінәлі, жазықты, айыпты.
Айыпкер – 1. Қылмысты болып, жауапқа тартылған адам. 
2. Жазықты, кінәлі 

Мәтінде кездесетін сөз тіркестері мен терминдерінің мағынасын дұрыс түсініп, естеріңізге сақтаңыздар.

Жаза, қылмыстық жол, негізгі жазалар, қосымша жазалар, еңбекпен түзеу жұмыстары, мүлкін тәркілеу, ата-аналық құқығынан айыру, әскери атағынан айыру, айыппұл салу, біліктілік сыныбы.

Мәтінді оқыңыздар.

Жаза және оның түрлері

Қылмыс жасаған адамға қашан да жаза қолдану әділеттікке жатады. Жаза – ең алдымен қылмыскерге қолданылатын жаза. Жаза оның бас бостандығын шектейді. Жаза қолдана отырып, сот оны тағы да қылмыстық жолға түсу ниеттен қайтаруды ескертеді. Жазаның екінші мақсаты – қылмыс үшін жаза қолданылатынын басқаларға көрсетіп, оларды бұл жолдан сақтандыру. 

Жаза екі топқа бөлінеді. Қылмыс істеген адамдарға мынандай негізгі жазалар қолданылуы мүмкін: 

1) айыппұл салу; 

2) белгілі бір лауазым атқару немесе белгілі бір қызметпен айналысу құқығынан айыру;

3) қоғамдық жұмыстарға тарту;

4) түзеу жұмыстары;

5) әскери қызмет бойынша шектеу;

6) бас бостандығынан шектеу;

7) қамау;

8) тәртіптік әскери бөлімде ұстау;

9) бас бостандағанан айыру;

10) өлім жазасы қолданылуы мүмкін (39-бап, 1-бөлігі).

Екінші топқа қосымша жазалар жатады. Қосымша жаза жеке-дара тағайындалмайды, ол тек қана негізгі жазаға қосылып тағайындалады. 

Сотталғанадарға негізгі жазалардан басқа мынандай қосымша жазалар:

1) арнаулы, әскери немесе құрметті атағынан, сыныптық шенінен, дипломатиялық дәрежесінен, бірліктік сыныбынан және мемлекеттік наградаларынан айыру;

2) мүлік тәркілеу қолданылуы мүмкін (39-бап, 2-бөлімі).

Қылмыстың заңда мазмұны мен мәні әртүрлі жаза түрлері көрсетілген. Бұл жазаларды дұрыс қолдану – қылмыспен тиімді күрес жүргізудің негізгі шарты болып табылады. 

Мәтінді оқыңыздар. Мазмұнын айтыңыздар. Мағынасын түсіндіріңіздер. 

Ерекше белгіленген сөздер мен сөз тіркесін көшіріп жазыңыздар. 

Адам ұрлауға берілетін жаза

Адам ұрлау ( киднеппинг) Қазақстан Республикасының қылмыстық заңы бойынша адамаға қарсы бағытталған, адамдардың өміріне қауіп төндіріп, ар-намысын қорлайтын қылмыстардың бір түрі болып табылады. «Киднеппинг» термині алғашқы кезде «балаларды ұрлау» деген мағынаны білдірсе, кейіннен «адамдарды ұрлау» деген мағынаны білдіретін болған. 

Кепілдікке ұстау секілді кісі ұрлау да адамзат тарихында өте ертеден келе жатқан құбылыс. 

Адамды ұрлау – төрт жылдан жеті жылға дейінгі мерзімге бас бостандығынан айыруға жазаланады. Алдын ала сөз байланысқан адамдар тобымен; бірнеше рет; өмір мен денсаулыққа қауіпті күш қолданылып; пайдакүнемдік ниеттен т.б. жасалса – мүлкін тәркілеп немесе онсыз жеті жылдан он екі жылға дейін мерзімге бас бостандығынан айыруға жазаланады.  

Жоғарыда аталаған әрекеттерді ұйымдасқан топ жасаса; ұрлаған адамды нәсіпқорлық немесе өзге пайдалану мақсатында жасалса; абайсыздан жәбірлеушінің өліміне немесе өзге ауыр зардаптарға әкеліп соқса – мүлкін тәркілеп немесе онсыз он жылдан он бес жылға дейінгі бас бостандығынан айыруға жазаланады. 

Ұрланған адамды өз еркімен босатқан адам, егер оның әрекеттерінде өзге қылмыс құрамы болмаса, қылмыстық жауаптылықтан босатылады. 

Мәтіңді оқып, мазмұнына қатысты сұрақтар қойыңыздар.

Адам ұрлау Көне Грекияда, Көне Римде, Көне Мысырда және Таяу Шығыста орын алған. Ерте кезде қазақ халқында да адам ұрлау ұшырасқан, қыздарды, әйелдерді және ер-азаматтарды ұрлаумен қатар, балаларды да ұрлаған. Ер адамдар аманат ретінде ұрланған. Әйелдерді некеге отыру мақсатында ұрлау – адамзат тарихында көнеден келе жатқан дәстүр. Қазақтың қарапайым құқық нормалары бойынша қазақтарды ата-аналарының келісімсіз әкету, әйелдерді ұрлау қатаң жазаланатын болған. Адам ұрлау, оларды кепілдікке ұстау қай уақытта болмасын ел билеушілер мен басқыншылардың, түрлі қарақшы, бандылық және террористік топтардың қолайлы қаруы болды. Қазіргі кезде балалар жиі ұрлануда. 

Мәтінді оқыңыздар.

Өлім жазасы

Өлім жазасы – жазаның ең ауыр, ерекше түрі болып табылады. 

Өлім жазасы – ату жазасы адамның өміріне қол сұғатын ерекше ауыр қылмыстар үшін, сондай-ақ соғыс кезінде немесе ұрыс жағдайында мемлекеттік сатқындық, бейбітшілікке және адамзаттың қауіпсіздігіне қарсы қылмыс және рекше ауыр әскери қылмыстары жасағаны үшін ғана ең ауыр жаза ретінде қолданылуы мүмкін (49-бап, 1-бөлігі).

Өлім жазасын қарастырған Қылмыстық Кодекстің баптарының санкциялары баламалы болып келеді. Онда сот жиырма жылға дейінгі мерзімге бас бостандығынан айыру жазасын немесе өлім жазасын немесе өмір бойына бас бостандығынан айыруды қолдануға жол берілген. Іс жүзінде өлім жазасын соттар іс бойынша аса ауыр кінәлінің қауіптілігін ерекше дәлелдейтін мән-жайлар болғанда ғана қолданады. Өлім жазасы кешірім беру тәртібімен 20-25 жыл бас бостандығынан айыру жазасына ауыстырылуы мүмкін. Өлім жазасын қолдануға істелген қылмыстың ерекше ауырлығы, жазаны ауырлататын төтенше мән-жайлармен қатар қылмыс істеген адамның айырықша қауіптілігі, моральдік азғындыққа түсумен бірге адам еместік іс-әрекеттерге барып, өте ауыр қылмыстар істеуі негіз бола алады. Сондықтан да өлім жазасы қолданылуы мүмкін қылмыстық істерді қарағанда сот сотталушының психикалық жай-күйін ерекше зерттейді. 

Өлім жазасы әйелдерге, сондай-ақ он сегіз жасқа толмай қылмыс жасаған адамдарға және сот үкімін шығарған сәтте алпыс бес жасқа толған ер адамдарға тағайындалмайды. 

Әлем елдерінде өлім жазасын қолданудың тәртібі әртүрлі. 

Көптеген өркениетті елдердің қылмыстық заңы бойынша өлім жазасы Отанға опасыздық, шпиондық, кісі өлтіру, адамдарды ақы үшін ұрлау, өрт қойғаны, тонау және басқа да ауыр қылмысты істегені үшін қолданылады. Еуропаның бірнеше мемлекеттерінде: Италия, Германия, Франция, Скандинавия елдерінде, Латын Америкасы, Австралияда өлім жазасын қолдану жойылған. АҚШ Жоғары Соты 1976 жылдан өлім жазасын қолдануды қайта жаңғыртты. Қазір Құрама Штаттардың 37 штатында өлім жазасы қолданылады. Өлім жазасын орындаудың тәртібі Қазақстан Республикасы Қылмыстық атқару заңымен реттеледі. 

13-модуль.

Қылмыс – қоғам дерті, әрі айнасы

Мәтінді оқыңыздар. 

Дүние жүзінің  95 елінде өлім жазасы қолданылады. Соның ішінде Қытай, АҚШ, Нигерия және Сауд Арабиясы басқаларға «озық» үлгі көрсетуде. Мәселен, 1995 жылы Қытай өлім жазасын қолдануды бір жарым есе көбейтіп, бұл шараны сол жылы  2500 адамға қолданған. Онда кісі өлтіргендер ғана емес, талан-таражға салушылар, есірткімен айналысушылар да атылады. Ал Иранда экономикалық және контрабандалық қылмысқа ең жоғарғы жаза қолданылады. Мұсылмандық жолын ұстаушы Пакистанда ауыр қылмыс жасағандарды «әйелдер мен жасөспірімдерді де» тас тау арқылы өлтіреді. 

АҚШ-тың 13 штатында – электр орындығы, 7 штатында – дарға асу, 5 штатында – ату, 5 штатында – газды камера қолданылады. Ал, кейбір штаттарда қандай жазамен өлгісі келетінін қылмыскерлер өздері таңдайды. 

Қылмыс – қоғам айнасы. Қазіргі кезде қылмыстың саны ғана емес, түрі де көбею үстінде. Қанатын кеңге жайып, тамырының терең тартуы оның қоғамға емес, мемлекетіміздің болашағына да қауіп төндіріп отырғаны да шындық. Бельгиялық социолог Ламбер Кетленнің «қылмысқа жол ашатын қоғамның өзі, ал қылмыскер оны орындаушы ғана», – деуі ақиқатқа біртабан жақын келеді. 

Ал, осындай қылмыстық қауіптің өршіп тұрған шағында «өлім жазасы керек пе, әлде жоқ па», – деп пікірталасқа түсудің жолы бар ма?

Ең жоғарғы жаза – өлім жазасы қылмыстық жағдайға қаншалықты әсер ете алады? 

Канада, Англия және Францияда Қылмыстық Кодекстен өлім жазасын қолдануды алып тастауының қылмыстық жағдайға тіпті де әсері болмаған.

Ал, бұл жазаны қолданатын АҚШ, Қытай, Нигерия сияқты бірқатар елдерде жазалаудың қаталдығына қылмыстан қылмыс өршей түскен. Қазіргі кезде 58 мемлекет өлім жазасын қолданудан бас тартқан. Ал 15 мемлекет кейбір өте ауыр қылмыстарға ғана қолданады. 26 мемлекет бұл жазаны мүлдем қолданбайды. 

Ең жоғарғы жазаны қолдануда сот қателігі де кездесіп қалады екен. Соның себебінен, нағыз қылмыскер жазадан тыс қалып, орнына басқа біреулердің құрбан болып кетуі тәжірибеде кездеспеген. Оған мысал ретінде әйгілі қылмыскер Чикатилоның орнына Кравченко деген бейбақтың атылып кеткенін айтсақ та болады. Кейін анықталғанындай; Чикатило одан кейін де 50 адамның өмірін қиған. Ал, 36 әйелді өлтірген баскесер Михасевич ісіне байланысты бұл қылмыстарға мүлде қатысы жоқ 14 адам сотталған. 

Өлім жазасының орнына қолданылатын өмірлік қамау қоғамы, мемлекетке, сол қызметкерлердің өзіне қандай пайда келтіреді? Материалды қосымша шағынан басқа ешқандай пайда келтірмейді. 

Қоғамдық пікірге құлақ асу өзекіт мәселені шешуде үлкен рөл атқаратына сөзсіз. Мәселен, Германияда Қылмыстық Кодекстен өлім жазасын алып тастауға елдің басым көпшілігі қарсы болған. Осындай жағдайда Литвада да қалыптасқан. Қылмыстың күннен күнге өршіп көбее түсуі бұл елдің жұртшылығын алаңдатуда. 

Қылмыстық Кодекстен өлім жазасын бүтіндей алып тастау мәселесін Қазақстан қалай шешеді екен? Өзін өркениетті санаған қандай ел болса да, ерте ме, кеш пе өлім жазасын қолданудан бас тартады. Бірақ, бұл бүгін немесе ертең бізде жүзеге асырылады деп кесіп айтуға және болмас. Бұл – сатылы түрде жүргізілетін процесс. 

Мәтінді оқыңыздар. 

Рақымшылық немесе кешірім жасау

Қазақстан Республикасы Конституциясы 54-бабы, 6-тармағына сәйкес республика Парламенті адамдардың жеке айқындалған тобы жөнінде рақымшылық туралы заң шығаруға құқылы.

Қазақстан Республикасының Конституциясының 44-бабы, 15-тармағына сәйкес белгілі бір жеке адамға ол жөнінде айыптау үкім заңды күшіне енген жағдайда кешірім жасау туралы актінің Қазақстан Республикасының Президенті шығарды (76-бап, 3-бөлігі).

Рақымшылықты және кешірім беруді қолданудың өзі мемлекеттік ізгілік принципін басшылыққа ала отырып, қылмыс істеген адамдарға уақытша қателескен адамдар ретінде қарап, оларға сенім білдіруі болып табылады. Рақымшылық актісі, әдетте, елде болған елеулі оқиғаларға немесе мерейтойларға байланысты қабылданады. 

1991 жылы 15-ақпанда Қазақ Советтік Социалистік Республикасын мемлекеттік егемендігі жөнінде Декларацияның қолдануына байланысты Рақымшылық туралы заңы қабылданса, 1993 жылы 5-қазанда «Халықаралық отбасы жолына байланысты рақымшлық туралы» Қазақстан Республикасының заңы қабылданды. 

1991 жылы 16-ақпандағы Рақымшылық актісі бойынша тағайындалған жазалау мерзіміне қарамастан бас бостандығынан айыру түріндегі жазадан немесе бас бостандығынан айыру емес жазалардан мынандай сотталған адамдар: а) Отанды қорғау жөніндегі жауынгерлік іс-қимылдарға қатысқан; б) ҚСРО ордендерімен және медальдарымен наградталғандар; в) 1 және 2-топтағы мүгедектер; г) кәмілетке толмаған балалары бар әйелдер; д) 60 жастан асқан ер адамдар; е) 55-жастан асқан әйелдер босатылады. 

Рақымшылық актісі қылмыстың жауаптылықтан және жазадан босатылуы мүмкін.

Рақымшылық заңы бойынша соттың тағайындаған жазаны қысқартуы немесе басқа жеңіл жазамен алмастыруы мүмкін. 

Кешірім беру – бұл мемлекет басшасы қабылдайтын акт. 

Кешірім беру актісі бойынша сотталған адам тағайындалған жазадан толық немесе ішінара босатылады немесе сот үкімі бойынша тағайындаған жаза неғұрлым жеңілірек жазамен ауыстырылады. Кешірім беру актісі бойынша бұрын жаза өтегендердің сотталғандық атағы да жойылуы мүмкін. 

Кешірім беру және рақымшылық актісінің айырмашылығы бар. Кешірім беру актісі әр уақытта да нақты бір адам немесе бір топ адамдар жөнінде қабылданады. Ал, рақымшылық болса, рақымшылық туралы заңның талаптары мен шарттарына сәйкес келетін барлық сотталғандарға қолданылады, яғни рақымшылық актісінің нормативтік мәні бар.

Заң терминдерінің жазылуына назар аударып морфологиялық талдау жасаңыздар. 

Құқық, мәміле, өкілетті, өкімет, айғақ, мүлік, қасақана, куәлік, кәнігі, кінә, бұзақылық, ұйғарым, ұқыпсыздық, үкім, пайдақорлық, мұра, рақымшылық. 

Мәтінді оқыңыздар. 

Түзеу жұмысы

Түзету жұмысы сотталған адамды мәжбүрлеп еңбекке тарта отырып, үкімде көрсетілген мерзімде, оның ай сайынғы табысының бір бөлігін мемлекет пайдасына ұстауды білдіретін қылмыстық жазаның бір түрі болып табылады. 

Түзету жұмысына сотталған адам бас бостандығынан айырылмайды. Отбасынан, еңбек ұжымынан бөлінбейді. Өзінің жұмысын, қызметін сотталғанға дейін еңбек еткен ұжымында қоғамнан оқшауланбай жүзеге асырылады. 

Жазаны өтеу мерзімінде сотталған адамның еңбегі мәжбүрлі сипатқа ие болады. Жаза өтеу мерзімінде оның жалақысының белгілі бір бөлігі мемлекет пайдасына өндіріледі. Бұл жазаға сотталған адамдардың өз бетінше жұмыстан кетіп қалуға қақысы жоқ. Қазақстан Республикасының жаңа Қылмыстық Кодексі бойынша ғана өтеледі. Түзеу жұмыстары екі айдан екі жылға дейінгі мерзімге белгіленеді және сотталған адамның ай сайынғы табысынан 5 пайыздан 20 пайызға дейінгісі мемлекет кірісіне ұсталады. 

Еңбекке жарамсыз деп танылған, тұрақты жұмысы жоқ немесе оқу орнда өндірістен қол үзіп оқитын адамадарға түзеу жұмыстарын тағайындауға болмайды.  

Берілген сөйлемдердегі қарамен жазылған сөздерге сұрақ қойыңыздар. 

Жұмысшылар мен қызметшілер жұмыстан заңсыз немесе негізсіз шығарылған жағдайларда соттың шешімімен қайта алынады. Қылмыстық және азаматтық істер әдетте ашық сот мәжілісінде қаралады. Заң белгілі бір мерзімде күшіне енеді және оның күші бір мерзімде тоқтатылуы немесе жойылуы мүмкін. Кейде қылмыстық құқықтық әрекет сөз жүзінде де көрініс алады. Жала жабу, яғни басқа адамның ар-намысы мен қадір-қасиетіне нұқсан келтіретін немесе оның беделін түсіретін жалған мәліметтер тарату немесе конститутциялық құрылысты күшпен бұзуға шақырулар қылмыстық әрекет болып табылады. Қылмыстық заңда көрсетілген қылмыстардың басым көпшілігі әрекет нысанында істелінеді. 

Берілген сөздер мен сөз тіркестерін аударыңыздар. 

Адамзаттықтан айыру, мәжбүрлеп еңбекке тарту, ұйымдасқан топ, ұлттық араздық, ата-аналық құқығынан айыру, шын жүректен өкіну, өз еркімен бас тарту, жала жабу, мемлекеттік құпияны жария ету, қорқытып алушылық, адамды кепілге алу, қаруды заңсыз жасау, тағылық, мемлекеттік туды заңсыз көтеру, қылмысты жасыру, әскери қызметшіге тіл тигізу, әскери қызметтен жалтару, жәбірлеушімен татуласу, шығынды өтеу, нотариалдық нысан, құжатты куәландыру. 

Мәтінді оқыңыздар. 

Қамау

Бұрынғы Қазақ ССР Қылмыстық кодексінде қамау жаза түрінде қарастырылмаған еді. Жазаның бұл түрі тұңғыш рет Қазақстан Республикасы жаңа Қылмыстық кодексінде негізгі жаза ретінде енгізіліп отыр. 

Қамау дегеніміз – сотталған адамды тағайындалған жазаның бүкіл мерзімінде қоғамнан қатаң оқшаулау жағдайында ұстау болып табылады. 

Қамау – қысқа мерзімдегі бас бостандығынан айыру болып табылады. Қамау негізгі жаза ретінде сот арқылы заңда тура көрсетілген ретте ғана тағайындалады. Қылмыстық кодекстің Ерекше бөлімінің көптеген баптарында қамау балама негізгі жаза ретінде көрсетілген. Мысалы: 115-бап – денсаулыққа қасақана зиян келтіру, 106-бап – ұрып-соғу; 107-бап, 1-бөлігі – азаптау; 108-бап – денсаулыққа жан күйзелісі жағдайында зиян келтіру. 

Қамауға алуға рұқсат беруге құқығы барлар: Қазақстанның Бас прокуроры, әскери прокурор, облыстардың, қалалардың прокурорлары, олардың орынбасарлары, аудандық және қалалық прокурорлары. Прокурор – заңды негіз болған жағдайда сезікті немесе айыпты адамды қамауға рұқсат береді. 

Қамау бір айдан алты айға дейінгі мерзімге белгіленеді. Қоғамдық жұмыстарға тарту, түзеу жұмыстары немесе айыппұл салу қамаумен ауыстырылған жағдайда ол кемінде бір ай мерзімге тағайындалуы мүмкін. 

Қамау үкім шығару кезінде он алты жасқа толмаған адамдарға, сондай-ақ жүкті әйелдер мен кәмілетке толмаған балалары бар әйелдерге қолданылмайды. 

Қылмыстық атқару құқығы бойынша қамауды өтейтін орын – арнаулы қамау үйлері болып табылады. Қамау жазасын өтейтіндер қоғамнан қатаң түрде оқшауланып, қамаудағы басқа адамдардан бөлек ұсталады. Әскери қызметшілер қамауды абақтыда өткізеді. Сот үкімі бойынша қамау жазасы тағайындалғандар сотталғандық атақ алады. 

Мәтінде қолданылған жаңа заң терминдерін тауып, мағынасын түсініңіздер.  

ОН БІР ЖЫЛ БОС ТҰРҒАН ТҮРМЕ

Швециядағы Лонгхольмен аралындағы түрме 1975 жылға дейін нағыз ұры-қары, нашақор, алаяқтардың ордасы болған. Алайда, заман күрт жақсарып, соңында түрме бос қалған. Ел ішінде жасалатын түрлі қылмыстардың азайғаны соншалықты, әлгі түрме 11 жыл бос тұрған. Содан іскер азаматтардың бірі түрмені қонақ үйге, аралды туристер келетін әдемі аймаққа айналдырыпты.

(Жас алаш, 1999 ж)

Берілген сөдер мен сөз тіркестерін пайдаланып, сөйлем құраңыздар. 

Қамау – арест;

Қоғамнан оқшаулау – изоляция от общества;

Шектеу – ограничить;

Сотталған адамның құқылық жағдайын шектеу – ограничить правовое положение осужденного;

Денсаулыққа қасақана зиян келтіру – умышленное посягательство на здоровье;

Адам өміріне қасақаналықпен қол сұғу – умышленное посягательство на жизнь человека;

Жан күйзелісі жағдайында зиян келтіру – причинить вред в состоянии аффекта;

Арнаулы қамау үйлері – специальные дома заключения. 

Берілген етістіктермен сөз тіркесін құраңыздар. 

Ұстау, қамау, күштеу, қысым көрсету, босату, оқшаулау, бұзып түсу, өтеу, бұзу, қорғау, қарау, бүлдіру, басып алу, қорлау, әшкерлеу, тізімдеу, талап ету, тағайындау.

Мысалы: күдіктіні ұстау, зиянды өтеу.

Берілген заң терминдерін аударып, жаттаңыздар. 

Күдікті, басымдылық, қылмыстық сыбайластық, сыбайлас жемқорлық, соттағы жарыссөз, нотариалдық нысан, тыйым салу, қасақана бұзақылық, әкімшілік тіркелу, қамауға алынған адам, жару құрылғылары, бұзып түсу, жарылғыш заттар, өндіріп алу, қарулы бүлік, қарсы талап, қылмысқа баруға мәжбүр ету, сенім берілген адам, ізгілік принципі, адамды өзін-өзі өлтіру халіне жеткізу, кінәсін мойындаты, қызмет бабындағы қылмыс, есірткі тасымалдау.

Берілген сөйлемдерді оқып, аудырыңыздар. 

Бас бостандығынан айрыру – қылмыстық жазалардың бір түрі. Бас бостандығынан айыру үш айдан он жылға дейінгі мерзімге белгіленеді, ал заңда көрсетілген жағдайларында ерекше ауыр қылмыстар үшін және ерекше қауіпті кәнігі қылмыскерлер үшін он бес жылдан аспайтын мерзімге белгіленеді. Он сегіз жасқа толмаған адамға жаза тағайындаған кезде бас бостандығынан айыру мерзімін он жылдан асыруға болмайды. 

Мәтінді оқыңыздар. 

БАС БОСТАНДЫҒЫНАН АЙЫРУ

Бас бостандығынан айыру – сотталған адамды сот белгіленген мерзімде күшпен қоғамнан оқшаулап, оны арнайы белгіленген түзеу мекемелеріне орналастыруды жүзеге асыру болып табылады. Бас бостандығынан айыру жазаның ең ауыр түрі болып табылады. 

Бас бостандығынан айырылғанда сотталған адамның құқылық жағдайы елеулі шектеуге түседі, ол қоғамнан оқшауланады, өз қалауы бойынша еңбек қызметін атқаруға шек қойылады, уақыт мөлшерін өз бетімен пайдалануға тежеу салынады. 

Бас бостандығынан айыру жазасы тек негізгі жаза ретінде алты айдан он бес жылға, ал Қылмыстық кодекстің 49-бабының 1-бөлігінде аталған ерекше ауыр қылмыстар үшін 20 жылға дейінгі мерзімге не өмір бойына белгіленеді. Абайсызда жасалған қылмыс үшін бас бостандығынан айыру 10 жылдан аспауға тиіс. 

Өмір бойы бас бостандығынан айыру жазасының шарттары: адамның аса ауыр қылмыс жасауы және бұл қылмыстарда бір немесе бірнеше адамдардың өміріне қасақаналықпен қол сұғылуы, бірақ сот істің жеңілдететін ерекше мән-жайларын және кінәлінің жеке басының жағымды қасиеттерін ескере отырып, өлім жазасын қолданбай-ақ, оның орнына кінәліге өмір бойына бас бостандығынан айыру жазасын тағайындайды. Өмір бойы бас бостандығынан айыру әйелдерге, сондай-ақ он сегіз жасқа толмай қылмыс жасаған адамдарға және үкім шығарылу сәтінде алпыс бес жасқа толған ер адамдарға тағайындалмайды. 

Мәтінді оқыңыздар. 

ЖӘБІРЛЕУШІМЕН ТАТУЛАСУҒА БАЙЛАНЫСТЫ ҚЫЛМЫСТЫҚ ЖАУАПТЫЛЫҚТАН БОСАТУ

Қылмыстық кодексте бірнеше рет немесе орташа ауырлықтағы қылымыс істеген адам егер ол жәбірлеушімен татуласса және жәбірлеушіге келтірген зиянның есесін толтырса, қылмыстық жауаптылықтан босатылуы мүмкін деп көрсетілген. Мұндай негізді қылмыстық жауаптылықтан босату үш түрлі негіз болғанда жүзеге асырылады:

Бірінші, кінәлі адамның істеген іс-әрекеті ауыр емесе немесе орташа ауырлықтағы қылмыс деп танылуы керек. 

Екінші, кінәлі адам жәбірлеушімен өзара татуласып, мәмілеге келуі қажет. Мұндай татуласу қорқытудан, тәуекелділіктен емес, шын өзара түсінісуден болуы қажет. 

Үшіншіден, жәбірлеушіге келтірілген зиянның орны толтырылуы қажет. Осы белгілердің жиынтығы орын алған кінәлі адамға осы 67-бапта көрсетілген жазаны қолдануға негіз бар. 

Көрсетілген белгілердің кем дегенде біреуі болмаса, онда айыптыға бұл көрсетілген заң нормасын қолдану арқылы қылмыстық жауаптылықтан босатуға негіз жоқ. 

Сөйлемді оқып, аударыңыздар. Өз түсініктеріңізді айтыңыздар. 

Талаптың ескіруі – бұзылған құқықты қорғау мақсатында заң қорғау органдары үшін (соттар) заңмен белгіленген мерзімдер. Талаптың жалпы ескіру мерзімі жалпы үш жыл. Заңда жалпы мерзімде қысқартылған немесе арнаулы мерзімдер белгіленуі мүмкін. Талап мерзімі өте, құқық қорғау органдары арқылы іс жөніндегі іздену де арызды қарамай тастай алады. Егер талап мерзімі дәлелді себептерге байланысты өтсе, ол органдар мерзімді өтпеді деп тауып, істі қарай береді. 

Мәтінді оқыңыздар.  

ЕСКІРУ МЕРЗІМНІҢ ӨТУІНЕ БАЙЛАНЫСТЫ ҚЫЛМЫСТЫҚ ЖАУАПТЫЛЫҚТАН БОСАТУ

Қылмыстық жауапқа тартудың мерзімінің ескіруі деп қылмыс істеген уақыттан бастап кінәлі адамды сол қылмысы үшін заңда көрсеткен шарттарға сәйкес жауапқа тартуға мүмкіндік беретін уақыттың өтуін айтамыз. Мұндай мерзімнің өтуі қолданылатын шараның тиімділігін, қажеттілігін жояды, сондықтан да ол қылмыс ескірген қылмыс қатарына жатқызылады. Уақыты өтіп, ескірген қылмысты тергеу, оған дәлелдерді жинау, істі сотта қарау кезінде жинақталған мәліметтерді қайта жаңғыртудың өзі де көптеген қиындықтарды туғызады. Сондықтан да жауапқа тарту мерзімі ескірген қылмысы үшін кінәлі адамға қылмыстық жауаптылық жүктеудің қажеті жоқ. Қылмыстық кодексте мұндай жауаптылықтан босатудың негіздері істелген қылмыстың ауырлығына байланысты болып көрсетілген: 

1) Кішігірім қылмыс істегеннен кейін екі жыл өтсе;

2) орташа аурлықтағы қылмыс істегеннен кейін бес жыл өтсе;

3) ауыр қылмыс істегеннен кейін он бес жыл өтсе;

4) ескірудің мерзімі қылмыс істеген күннен бастап сот үкімі заңды күшіне енген кезге дейін есептелінеді. 

Берілген заң терминдерін пайдаланып, сөйлемдер құраңыздар. 

Өрескел бұзушылық (грубое нарушение), нұқсан келтіру (причинить вред), жауапқа тартылу (привлечение к уголовной ответственности), қылмыстық жазадан сақтандыру (предохранить от приступных действии), мемлекеттік наградалардан айыру (лишение государственных наград), лауазымнан шеттету (отстранение от должности), қылмыстық жауаптылықтан босатылу (освобождение от уголовной ответственности), адам өміріне қол сұғу (покушение на человеческую жизнь), қасақана жалтарушылық (злостное уклонение), қызмет бабын теріс пайдалану (злоупотребление служебным положением), қаскүнем (злоумышленник). 

Мәтінді оқыңыздар. 

ХАЛЫҚАРАЛЫҚ ПОЛИЦИЯ (ИНТЕРПОЛ) 

ХХ-ғасырдың басында Жер бетіндегі барлық үлкен материктер ашылып, олардың арасында кең көлемде қарым-қатынастар орнағаны белгілі. Бұл мүмкіндікті өз кезегінде кәнігі қылмыскерлер де қалт жібермей, өз елінде қылмыс жасап, жазадан құтылу үшін үш теңіз асып, басқа мемлекеттердің аумағына қашып кетіп отырды. Қылмыскерлердің осылайша ауа көшіп, халқы мен мемлекеті тығыз орналасқан Еуропа құрлығында шешілуі қиын жағдайлар туғыза бастады. 

1914 жылы Қылмыстық полицияның І конгресінде Еуропа құрлығында еркін қимылдайтын үлкен полиция ұйымын құру туралы ұсыныс айтылды. Бірақ, І дүниежүзілік соғыс бұл істің кейін шегерілуіне әсер етті.

1923 жылдың 3-7 қыкүйегі аралығында Қылмыстық полицияның ІІ конгресі өтіп, оған Еуропадағы 17 мемлекеттің өкілдері қатысты. Соңғы нәтижеде – Қылмыстық полицияның халықаралық комиссиясы (қысқаша КПХК-ІСРС) құрылды. 1956 жылы ІСРС ұйымы – Қылмыстық полицияның халықаралық ұйымы (қысқаша КПХҰ-ІСРО) деп атауы өзгертілді. Осылайша, халықаралық полиция )ХІІ) немесе Интерпол (ИП) құрылды.

Алғашқы 17 жыл бойы Интерполдың штаб-пәтері Австралияның астанасы Венада жұмыс істеді. Себебі, 1914 жылға дейін Австралия Еуропадағы ең ірі монархиялық мемлекет болды. Сол кездері оның құрамына қазіргі кездері тәуелсіз мемлекет болып отырған Чехия, Словакия, Венгрия, Румыния, Югославия, Польша кіреді. Өз тәуелсіздіктеріне ұмтылған бұл елдерді Австралия монархиясы сан салаға бөлінген және өте қатал әрекеттер жасаған полицияның көмегімен «ауыздықтап» отырды. Бұл жазалау ұйымдарының көп жылдық әрекеттері нәтижесінде Венадағы полиция архивінде көптеген елдердің қылмыскерлері туралы мол мәліметтер жиналған болатын.

1918 жылы Австралия монархиясы өмір сүруін тоқтатып, Еуропада көптеген тәуелсіз мемлекеттер пайда болса да,тәуелсіз елдердің қылмыскерлері туралы ортақ деректер Венада сақталғандықтан, ИП штаб-пәтері 1946 жылға дейін Вена қаласында болды.

Мысалы, ИП жұмыс істеген алғашқы он жылдың ішінде қылмыскерлер туралы мынандай мол мәліметтер жинақталып үлгерді: 3240 қылмыскерге арнайы іс ашылды. Оның ішінде 47 сейфті бұзушы, 23 пәтер ұрысы, 138 алдап соғушылар, 1248 қалта ұрылары және 310 қауіпті бандиттер болды. Күнделікті жұмыс жан-жақты түсіп жатқан деректерді қорыту, телефон, телеграф және почта байланысы бойынша жауап алу, жауап берумен шектелді. Сол кездегі ИП жүрегі мен миы халықаралық қылмыс пен қылмыскерлердің картотекасы болды.

1933-34 жж. Австралияда билік үшін итальяндық фашизм мен австралиялық гитлершілер арасында таластар басталды. 1936 жылы 11 шілдеде Австралия үкіметі Германиямен келісім шарт жасап, Гитлердің саясаты үшін жұмыс істейтінін мәлімдеді. 1938 жылы Интерполдың президенті болып Гимлердің орынбасары Рейхард Гейдрих сайланды, көп өтпей ИП орталығы Венадан Берлинге көшірілді. Осылайша ИП үшінші Рейхтің империялық қауіпсіздігін қамтамасыз ететін Бас басқармаға айналды.

1945 жылы көктемде екінші дүниежүзілік соғыс аяқталуға жақындағанда, Интерполдың барлық архивтері Батыс Германияға көшірілді. Сол жерде оны американдықтар өз қолдарына алып, 1946 жылы ИП жаңа штаб-пәтері орналасқан Париж қаласындағы жаңа ұйымға тапсырылды. Осылайша екінші өмірін бастаған Интерполға негізгі қызметке және президенттікке тек француздар тағайындалды.

Қазіргі уақытта Интерполға әлемнің 177 мемлекеті мүше болып табылады. ИП барлық жұмысы компьютерлердің көмегімен атқарылады, құрлықтар арасындағы космостық спутниктер арқылы жүзеге асырылады. Соның арқасында жыл сайын 1,5 миллионға жуық сұрақ-жауаптар мен мәліметтер алмасып отырады. 

Алғашқы кездерде қалталарының «жұқалығына» байланысты ұсақ қылмыскерлермен шұғылданған ИП, қазіргі уақытта есірткі сатумен, қылмыстық жолмен табылған ақшаны «жуумен», халықаралық терроризммен, жалған ақша жасаумен, өнер туындыларын сатумен және «ақ жағалы» қылмыскерлермен айқасады. Бірақ, бұл айқас көзге көрінбей, құпиялы өтеді. 

Сөйте отырып, ИП қызметкерлері халықаралық шенеунік болып табылады. Олар жедел іздестіру қызметімен, тұтқындаумен, қызметкерлерді қылмыс жасаған еліне тапсырумен шұғылданады. Бұл қам-қаракет жұмыстармен ИП мүше елдердегі бюро қызметкерлері айналысады. 

Қазіргі уақытта ИП компьютерлерінде 648 халықаралық терроризммен шұғылданатын ұйымдар туралы ақпараттар бар. Бұл мәліметтер күн сайын жаңа ақпараттармен толығып, оларды бұрынғылармен салыстыру нәтижесінде террористік ұйымдардың іс-әрекеттері туралы қауіп төніп тұрған елдерді алдын ала ескертіп отырады. Осындай ескертулердің нәтижесінде Йордания полициясы сол елдің королі Хусейіннің Еуропаға жасаған сапарында жасалуға тиіс қастандықтың әрекеттерден дер кезінде сақтандырып үлгерді. Сондай-ақ, Рим Папасы да Оңтүстік Америкаға барған сапарында Интерполдың арқасында аман қалды. Жалпы мұндай ескертулер жыл сайын оннан асып жығылып отырады. Бірақ, саясат жасаудың арқасында ол туралы былайғы жұрт ешнәрсе де білмей жүре береді. 

Қазақстандағы Шу лкесінде табиғи да, ғылыми да жолмен жоюға ешбір мүмкіндік жоқ есірткілік алқап өсетіндіктен ИП назары ТМД елдерінің ішінде бірінші болып Қазақстанға ауды. Соның нәтижесінде Қазақстанда 1993 жылы Интерполдың «ұлттық орталық бюросы» құрылды. Сөйтсе де ТМД елдерінің ішінде өршіп кеткен қылмысты ауыздықтау үшін 1992 жылы Минск конвенциясына қол қойылды. 

Сұрақтарға жауап беру арқылы мәтінді қалай түсінгеніңізді анықтайық:

а) Интерполдың құрылуына не себеп болды?

ә) Интерполдың алғаш Еуропа құрылғанда құрылу себебі немен байланысты?

б) Австрия монархиясы Интерполды қандай мақсаттарға пайдаланды?

в) Халықаралық полицияның штат мәтіндерінің ұзақ жылдар бойы Венада болуының себебі неде?

г) Алғашқы Интерпол қылмыскерлер туралы қандай мәліметтерді жинақтады және ол мәліметтер қалай жиналды?

ғ) Интерполдың орталығы неліктен Венадан Берлинге көшірілді?

д) Интерполды Француздар басқарғанда немен айналысты?

е) Интерполдың қызмет бақылауды АҚШ қолға алған кезде оның жұмысында өзгерістер болды ма?

ё) Қазір Интерполдың жұмысы қалай жүргізіледі және ол немен айналысады?

ж) Интерпол қызметкерлері қандай қызметті атқарады немесе нендей істермен шұғылданбайды?

з) Интерпол қызметінің нәтижесінде қандай қастандық әрекеттерге жол берілмейді?

и) Интерпол неліктен ТМД елдерінің ішінен бірініші Қазақстанға назар аударды?

к) Минск конвенциясы нені аңғарды?

